
Nagsimula ng ‘online paluwagan’ o monthly 
umpukan ang mga magulang ng mga estudyante 
sa San Jose Academy (SnJA) upang makapagtipid 

at mabawasan ang iniindang mataas na presyo ng bilhin 
kaugnay ng inflation. 

“Bilang 
savings na rin at 
nakatutulong rin 
sa pagmamanage 
ng aming mga 
pera. Kasi dito, 
naoobliga ka 
talagang magtabi 
at mag-ipon 
kaysa kung hawak 
mo lang. Kaya 
pagdating ng 
petsa ng bayarin, 
hindi na rin 
namromroblema,” 
paglalahad ni 
Jheng Magtalas, 
magulang ng 

dalawang mag-aaral sa nasabing paaralan at isa rin sa 
mga nagsimula ng online paluwagan. 

Anila, mabisa itong paraan upang ang nakukuhang 
pera ng mga magulang, siguradong lumalaki pa at 
nailalaan nang maayos sa gastusin. 

“Obliged ka na maghulog ng weekly or monthly 
kasi may sasahod sa following week. Kaya dun nagstart. 
Makakaaccumulate ka ng kailangan mong pera nang 
hindi mo napapansin kasi maliit lang ang hulog. Parang 
may ineexpect kang ganitong amount ng sahod mo 

pero hindi mo kayang ipunin nang mag-isa kasi kapag 
inipon mo sa sarili mo magagastos mo,” ani Faye Agag, 
magulang rin ng dalawang mag-aaral at may sarili ring 
monthly ‘umpukan’. 

Para rin sa kanila, mas epektibo ito kaysa sa 
paglalagay ng kanilang pera sa bangko. 

“Hirap ding magsave sa bangko. Kailangan mayroon 
kang maintaining, daming requirements. Unlike sa 
ganyan, basta good member ka, makakasali ka naman. 
Tsaka kung hawak mo yung pera, “ay ibabalik ko na 
lang ulit hanggang hindi mo na maipon.” Unlike kung 
paluwagan, nahohold ang pera mo kasi may obligasyon 
ka,” pahayag ni Magtalas. 

Ang kanilang kita, umaabot umano sa 100,000 
hanggang 300,000 pesos.

“Minsan umaabot ng 100 to 300 K, nakakapangtawid 
din. Malaking bagay, kasi macocover ang tuition ng mga 
anak ko. Pang-full payment at panglibro,” ani Agag. 

Ngunit ayon kay Percival Pecjo, accountant at 
administrator ng Development Bank of the Philippines 
head office, mapanganib umano ito sa investors at sa 
mismong naghahawak ng pera. 

“‘Hindi siya sustainable at secure. Yung 
accountability nung naghahawak ng pera, lalo na kung 
mapagkakatiwalaan ba talaga. Sa naghahawak naman 
ng pera, kasi what if the other way around naman ang 
nangyari at sila naman ang hindi bayaran,” paliwanag 
niya. 

Sa halip, ang maipapayo niya sa mga nais na kumita 
gamit ang sarili nilang pera, “Save your money. Iinvest ito 
o magsimula ng negosyo kaysa mag-engage sa ganitong 
mga risky money systems. Kasi kumpara sa negosyo, 
mas matututo ka pa, samantalang sa paluwagan, wala 
kang way para maibalik ‘yung pera na nawala sayo".

 Online paluwagan, kaagapay ng mga
magulang sa gitna ng inflation

ito rin umano ang pangunahing pinagkukunan nila 
ng pondo kaugnay ng pagpapaunlad ng kanilang 
mga programa, pasilidad, at mga inisyatibo para sa 
pagkatuto ng mga mag-aaral. 

“These help us sustain and establish initiatives 
that would ensure academic excellence for the 
students, pati pagpapasweldo sa mga guro at 
personnel na katuwang natin, dito kinukuha. Kung 
wala kaming matatanggap na fees on time, these 
would be affected, at wala rin tayong assurance na 
maiimplement natin ang mga programs that we 
promised. Lahat naman n’un, ang beneficiary ay mga 
estudyante rin,” aniya. 

Sang-ayon naman dito si Mary Anne Wenceslao, 
magulang ng dalawang mag-aaral sa paaralan. 

“Reasonable naman ang policy, bilang nakikita 
rin naman namin kung paano naisasakatuparan 
‘yung kalidad sa services at pagtuturo ng school sa 
aking mga anak. Bagamat minsan ay hirap kami sa 

 Kabuhayan
 ng higit 1,000
 baklad fishers
 sa Navotas, tanggal
 sa reclamation project

 Dagdag ayuda, 	
 trabaho ipinanawagan

Humigit kumulang 1,000 mangingisda sa Navotas ang nawalan ng pangunahing 
pinagkakakitaan matapos baklasin ang kanilang mga tahungan at baklad o fish 
traps sa mga karagatan sa lungsod kaugnay ng isinasagawang Navotas Coastal 

Bay Reclamation Project ng San Miguel Corporation at ng lokal na pamahalaan. 

’SnJA, umalma sa pagbabawal ng ‘no permit, no exam policy

Dinepensahan ng komunidad ng San Jose 
Academy (SnJA) ang umiiral na ‘no permit, no 
exam policy’ sa mga pampribadong paaralan 

sa bansa sa kabila ng ipinapanukala sa Senado na 
nararapat umanong tanggalin ang polisiyang ito. 

Ayon kay G. Jojie Juanero, finance officer at 
human resources head, magsisilbi umano itong 
malaking hamon sa pagpapatuloy ng operasyon ng 
SnJA at ng iba pang mga pampribadong paaralan 
dahil nakadepende ang mga ito sa maagap na 
pagbabayad ng matrikula ng mga mag-aaral. 

“As a private institution, we heavily rely on 
tuition fees to continue our operations. If they would 
continue the ban on the ‘no permit, no exam policy’, 
it would potentially result in the closure of our private 
schools,” pahayag ni G. Jojie Juanerio, Finance Officer, 
sa isang panayam ng Josenian Tribune. 

Dagdag pa ni G. Rafael Patrick Pecjo, punungguro, 

Sa isang panayam, inilahad 
ni Carlito Esmeriz ang kanyang 
pagkadismaya matapos umanong 
tanggalin ng lokal na pamahalaan 
at ng nasabing kumpanya ang 
kanilang mga tahungan nang walang 
isinasagawang konsultasyon. 

“Sampung araw lang ang binigay 
sa aming palugit upang magbaklas 
ng mga baklad. Noong sandaling 
pinapaalis kami, humihiling kami ng 
pagkakataon. Kahit isang ani lang. 
Pero hindi kami pinayagan, ‘yung mga 
tahong na sana’y aanihin namin ay 
nakatulong pa sana bilang panustos 
ng aking pamilya at ng aking mga 
tauhan,” aniya. 

Makailang beses rin umano silang 
pumunta sa munisipyo upang humingi 
ng paliwanag dahil hindi na rin umano 
sila pinayagang mag-renew ng permit 
upang maipagpatuloy ang operasyon 
ng kanilang mga tahungan at baklad. 

Pahayag ni Glen de Guzman, 
malaki ang nawalang pera na dapat ay 
kikitain nila bunsod ng pagbaklas sa 
kanilang mga tahungan. 

“Kapag malakas ang ani, umaabot 
sa 30,000 pesos ang kita namin sa 
isang araw. Ngayon na tinanggalan nila 
kami ng kabuhayan, nawalan kami ng 
monthly income. ‘Yung negosyo sana 
na tutulong sa pamilya ko, nawala na 
parang bula. Balik na naman kami sa 
isang kahig isang tuka,” saad niya.

Ayon din kay Roberto de Guzman, 
isa sa mga mangingisda mula sa 
Barangay Tanza 1, hindi umano lahat 
ng naapektuhan ay nabigyan ng ayuda 
ng lokal na pamahalaan.

“Kung aalisan nila kami ng 
pagkakakitaan, bigyan nila kami 
ng trabaho. Ano na lang ang 
ipangtutustos at ipapakain ko sa 
pamilya ko?” anang de Guzman. 

Ngunit giit ng lokal na 
pamahalaan, matagal na umanong 
ilegal ang operasyon ng mga tahungan 
at baklad sa mga karagatan ng 
lungsod. 

“Matagal na talagang kautusan ng 
Supreme Court na linisin ang Manila 
Bay which includes ang mga tahungan 
at mga baklad sa area. Pero para 
mabigyan ng pagkakataon na kumita 
lalo na noong pandemya, inextend 
natin nang inextend ang operations 
nila,” paliwanag ni Mayor John Rey 
Tiangco sa panayam ng Josenian 
Tribune. 

Kaugnay ito ng naunang Supreme 
Court mandamus noong 2008 na nag-

uutos sa Department of Environment and 
Natural Resources at iba mga ahensya 
ng gobyerno na linisin, pangalagaan, 
at paunlarin ang Manila Bay upang 
manumbalik ang dating lagay ng 
katubigan nito. 

Bunsod nito, nilimitahan umano 
nila ang pagbibigay ng permit sa mga 
tahungan at baklad simula noong 
ibinaba ang nasabing direktiba. 

“Dahil naiintindihan namin 
ang kabuhayan nila, hindi na kami 
nagdagdag ng permits at nagmaintain na 
lang kung sino ang may existing permits. 
Pero pagdating ng 2022 at ngayong 
taon, hindi na namin sila pinayagan na 
magpatuloy pa,“ ani Tiangco.

Dagdag pa niya, 37 lamang umano 
ang binigyan ng permit ngunit ayon sa 
kanilang tala, tumaas na sa mahigit 100 
ang mga tahungan at baklad na nasa 
karagatan ng lungsod. 

Mayroon rin umanong pinirmahan na 
affidavit of undertaking ang mga may-ari 
ng tahungan at baklad na nabigyan ng 

permit noong 2021 na nagsasaad na 
anumang oras ay maaring tanggalin at 
pahintuin ang kanilang operasyon. 

Sa kabila nito, siniguro ng alkalde na 
magbibigay ang lokal na pamahalaan ng 
ayuda at suporta sa mga naapektuhang 
mangingisda. 

“Mayroon tayong mga programa para 
sa kanila. Kinukuha ko ‘yung listahan 
ngayon kung ilan ang apektado upang 
mabigyan sila ng financial assistance. At 
ang iba sa kanila na natanggal, nabigyan 
na sila ng trabaho,” aniya. 

Ang Navotas Coastal Bay 
Reclamation Project ay isa lamang 
sa humigit kumulang 25 reclamation 
projects na nakaambang isagawa sa 
Manila Bay. 

“Save your money. 
Iinvest ito o magsimula 
ng negosyo kaysa mag-
engage sa ganitong mga 
risky money systems. Kasi 
kumpara sa negosyo, 
mas matututo ka pa"

PERCIVAL PECJO
ACCOUNTANT AT ADMINISTRATOR 
NG DEVELOPMENT BANK OF THE 

PHILIPPINES

 Aqua-refined’ wastewater system na gawa ng 
 Josenians, tutugon sa pagbabaha sa lungsod
’

pagsasala ng tubig baha; Solid Waste Separator, Grease 
Separator, at Water Filtration Tank.

“Dito na kami lumaki sa Navotas. Aminado kami na 
malaki ang kontribusyon ng flood pumping stations sa 
lungsod lalo na pagdating sa pagbabaha, ngunit hindi 
sa lahat ng oras ay maagap itong nakatutugon dahil 
nasisira ito bunsod ng mga solid waste na bumabara,” 
ani Bauzon.

Bunsod nito, makatutulong ang wastewater system 
sa pagsasala ng mga solid waste na dumidiretso rito. 

May mga kinokolekta na iba’t ibang uri ng basura sa 
bawat pag-sala gaya ng mga solid waste o mga plastic 
at iba pang basura sa solid waste separator, mantika 
at langis sa grease separator, at maliliit na bato bago 
mailabas ang malinis na tubig naman sa water filtration 
tank... sundan sa pahina 16

Nanguna ang isang grupo ng mga estudyante 
ng San Jose Academy sa paggawa ng isang 
wastewater system na magsisilbing kaagapay 

ng mga flood pumping stations ng Navotas City sa 
pagtugon sa problema ng pagbaha. 

Binubuo ito nina John Carlo Bauzon, Janssen 
Decena, Jasfer Dee, Yuan Mutas, Donna Roxas, Marielle 
Rivera, John Jerald Solomon, Dhan Christian Teodoro, 
Jennie Pearl Tenorio, at James Velarde, pawang mga 
estudyante ng Science, Technology, Engineering, and 
Mathematics. 

Tinawag nila ang nasabing proyekto na “Aqua-
refined” na mayroong tatlong lebel at proseso ng 

Stacy Loraine Ramos
Junior Correspondent

pagbabayad ng matrikula, nagpapasalamat kami 
dahil sa konsiderasyon at pagiging generous nila sa 
discounts, scholarships, at subsidies,” aniya. 

Ipinapaalala rin ng accounting office ng paaralan 
na maaring makipag-usap ang mga mag-aaral at 
kanilang mga magulang kung sakaling hindi agad 
makapagbabayad ng matrikula at makakakuha ng test 
permits. 

“Basta po may malinaw lang na pag-uusap sa 
pagitan ng parents at ng office kung paano nila 
masesettle ang kanilang accounts at balances, open 
naman tayo sa arrangements. Nagaallow rin po tayo 
ng promissory notes kung sakaling hindi pa talaga 
kayang magbayad,” ani Ezekiel Espino, accounting 
staff. 

Sa huling tala ng Department of Education, nasa 
425 na pampribadong paaralan ang nagsara magmula 
2020 hanggang 2022 dahil sa mababang enrollment at 
suliraning pampinansyal. 

“Kapag malakas ang ani, 
umaabot sa 30,000 pesos ang 
kita namin sa isang araw. 
Ngayon na tinanggalan nila 
kami ng kabuhayan, nawalan 
kami ng monthly income. ‘Yung 
negosyo sana na tutulong sa 
pamilya ko, nawala na parang 
bula. Balik na naman kami sa 
isang kahig isang tuka,” 

GLEN DE GUZMAN
MANGINGISDA

 576
ektaryang 

karagatan ang 
tatambakan 

upang maisagawa 
ang reclamation 

project

 KAPIT-KAMAY. Pagkatapos umani, dinadala nina Romy
 dela Cruz at Rodel Santos ang mga nakuhang tahong sa
 palengke upang maibenta. Ilan lamang sila sa mga apektado
 ng pagbaklas ng tahungan sa Navotas. Larawan mula kay
Ashley Tobias

 Robert Santos

Erika Ablola
Junior Correspondent

JJTT



 SnJA alumna na wagi sa nationwide fact-checking contest:  'Time to join the fight vs disinformation'

HINIMOK ni Rinoa Kate dela Cruz, Features and Lifestyle Editor 
ng Explained PH at nagkamit ng unang puwesto sa nationwide 
#FactsFirstPH video contest ng Rappler, ang mga mag-aaral ng 

San Jose Academy (SnJA) na sumali sa mga inisyatibong tutugon sa 
lumalawak na problema kaugnay ng disinformation. 

“Every small engagement can count as a fact-checking 
initiative. Pwede nilang i-share yung ibang postings na nagpo-
promote ng facts, pwede silang magdouble check kaagad once 
na nakaencounter sila ng isang suspicious post, and siyempre 
pwede rin silang magkipag diskurso sa peers nila when it comes 

to checking informations on the web,” ani dela Cruz, na dati ring 
Associate Editor ng Josenian Tribune at kasalukuyang nag-aaral ng 
Bachelor of Arts Major in Broadcasting sa Polytechnic University of 
the Philippines. 

Itinampok nina dela Cruz kasama ang kanyang mga kapwa 
kabataang mamamahayag ng youth-driven and community-
oriented journalism outfit sa Explained PH ang iba’t ibang ‘Marcos 
Myths’ o mga maling impormasyon ukol sa pamilya at naging 
administrasyon ng ama ni kasalukuyang Presidenteng Ferdinand 
Marcos Jr. 

“Ang pinakaginawa ko sa team, aside sa pagtulong sa script at sa 
research, ay naghanda ako mentally. Kasi to be honest, yung ibang 
members ng family ko po talaga ay Marcos fans e saktong Marcos 

Myths pa yung topic namin, natatakot ako na baka magkaroon ng 
conflict sa bahay. Pero naisip ko, "Bakit ako matatakot e naglalahad 
lang kami ng tama?" kaya ayun, nagbigay na po ako ng go signal 
para magserve as host ng output. So far, wala pa namang nagcha-
chat na unsolicited advice from some members of the fam,” aniya. 

Gagamitin umano nila ang napanalunang pera upang makabili 
ng mga equipment para sa kanilang mga on-ground coverage pati 
sa pagpapalawak ng kanilang inisyatibo sa fact-checking division ng 
kanilang publikasyon. 

Bilang pagtatapos, nag-iwan ng mensahe si dela Cruz sa kapwa 
niya mag-aaral, “Josenians, now is the time to utilize the teachings 
that the Academy has given to us. Now is the time to join the fight 
against disinformation and guide the Filipinos towards the truth.”

Jezlyn de Veas
Patnugot sa Sirkulasyon

’GINAWA NA NAMIN ANG LAHAT‘
   SnJA admin, dismayado pa rin sa late comers, submissions sa kabila ng 'konsiderasyon'

Pag-uurong ng oras ng simula ng klase, 
pakikipag-usap sa mga mag-aaral na 
kalimitang nahuhuli sa pagpasok at pagpasa 

ng mga gawain, at dagdag na konsiderasyon sa 
pagpapatupad ng disciplinary sanctions. 

Ilan lamang ito sa mga naging hakbang ng San 
Jose Academy upang matugunan ang mataas na 
bilang ng mga estudyanteng nahuhuli sa kanilang 
mga klase at sa pagsusumite ng kanilang mga 
proyekto at takdang-aralin. 

“We have done everything for them, we 
have adjusted the schedule, we also give grace 
periods naman din. Lahat ng policies, ineevaluate 
natin base sa nakikitang trends, reports, at 
contexts regarding sa mga cases na ito. As 
much as possible, and if we could, we always 
make adjustments,” ani G. Rafael Patrick Pecjo, 
punungguro ng paaralan, sa isang panayam.

Ayon din kay Gng. Marife Fajota, Prefect of 
Students ng paaralan, malimit nilang kinakausap 
ang mga estudyanteng napapansin nilang 
karaniwang nahuhuli sa pagpasok sa klase upang 
malaman ang mga dahilan at makapagbigay ng 
dagdag na konsiderasyon kung kinakailangan. 

Sinegundahan naman ito ni Ronil Bargamento, 
Grade 11 student, na minsan na ring nahuli sa 
pagpasok sa kanyang klase. 

“Minsan pag-umuulan ay binibigyan nila ng 
consideration ang mga nale-late dulot ng ulan 
at may mga pagkakataon din na kahit late na ng 
five minutes ay hindi na pinipirmahan ang aking 
pathways [student handbook],” aniya. 

Erika Ablola at Julia Wenceslao
Junior Correspondent at Punong Patnugot

JJTT

Pagdating naman sa late submissions, 
nagbibigay rin umano ng dagdag na 
konsiderasyon ang mga guro. 

“Considerate ang aming mga teachers lalo 
na pagdating sa pagpasa ng major projects or 
performance tasks. Kung kakayanin, binibigyan 
rin kami ng extensions sa paggawa lalo na kapag 
nagrerequest kami at nagkakasabay-sabay na 
rin lahat ng mga gawain namin sa iba’t ibang 
subjects,” ani Jezlyn de Veas, Grade 12 student. 

Kaugnay ng lahat ng mga naging hakbang 
ng paaralan upang tugunan ang mga nasabing 
insidente, ayon kay Deniese Alonzo, SSG officer 
at Grade 12 student, nararapat lamang na suklian 
ng dedikasyon at kaukulang pagsisikap ng mga 
mag-aaral ang ibinibigay na konsiderasyon ng 
paaralan.

“Maging responsable at disciplined rin sana. 
Hindi po sa lahat ng oras ay lagi na lang mag-
aadjust ang admin at teachers. We also have to be 
considerate sa kanila the same way na they give 
us due leniency,” aniya. 

Sa kabila nito, siniguro ng paaralan na mas 
paiigtingin rin nila ang mga isinasagawang 
hakbang upang mabawasan ang bilang ng mga 
estudyanteng nahuhuli sa pagpasok at pagsumite 
ng kanilang mga academic requirements. 

“Our goal is to provide holistic formation 
for them, na ang isang mahusay na estudyante 
ng San Jose ay magaling sa kaniyang studies, 
mahusay na mag-aaral pagdating sa kanyang 
character formation, discipline wise sa kanyang 
spiritual development,” ani G. Pecjo.

 ROUTINE. Nahuhuli sa pagpasok at pagpasa ng gawain sa paaralan ang karamihan ng mag-aaral sa San
  Jose Academy kung kaya’t napapadalas ang kanilang paghingi ng konsiderasyon sa kanilang mga guro.
Larawan kuha ni Deniese Alonzo

 Mga nasalanta ni
 Pedring sa Navotas, 10
 taon nang naghihintay
 sa pabahay

Mahigit isang dekada nang naghihintay ang mga 
pamilyang nasalanta ng Bagyong Pedring sa 
Navotas para sa pangakong libreng pabahay ng 

lokal na pamahalaan at ng National Housing Authority 
(NHA). 

Isa na rito si Edgardo Lingao, residente ng Navotas 
West, “bumagsak sa tubig nang buo ‘yung bahay namin 
sa dagat. Isang bag lang ang nadala namin noon dahil sa 
katarantahan. Napakahirap magsimula muli,” 

Nasalanta rin ng nasabing bagyo ang pamilya ni Ella 
Mae Sapocedo. Ayon sa kanya, bagamat ilang taon na ang 
nakalilipas, maigi pa rin silang umaasa para sa nasabing 
programa. 

“Lalo kaming natatakot kapag may bagyo kasi mabilis 
umapaw yung tubig dito sa amin, kaya lumilikas kami sa 
lola ko sa Tanza. Natatakot din kami lalo na kapag may 
bagyo. Minsan iniisip namin kung may uuwian pa kami. 
Kaya malaking tulong talaga kung mabibigyan kami,” 
aniya. 

Ilan lamang sila sa 6,000 na residenteng kabilang sa 
waiting list ng NHA mula noong 2011 hanggang 2016 para 
sa libreng pabahay. 

Hindi naman ito itinanggi ng lokal na pamahalaan. 
“Last na paglipat ng mga informal settlements ay noon 
pang pre-pandemic. Pero rest assured na ang mga 
requirements na ipinasa nila ay for review na lang talaga 
ng NHA,” ayon kay City Engr. Rufino Serrano. 

Dagdag pa niya, isa rin umano sa mga dahilan kung 
bakit natatagalan ito at ang karaniwang inaalok sa mga 
residente ay mga lokasyon na malayo sa Navotas, ay 
ang kawalan ng libreng open space para sa pagtatayo ng 
dagdag pang mga pabahay. 

“Kinakailangan pang mag loan ng Local Government 
Unit upang makabili ng lupa ngunit ito ay subsidy pa rin 
ng National Government,” aniya. 

Samantala, siniguro rin ni Navotas City Mayor John 
Rey Tiangco na nakikipagtulungan na umano ang lokal na 
pamahalaan upang mabigyan na ang mga pamilya. 

“Sa ngayon, ang prayoridad rin talaga muna ay mga 
pamilyang malapit sa dagat. Pero nagtitingin kami at 
nagpaplano rin kung paano pa mas mabibigyan na ng 
pabahay ang mga residente na ang lokasyon ay dito rin sa 
Navotas,” paglalahad ni Tiangco.

Julia Wenceslao
Punong Patnugot

 P270k halaga ng detection software, ilalaan laban
 sa plagiarism, AI-generated content

KONTRA PANDARAYA
Clyden de Dios
Junior Correspondent

MAGLALABAS ng mahigit 270,000 piso ang pamunuan ng San Jose 
Academy upang makabili ng detection software na tutugon sa 
dumaraming bilang ng mga kaso ng plagiarism at paggamit ng 

Artificial Intelligence (AI) sa mga sulating pananaliksik ng mga Senior 
High School sa paaralan. 

Ayon kay G. Rafael Patrick Pecjo, research teacher at punungguro 
ng paaralan, dumami ang bilang ng mga kaso ng plagiarism o ilegal na 
pangongopya ng gawa, ideya, o salita na walang pahintulot sa orihinal 
na may-akda matapos ang dalawang taon ng remote learning. 

Dalawa sa sampung sulating pananaliksik umano ang naitatalang 
plagiarized ng mga research teachers. 

“Nakakalimutan nilang mag-cite nang maayos at magparaphrase 
ng ideas na nakukuha nila sa Internet. Akala nila, basta i-copy paste 
o palitan na lang ang isang salita ng kasingkahulugan nito, ayos na,” 
paliwanag ni G. Dilson Robles, research teacher at Filipino coordinator. 

Dagdag pa ni G. Pecjo, kapansin-pansin rin umano ang pagdepende 
ng mga estudyante sa mga online applications at resources noong 
panahon ng online classes upang makatapos ng kanilang academic 
requirements, tulad ng kanilang research papers. 

“They become too reliant on resources and references that they get 
online. Too much reliance makes them forget that these should only 
serve as tools to refine their papers,” aniya. 

Ayon kay G. Robles, agad nilang napapansin na plagiarized ang 
isang sulatin sa pamamagitan ng pagsusuri sa mga salitang ginagamit 
ng mga estudyante sa kanilang mga ipinapasang research papers. 

“Alam rin kasi namin kung paano sila magsulat at pumili ng mga 
salita sa kanilang mga academic requirements. Doon pa lang, nagsstart 
na kaming magcheck at namamark na namin ‘yung papers na possible 
na plagiarized,” aniya. 

Ngunit upang makumpirma ito, isa-isa at mano-manong sinusuri ng 
mga guro ang mga ipinapasa ng mga estudyante.

Dagdag pang hamon ang dami ng mga mag-aaral na 
sinusubaybayan ng mga guro. Tinatayang hindi bababa sa pitong 
sulating pananaliksik ang kinakailangan nilang markahan sa isang klase 
na kanilang hinahawakan. 

“May instance na ang isang teacher, naghahandle siya ng more or 
less 6 sections, which means that they have to monitor and manually 
check 42 research papers. Ang iba naman, more or less 30,” pahayag 
niya. 

Sa kabila nito, nais ng mga guro at ng research committee ng 
paaralan na paigtingin ang pagpapatibay ng mga kakayahan ng mga 
mag-aaral sa pananaliksik, partikular na sa paghahanap ng online 
resources, paraphrasing, paggawa ng synthesis, at proper citation.

Binabantayan rin umano nila ang paggamit ng AI sa nasabing mga 

 HINOG SA PILIT. Umuusbong ang iba’t ibang website na puwedeng
 gamitin para magamit sa ilegal na pangongopya ng gawa ng ibang tao
 na walang pahintulot kung kaya’t ang mag-aaral na katulad ni Regina
 ay nagpupursigi mag-aral nang mabuti upang hindi ito magaya sa ibang
mag-aaral. Kuha ni Deniese Alonzo

academic requirement. 
“We have to correct these practices that affect academic integrity 

and excellence. Students should be responsible for their own learning 
with the teachers providing and equipping them with the necessary 
skills,” ani G. Pecjo.

Samantala, hinihikayat naman ng Guidance Office ang mga mag-
aaral na kumonsulta sa kanilang mga research advisers, guro, o maging 
sa opisina kung sakaling nangangailangan ng tulong. 

Bilang pagtatapos, nagbigay ng paalala si G. Pecjo sa mga mag-
aaral na nagsusulat ng kanilang mga pananaliksik. 

“I hope that we become true to ourselves, so becoming true 
researchers, we mean that you would always look for the truth, and you 
would always uphold the truth,” aniya.

 Pagtanggal sa mga isyung pampolitika sa bagong AP curriculum, tinutulan ng Josenians  

Nasa 90 porsyento ng mga estudyante at guro sa San Jose 
Academy ang naniniwalang hindi dapat tanggalin ang mga 
araling tumatalakay sa mga isyu ng political dynasty, graft, 

at corruption sa bansa, ayon sa isinagawang survey ng Josenian 
Tribune. 

Kaugnay ito ng inilabas na draft ng Department of Education 
(DepEd) na panibagong Araling Panlipunan curriculum para sa mga 
mag-aaral sa Kindergarten hanggang Grade 10, kung saan tinanggal 
sa talakayan ng mga Kontemporaryong Isyu ang ilan sa mga araling 
kaugnay ng mga isyung pampolitika at kapayapaan, partikular na ang 
political dynasty, graft, at corruption. 

“Ang pagtanggal nito sa kurikulum at kawalan ng imik sa 
pagtanggal nito, ay sumisimbolo ng ating pagsang-ayon. Mahalagang 
mapag-aralan ang mga ito hindi lamang dahil ito ay isang krimen 
na maaaring maganap sa ating komunidad, kundi dahil ang 
depinisyon ng mga ito ay nagbabago - kaya naman ang masusing 
pag-analisa at diskurso tungkol rito ay esensyal sa atin bilang 
aktibong mamamayan,” sambit ni Bb. Jennifer Grecia, guro sa Araling 
Panlipunan at Academic Affairs Head.

Ayon din kay Kelsey Martin, Grade 10, kadikit ang kaalamang ito 
ng sosyo-politikal na responsibilidad at gampanin ng mga mag-aaral. 

“As future voters, we should be aware of these issues and contexts 
which could affect our political decisions. Kapag nalalaman natin ang 

mga dulot nito sa ating lipunan, doon tayo maaring maging bahagi sa 
pagtataguyod ng kaunlaran,” aniya. 

Bunsod nito, ipinapanawagan ni G. Erielle Adrian Senique, guro 
sa Araling Panlipunan, ang pagsasagawa ng masusing pag-aaral bago 
ipatupad ang ipinapanukalang mga pagbabago sa curriculum.

“Nararapat lamang na pag-isipan muna ng ahensya bago ito 
tuluyang ipatupad sa pagtuturo ng AP. Sana ay magbukas rin sila ng 
mga diyalogo at mga plataporma upang mabigyan ang mga guro ng 
pagkakataon na magbigay rin ng kanilang mga kumento,” aniya. 

Kasalukuyang nagkakalap ng opinyon at kumento ang DepEd 
hinggil sa isinapubliko nilang draft ng revised curriculum sa nasabing 
asignatura.  

 Josenian fire volunteers, nanawagan
 na paigtingin ang Fire Response
 Emergency Training

patay, 2 sugatan sa sunog sa Navotas West5

BINIGYANG-DIIN ng mga mag-aaral at alumni na 
fire volunteers ng San Jose Academy (SnJA) ang 
kahalagahan ng pagsasagawa ng mga emergency 

response training sa mga barangay sa Navotas matapos 
ang sunog sa Barangay Navotas West noong Nobyembre 
15, 2022,  kung saan lima ang nasawi at dalawa ang 
naitalang sugatan. 

“Mahalagang handa ang bawat residente at 
komunidad sa pagtugon sa mga sakuna upang 
maiwasan uli ang mga pangyayari na kumikitil ng buhay 
ng mga residente,” ani Zairruz Coprado, Grade 12 at isa 
sa mga fire volunteer. 

Ayon kay Christian Felix, alumnus ng paaralan, ilan 
umano sa mga pagsubok na kinaharap nilang mga 
fire volunteers ay ang kawalan ng tubig, pagpasok sa 
mga maliliit na eskinita, pati ang engkwentro sa mga 
residente. 

“Pilit naming pinigilan upang hindi na lumaki. Pero 
wala na sa aming kontrol. Kalaban namin ang mahinang 
water pressure mula sa Maynilad kaya rin tumagal ang 
pag-apula,” pahayag ni Felix. 

Bunsod nito, bilang masikip na rin ang eskinita at 
limitado lamang ang espasyo, napagdesisyunan umano 
nina Coprado at ng kanyang mga kasama na umatras 
na lamang noong wala na talaga silang makuhang tubig 
upang makatulong sa pag-apula ng apoy. 

“Bilang team leader noong naganap ang sunog, 
napagdesisyunan namin na ‘yung mga kasamahan 
namin ay umatras na dahil sa water interruption. Mas 

Julia Wenceslao
Punong Patnugot

matagal pa ang pagiintay na magkaroon ng tubig kaysa 
sa laban namin sa sunog,” paliwanag niya.

Kaugnay nito, kinaharap nila ang mga residenteng 
nagtataka kaugnay ng naging desisyon at mabagal na 
pag-apula ng apoy..

Paglilinaw ni Felix, maging sila ay nalungkot noong 
nalaman nilang may mga nasawi at nasugatan na 
residente. 

“Masakit iyon para sa amin na fire volunteers, dahil 
hindi namin maiwasang isipin na kasalanan namin kung 
bakit hindi namin sila nailigtas. Pero kung tutuusin, tao 
lang rin kami at hindi mga superhero. Ginawa namin ang 
aming makakaya upang maisalba at mapigilan ang apoy 
dahil na rin sa dikit-dikit na mga bahay,” aniya. 

Naapula ang apoy bandang 9:30 ng gabi, tatlong 
oras matapos itaas ang fire alarm sa Task Force Alpha. 
Kabilang sa mga naapektuhan nito ay dalawang alumni 
at dalawang estudyante ng paaralan. Kaugnay nito, 
nagpasimula ang SnJA ng isang donation drive upang 
makatulong sa pagbangon ng kanilang mga pamilya. 

Bagamat walang incentives o nakukuhang kapalit 
ang mga fire volunteer sa kanilang serbisyo, malaking 
tulong umano kung sakaling makapagbibigay ng 
dagdag-suporta sa kanilang mga gastusin. 

“Bunot-bulsa at kami-kami ang nag-aambagan para 
sa aming mga gastusin, maintenance, at diesel ng aming 
fire truck para makapagresponde rin kami kung sakaling 
magkaroon ng sakuna. Ngunit malaking tulong kung 
maibibigay ng lokal na pamahalaan ang matagal na 
nilang ipinangako na pa-krudo,” pahayag ni Coprado. 

Julia Wenceslao

 Josenians, umaaray sa sampung pisong taas-presyo
ng mga bilihin sa school canteen

Sumasakit na ang bulsa ng mga estudyante at mga magulang sa 
San Jose Academy kaugnay ng sampung pisong dagdag presyo 
ng mga pagkain sa canteen ng paaralan.

Ayon kay Raji Steven Santiago, Grade 12, hindi na umano 
sumasapat ang kanyang dalawang daang pisong baon sa isang araw. 

“Noon, nakakapag-ipon pa ako kahit 100 pesos lang ang baon ko. 
Ngayon na 200 pesos ang dala ko sa isang araw, bilang mahal na rin 
pati pamasahe, suwerte na kapag nakakapagtabi pa ako ng sampung 
piso,” paglalahad ni Santiago. 

Bunsod nito, pinipili na lamang umano niyang magbaon at 
magdala ng sariling pagkain upang makatipid.

“Mas mainam na lang talaga na magbaon lalo na kung gustong 
makatipid. Sa 70 pesos mo, mayroon kang maliit na portion na 
corned beef at saka kanin na hindi naman rin nakakabusog. Kahit 
rin sa mga binibilhan ko sa labas ng school, ang 30 pesos na ulam at 
kanin, tumaas na rin ng sampung piso,” dagdag pa niya. 

Sinegundahan naman ito ni Melvin Wenceslao, magulang ng 
dalawang mag-aaral sa paaralan. Ayon sa kanya, upang masigurado 
na nakakakain pa rin nang maayos ang kanyang mga anak, 

 Kapasidad ng mga guro na
 tulungan ang learners with
  special needs, papalakasin

INKLUSIBONG EDUKASYON

Tiniyak ng pamunuan ng San Jose Academy na palalakasin 
ang pagsasanay sa mga guro na layong dagdagan pa ang 
kakayahan nitong tumukoy ng mga mag-aaral na may 

natatanging pangangailangan lalo sa mabababang antas. 

Ang paniniyak ay ginawa ni G. Rafael Patrick Pecjo, punungguro 
ng paaralan, kung saan sinabi nito na may mga naitalang kaso 
ng mga mag-aaral na nagpakita ng manipetasyon ng learning 
disabilities and special needs mula Kinder hanggang ikatlong 
baitang. 

“May mga reported cases tayo ng mga mag-aaral na within first 
two quarters nakikitaan ng red flags ng mga guro natin. Although, 
may mechanism tayo in place on how to handle these cases, 
important na may special eye ang teachers on how to identify it,” 
paliwanag niya. 

Ayon kay Bb. Tracey Cruz, Early Childhood Education 
coordinator at isang SPED advocate, mahalaga na matutukan ng 
pansin kaagad ang mga red flags na ito ng paaralan at magkaroon 
ng konsultasyon sa mga magulang ng bata at sa mga espesyalista 
kung kinakailangan. 

“Isa sa mga difficulties ay ang paghandle ng kanilang 
challenging behavior at kung paano mo sila matuturuan sa paraan 
na matututo sila at mamemeet ang needs nila,” paliwanag niya 
ukol sa kahalagahan ng pagbibigay ng individualized education 
program para sa batang may special needs. 

“Ayaw po natin na tumuntong sila sa next grade level na hindi 
po natin naaaddress yung special needs nila or hindi po naidentify 
na may special needs po ang bata kaya mahalaga po na ang mga 
guro ay may sapat na kaalaman sa pag-identify at paghandle ng 
mga ganitong cases,” dagdag ni Cruz.

Ipinaliwanag din ni Pecjo na ang pagsasanay na sisimulan sa 
in-service training ngayong Hulyo 2023 ay tugon sa matagal nang 
adhika ng paaralan na “no child left behind” na sinusugan ng 
pagsasabatas ng RA 11650 o ang Instituting a Policy of Inclusion 
and Services for Learners with Disabilities in Support of Inclusive 
Education Act. 

Pinag-aaralan din ng paaralan ang pagtatatag ng special 
education program bilang class offerings sa mga susunod na taon 
sa huling pulong na isinagawa ng paaralan sa mga magulang 
noong Abril. 

Ikinatuwa naman ng mga magulang at alumni ang balitang ito. 
Sa kasalukuyan, may limang pampublikong paaralan sa 

lungsod ng Navotas ang nag-ooffer ng SPED classes sa mga 512 
na Navoteno, ayon sa ulat ni G. Jonel Sison, Planning Officer III ng 
SDO Navotas. 

pinababaunan na lamang niya ito ng pagkain. 
“Nasabi rin iyon ng anak ko na kulang na ‘yung baon nilang 

150 pesos sa isang araw dahil sa taas ng bilihin. Kung mayroon 
namang mga mabibili sa murang halaga, ‘yun pa ‘yung mga pagkain 
na masama para sa kalusugan nila. Kaya para masigurado ko na 
makakakain pa rin sila ng masustansya bilang mga nag-aaral sila, 
pinapabaunan ko na lang ng pagkain,” paliwanag niya.

Ngunit sa kabilang banda, hindi rin umano maiwasan ng 
pamunuan ng canteen na magtaas ng presyo sa kanilang mga 
pagkaing ibinebenta buhat ng patuloy na pagtaas ng presyo ng mga 
sangkap nito. 

“Wala kaming magawa. Gustuhin man naming ibaba ang presyo 
para affordable pa rin sa mga estudyante, alanganin lalo na ang 
presyo ng bilihin sa palengke, lalo pang tumataas,” pahayag ni Gng. 
Juvy Villaruz, canteen staff. 

Napansin rin umano nila ang pagbaba ng bilang ng mga 
estudyanteng bumibili kaugnay ng pagtaas ng presyo.

“Dati, nakakaubos kami ng mahigit kumulang isang kabang bigas 
sa isang araw.  Pero ngayon, sampung kilo na lang na minsan may 
tira pa,” aniya. 

Dagdag pa ni Villaruz, dahil rito ay binawasan na rin nila ang 
bilang ng mga putahe na kanilang ibinebenta.

“Noong pre-pandemic, halos walo hanggang sampung putahe 
ang inihahanda namin kada araw na nauubos rin. Pero ngayon, dahil 
kaunti na lang rin ang bumibili, nasa tatlo o dalawa na lang na hindi 
pa nauubos at kadalasang may tira pa,” paliwanag niya. 

Humingi rin ng kaukulang paunawa ang school canteen kaugnay 
ng dagdag-presyo sa kanilang mga ibinebenta. 

“Mabigat ang epekto ng patuloy na pagtaas ng presyo ng mga 
bilihin sa ating lahat. Naiintindihan namin sila. Sa kabila ng presyo, 
makakaasa kayong sinisiguro naming makakapaghatid pa rin kami 
ng mga masusustansyang pagkain para sa inyong mga anak,” aniya. 

 PARA SA KAPWA NAVOTEÑO AT JOSENIAN. Ang isang mag-aaral ng San Jose
 Academy na si Zairruz Coprado, Grade 12, at isang alumnus ng paaralan, si Christian
Felix ay parehong sumaklolo sa sunog na naganap sa Barangay Navotas West noong ika-
15 ng Nobyembre, 2022. Larawan kuha ni Deniese Alonzo

 TUGON SA TAAS-PRESYO. Sa patuloy na pagtaas ng presyo ng
 mga bilihin, hindi na nagiging sapat ang baon ng mga mag-aaral
 ng San Jose Academy. Isa na rito si Julia Wenceslao mula sa Santa
 Agata na nagbabaon na lang ng kaniyang pagkain dahil kulang
 pa ang kaniyang binabaon na pera sa pang araw-araw. Kuha ni
Deniese Alonzo

"Noon, nakakapag-ipon pa ako 
kahit 100 pesos lang ang baon ko. 
Ngayon na 200 pesos ang dala 
ko sa isang araw, bilang mahal 
na rin pati pamasahe, suwerte na 
kapag nakakapagtabi pa ako ng 

sampung piso."
RAJI STEVEN SANTIAGO 

GRADE 12



 Barkadahan’ balakid sa paglimita ng
vaping cases sa paaralan - SnJA admin
’

ITINUTURO ng pamunuan ng San Jose Academy ang ‘barkadahan’ o pagsasabwatan ng mga grupo ng mga 
estudyante bilang pagsubok sa tuluyang pagsugpo ng 
pagdami ng mga mag-aaral na gumagamit ng vape, isang uri ng 
electronic o rechargeable cigarette sa loob at labas ng paaralan.  

Sa isang panayam, sinabi ni Gng. Cassandra Batoon, 
guidance counselor, na karaniwan umanong nahuhuli ang mga 
mag-aaral na nagvavape sa loob ng comfort rooms, kung saan 
mas napapansin ang kanilang ‘barkadahan’. 

“Kapansin-pansin na ‘yung mga nahuhuli, kadalasan dala 
rin ng peer pressure kaya nila ginagawa. Barkadahan kasi ang 
scheme. Naghihiraman sila, tapos mayroon ring look out in case 
na mahuli,” ani Gng. Batoon.

Ayon kay Princess Reign Delavin, Supreme Student 
Government (SSG) president, matinding hamon ang 
pagkakaroon ng mga nasabing grupo sa pagsugpo at paghuli 
ng mga estudyanteng gumagamit ng e-cigarette. 

“‘Yung barkadahan nila ay mistulang nagiging oath na nila 
na hindi sila aamin despite the attempts of the school and the 
student council to mitigate these cases. Nagtataguan rin sila at 
pinagtatakpan ang isa’t isa kaya imbes na nattrace ng maayos, 
mas nahihirapan kaming SSG officers pati mga disciplinary 

offices na mabigyan ng sanctions at matutukan ang cases na 
ito,” paliwanag niya. 

Bukod pa rito, nalilimitahan rin umano ang mga hakbang 
na maaring isagawa ng pamunuan ng paaralan upang 
magsagawa ng mga inspection at mapaigting ang pagbabantay 
sa paggamit nito ng mga estudyante. 

“Kailangan pa ring isaalang-alang ang privacy rin ng 
students. Hindi kami basta-basta puwedeng magconduct ng 
inspections sa lockers at personal belongings nila dahil na rin 
sa usapin ng boundaries,” ayon kay G. Rafael Patrick Pecjo, 
punungguro. 

Muling ipinapaalala ng pamunuan na mahigpit nitong 
ipinagbabawal ang anumang uri ng smoking o paggamit ng 
electronic cigarettes sa loob at labas ng paaralan, at maging 
habang nagsasagawa ng online class. 

Kaugnay nito, nakikiusap ang pamunuan at ang SSG sa 
mga estudyante na makiisa sa pagtugon sa mga nasabing kaso. 

“Bukod sa ipinagbabawal, dapat ring isaalang-alang na 
vaping is still smoking. May effects pa rin ito kung tutuusin 
sa health natin as youth and as students. As a Josenian 
community, dapat lamang na makiiisa tayo sa monitoring at 
mitigation ng cases. That is what true excellence and integrity 
means as Josenians,” pahayag ni Delavin. 

 Sign language interpreters, reserved
 areas ng mga simbahan para sa mga
PWD, hinihirit Filius Laureano

Nakaugalian na ni Joshua Ero 
ang pagsisimba sa simbahan 
ng San Jose de Navotas tuwing 

Linggo. Bukod sa matagal na niya itong 
debosyon, nagsisilbi rin niya umano 
itong paraan ng pasasalamat para sa 
mga biyayang kanyang natatanggap. 

Ngunit sa kabila nito, isa sa kanyang 
mga panawagan ay ang mas inklusibong 
mga pasilidad at hakbang para sa mga 
gaya niyang may kapansanan o kabilang 
sa komunidad ng mga Persons with 
Disabilities (PWD). 

“Sa medical condition ko, bilang 
diagnosed ng epilepsy, may mga 
triggers sa akin lalo na sa public places 
at kapag mainit. Napakaimportante sa 
akin ng ventilation. Para naman sa iba 
kong mga nakakasabay na PWD, wala 
rin talaga ‘yung practicality at comfort. 
Lalo na kung sakali na pilay sila o naka-
wheelchair,” aniya. 

Ganito rin ang sentimyento ni 
Mignon Santos, isa ring PWD at dialysis 
patient, na karaniwang nagsisimba sa 
San Roque. 

“Kung maaari sana ay maglaan 
ng spesipikong upuan para sa mga 
PWD. Malapit sa pintuan, may maayos 
na ventilation para sa lahat. Bilang 
isang dialysis patient o tingin ko para 
sa kaninong may karamdaman at 

matatanda, importante na may basic 
facilities tulad ng ramp, maayos na CR, at 
ventilation para sa amin upang maging 
mapayapa at mapanatiling banal ang 
pagdarasal at pagsisimba,” aniya. 

Bukod pa rito, makatutulong 
rin umano kung may sign language 
interpreters para sa mga may 
kapansanan sa pandinig.

“Isa rin sa mga napapansin naming 
maari ring isama para mas maging 
PWD-friendly at inclusive ang churches 
natin ay ang inclusion ng Sign Language 
Interpreters para sa mga deaf na 
parishioners. Kahit sa online mass lang, 
maisama iyon, malaking hakbang na,” 
ani Christian Abelita, Youth Ministry 
member ng San Jose de Navotas Parish. 

Samantala, ayon kay Reb. Pd. 
Jeronimo Ma.J. Cruz, Vicar-General ng 
diyosesis ng Kalookan, kasalukuyan na 
ring pinag-aaralan ng kaparian at kura 
ng bawat parokya ang pagpapalawig 
ng mga pasilidad, bukod pa sa mga 
wheelchair at inclined ramps, sa lahat ng 
mga simbahang nasasakupan nito. 

“They are doing our best regarding 
that matter. Other churches are currently 
coping with this particular need, since 
this has also been mandated by Bishop 
Ambo. Maigi niyang bilin na alagaan at 
pagtuunan rin ng pansin ang ating mga 
kapatid na PWD,” aniya. 

 Regular na inspeksyon sa planta, hinihiling
 Banta sa kalusugan ng ice plant,
 ikinababahala ng mga residente

Mahigit isang taon na ang 
nakararaan ngunit malinaw 
pa rin sa alaala ni Nanay Flora 

Flores, residente ng Barangay North Bay 
Boulevard South - Proper, ang naganap 
na ammonia leak mula sa Magsimpan Ice 
Plant noong Abril 2022. 

“Ang laki ng naging perwisyo nito sa 
aming mga residente, lalo na’t maraming 
kabahayan malapit sa Ice Plant. Grabe 
talaga iyong amoy. Nakakasulasok sa 
ilong, mata, dibdib, at lalamunan,” aniya. 

Bunsod nito, pansamantalang 
ipinasara ng lokal na pamahalaan ang 
nasabing planta matapos masawi ang 
isang residente at isugod ang 15 katao sa 
ospital. 

Ngunit ngayong 2023 balik-operasyon 
na umano ang nasabing planta. 

Kaugnay nito, nananawagan ang mga 
residente sa regular na inspeksyon nito 
upang hindi na umano maulit ang dating 
nangyari. 

“Wala na kaming magawa bilang 
matagal na rin iyan eh. Pero sa totoo lang, 
nandoon pa rin talaga ‘yung trauma,” ani 

Flores. 
Dagdag pa ni Melody Cruz, residente 

din sa nasabing lugar, “Nung nakausap 
namin sila at nakipag-areglo, siniguro 
naman nilang hindi na mauulit. Kaya 
sana, tuparin iyon. Kasi sa totoo lang 
dala-dala pa rin talaga namin ‘yung takot 
at pangamba, lalo na at alam naming 
nakakamatay iyong ammonia kung 
sakaling sumingaw uli,” 

Nangako naman ang lokal na 
pamahalaan, partikular na ang Local 
Disaster Risk Reduction and Management 
Office (LDRRMO), na katuwang sila ng 
mamamayan sa pagsigurong hindi na 
muling mauulit ang nasabing insidente.

“Bago namin sila pinayagang bumalik 
sa operasyon, siniguro muna naming 
under control na at safe na muli para sa 
mga residente. Pinagsusubmit namin 
sila regularly ng report on preventive 
maintenance and drills,” ani Vonne 
Villanueva, LDRRMO chief. 

Tinatayang mahigit sampung taon 
nang tumatakbo ang nasabing planta, at 
tatlong beses na umanong naitatala ang 
ammonia leak mula rito. 

Tututukan ng San Jose Academy (SnJA) Mathematics 
Department ang pagpapaigting ng mga kaalaman at 
kakayahan ng Grade 9 students sa Geometry at Algebra, 

kaugnay ng naging resulta ng isinagawang Performance 
Assessment of Standards and Skills (PASS) test ng Global 
Resources for Assessment Curriculum and Evaluation. 

Ayon sa resulta, may mga learning competencies kung 
saan nakaranas ng ‘learning loss’ ang mga estudyante 
sa baitang siyam, partikular na ang pagssolve ng mga 
Geometric at Algebraic problems. 

Bagamat nanatili sa developing level ang 
pangkalahatang assessment ng nasabing pagsusulit, 
bumaba ng halos 3% ang marka ng mga estudyante sa mga 
aralin sa Patterns at Algebra, at 1% naman sa Geometry. 

Ayon kay G. Eliazar Luciano, Mathematics coordinator, 
may malaki umanong papel ang paglipat sa remote learning 
bunsod ng pandemya. 

“Noong bago mag pandemic, madami silang 
opportunity makipag socialize at mas madaling naffill ‘yung 
gap ng learning. Nawala ang opportunity to converse with 
their teachers, at even ‘yung instances na sa classmates sila 
nagtatanong bilang minsan ay peer learning ang effective sa 

kanila,” aniya.
Dagdag pa niya, hindi rin umano sapat ang oras ng class 

discussion bunsod nito.
“Hindi kayang i-cover lahat ng topic especially nung 

hybrid that's why yung mapping namin medyo kulang sa 
time. Geometry ang pinakamababa nilang score, last quarter 
kasi sya ng Grade 8 dinidiscuss. Pagdating ng Grade 9, nalito 
rin sila kasi 1st quarter, Geometry agad,” paliwanag niya.

Bunsod nito, mas paiigtingin umano ng kanilang 
departamento ang mga inisyatibo upang mas mapaunlad 
ang kakayahan at kaalaman ng mga mag-aaral sa mga 
nasabing aralin. 

“Next school year ibabalik namin yung SRA ulit. 
Remediation mid program, ang layunin nya ay ma-train 
yung mga bata nang advance sa Math at para mabigyan ng 
enrichment yung mga batang developing ang skills,” ani 
Luciano. 

Bilang pagtatapos, pinalalahanan rin niya ang mga mag-
aaral na huwag mag-alinlangan na lumapit sa guro lalo na 
kung nahihirapan sa isang aralin. 

“Kaming mga teachers na nandito, we are here to 
help you, kung ano bang strategy ang kailangan mo for 
you to appreciate this subject, tell us and we’ll find ways,” 
pagtatapos niya.

 Learning reinforcement programs, palalawakin
 Grade 9 students, hirap pa rin sa pagresolba
 ng basic math problems - assessment

Binigyang-diin ng San Jose Academy ang 
kahalagahan ng pakikipagtulungan ng mga 
magulang sa mga guro upang mapaunlad 

ang pagkatuto ng kanilang mga anak, kaugnay 
ng mababang bilang ng mga dumadalo sa in-
person parent-teacher conferences (PTCs). 

Bunsod ng pandemya, naging hybrid ang 
moda ng pagpupulong ng mga guro at magulang 
upang makita ang mga marka ng mga mag-aaral. 
Sa halip na pumunta mismo sa paaralan upang 
makita ang report cards, maari na nila itong 
makita online. 

“Parang nagiging option na lang sa parents 
ang pagpunta personally para makausap kaming 
advisers kasi nakikita naman nila online ang 
card. May pumupunta lang kapag may concern 
o gustong i-clarify tungkol sa nakuhang grades,” 
pahayag ni G. Carlo Malunes, Grade 10 adviser. 

Dagdag pa niya, may pagkakataon umano 
na tatlong mga magulang lamang ang pumunta 
at personal na nakipag-usap sa kanya hinggil sa 
mga grado at pagkatuto ng kanilang mga anak.

Ayon kay G. Rafael Patrick Pecjo, 
punungguro, bagamat pahiwatig ang mga 
bilang na ito na kakaunti lamang ang 
hinaharap na reklamo hinggil sa mga marka 
ng mga estudyante, hindi dapat umano 
matapos sa online viewing ng report cards ang 
pagsusubaybay ng mga magulang sa edukasyon 
ng mga ito. 

“Converse with your children’s teachers 
and advisers. As we strive for quality Catholic 
education, we also have to get your inputs as to 
how we can establish initiatives to improve their 
learning,” pahayag niya. 

Sinegundahan rin ito ni Bb. Gemma Amante, 
Grade 1 adviser, “Napakahalaga na mamonitor 

ng mga parents ang academic at behavioral 
standing ng kanilang mga anak lalo na at nasa 
primary level sila. Crucial ang role ng parents lalo 
na at these stages na binubuild ang foundation 
ng kanilang academic performance and skills,” 

Kaugnay ng mga panawagang ito, 
pinagpaplanuhan ng pamunuan na ibalik ang 
in-person na Parent-Teacher Conferences kung 
saan kinakailangang personal na pumunta ng 
mga magulang upang makita ang mga grado ng 
kanilang mga anak. 

“We want to strengthen our partnership with 
you, parents. Hindi lamang natatapos sa school 
ang formation ng academic learning at values 
ng inyong mga anak, it must also be reinforced 
at home. Higit pa rito, you are one of the people 
who knows what’s best for your children. Let’s 
collaborate and build a conducive and excellent 
learning environment for them,” pagtatapos niya. 

Punungguro, hinimok ang mga magulang: ‘We are partners
in shaping your child ‘

 BISYO. Naaalarma ang paaralang San Jose Academy nang may mahuling isang barkadahan na ‘di umano gumagamit
 ng electronic cigarette o mas kilala bilang vape. Sari-saring magtatago ang naiisip gawin ng mga mag-aaral para lang
makagamit nito sa comfort rooms man o sa silid-aralan. Kuha ni Deniese Alonzo

 PANGAMBA. Isang taon na ang nakararaan ngunit bakas pa rin kay Nanay Flora Flores ang
iniwang takot ng naganap na ammonia leak sa kanilang barangay. Kuha ni Deniese Alonzo

 PAGTULUNGAN NG MGA GURO AT MGA MAGULANG.
 Nakikipag-koordinasyon ang mga magulang sa mga guro ng
 San Jose Academy patungkol sa akademikong pagganap ng
 mga mag-aaral. Sa paraang ito, posibleng tumaas ang grado
 ng mga mag-aaral kung ang pag-aaral nila ay matututukan
 hindi lamang ng mga guro kundi pati na rin ng kanilang
mga magulang.  Kuha ni Deniese Alonzo

Julia Wenceslao
Punong Patnugot

JJTT

 DASAL PARA SA
 KALIGTASAN. Nakibahagi
 sa ‘One Million Children
 Praying The Rosary’ ng
 international Catholic
 pastoral charity na Aid to
 the Church in Need (ACN)
 noong Oktubre 18, 2022
 ang San Jose Academy.
 Ang mga mag-aaral ay
 taimtim na nagdasal upang
 sa kapayapaan at kaligtasan
 hindi lamang para sa
 komunidad ng nasabing
 paaralan kundi para sa
 buong mundo
 Larawan kuha ni Deniese
Alonzo

 Pagbuo ng Manila Bay council, iminumungkahi ng
 ’Navotas LGU para iwas ‘kalituhan

 Magkakaibang coastal laws, ordinansa idinadaing ng mga mangingisda

Dahil sa patuloy na pagtaas ng presyo ng mga 
bilihin, napipilitan ang mga mangingisda na 
pumalaot sa mga karagatan na mas malayo at 

nang mas matagal upang makahuli at may maiuwi sa 
pamilya. Isa na rito si Gerald Laderas, dalawang dekada 
nang nangingisda sa lungsod. 

“Naranasan kong mahuli noon at magmulta ng 
2,500 piso. Hindi ko rin kasi napansin na nakalampas 
na ako sa lugar na puwedeng mangisda at nakaabot 
na sa karagatan na sakop na ng Cavite,” pahayag ni 
Laderas. 

Aniya, malaking kabawasan ito lalo na sa mga 
tulad niyang walang sariling bangka. Magmula kasi ang 
pandemya, hindi bababa sa 500 piso ang nauuwi niya 
sa pamilya. Hindi pa rito kasama ang gastos niya sa 
gasolina at porsyento ng may-ari ng bangka.

"Kaya magmula noon iniwasan ko na lang rin 
pumalaot doon kasi hindi naman sa akin 'yung bangka. 
Pero kung tutuusin, malaking kabawasan 'yun sa huli 
at kita ko," aniya. 

Sang-ayon ang patakarang ito sa Republic Act 
10654 na nagpapataw ng karampatang parusa sa mga 
mangingisdang mahuhuling naglalagi at nangingisda 
sa mga bahagi ng karagatan na hindi sakop ng kanilang 
mga lungsod. 

“Matagal na talaga itong idinadaing ng mga maliliit 
nating mangingisda sa lungsod. Siyempre, hindi rin 

naman kasi talaga maiiwasan dahil as fishermen, 
susundan talaga nila kung saan ‘yng huli. E diba, ang 
mga isda ay hindi naman stationary, it moves. So hindi 
namamalayan ng mga mangingisda na nakakalagpas 
na pala sila doon sa designated fishing zone,” ani 
Acting City Agriculturist Cheney Gabriel.

Bunsod nito, iminumungkahi ng lokal na 
pamahalaan, sa pamamagitan ng City Agriculture 
Office, ang pagbuo ng Manila Bay council o Manila Bay 
Development Authority bilang tugon sa magkakaibang 
ordinansa at patakaran ng mga lungsod na pawang 
nangingisda sa Manila Bay. 

“Magsisilbi itong ‘mother unit’ ng Manila Bay. 
Kumbaga para matulungan na rin natin ‘yung mga 
maliliit na mangingisda, sa iisang ahensya na lang sila 
tutungo para sa permits at pagpapatupad ng coastal 
laws, para itong MMDA pero sa konteksto ng ating 
karagatan,” paliwanag ni Gabriel. 

Nakikipag-ugnayan na rin umano ang lokal na 
pamahalaan sa mga lungsod tulad ng Parañaque na 
may mga batas hinggil sa pagpalaot at pangingisda. 
Layon umano ng Navotas na makipagtulungan 
sa naturang lungsod upang mas madali ang 
koordinasyon ng dalawang lungsod hinggil sa coastal 
laws at iba pang mga proyekto na magpapaunlad sa 
industriya ng pangingisda. 

Tinatayang nasa 15,000 na mga mangingisda ang 
pumapalaot at humuhuli ng mga isda sa Manila Bay. 

Princess Delavin
 Managing Editor

JJTT

Ipinagkaloob sa lokal na pamahalaan at city library ng Navotas ang isa sa mga framed replica 
ng 1784 Murillo Velarde Map na nagpapatunay na 
ang Panacot Island o Scarborough Shoal ay sakop 
ng teritoryo ng Pilipinas. 

Tinanggap ni Mayor John Rey Tiangco at City 
Librarian kasama ang ilang mga opisyal ng lokal 
na pamahalaan, mula kay Mel Velarde, pangulo at 
Chief Executive Officer ng Velarde Incorporated at 
Asian Institute of Journalism and Communication, 
ang nasabing mapa.

Matatagpuan ang malaking bersyon nito sa 
Mayor’s Office sa munisipyo samantalang maari 
namang makita ang mas maliit nitong replica sa 
unang palapag ng City Library. 

Inilalarawan ang Murillo Velarde Map bilang 
“Ina ng lahat mapa ng Pilipinas” at kauna-unahang 
siyentipikong mapa ng bansa. 

Isa sa mga Pilipinong may mahalagang papel 
sa pagbuo ng mga imahe na nakaukit dito ay si 
‘Indio Tagalo’ o si Nicolas dela Cruz Bagay, dating 
residente ng Tambobong o Navotas-Malabon. 

“Siya ang nagsilbing pangunahing engraver 
ng mapa, na mula sa Tambobong, kung saan 
bahagi ang Navotas noon. Hindi man tukoy 
saang partikular na lugar sa lumang bayan ng 
Tambobong nanahan si Dela Cruz Bagay, ang 
mahalaga, ay mayroong pagkilala at historikal na 
pag-alala (remembrance) ang isang kasalukuyang 
bayan sa mga natatanging tao na naging bahagi ng 
kanyang kasaysayan, at sa shared history nito sa 
kalapit na bayan ng Malabon,” paliwanag ni Kerby 
Alvarez, historian. 

Inilalakad rin umano ng ilang mga historyador 
na tawagin itong ‘Velarde-Bagay-Suarez Map’ 
bilang pagkilala kay Dela Cruz-Bagay at sa kasama 
niyang si Francisco Suarez na lumikha ng mga 
illustrations sa mapa.

Kaugnay nito, pinagpaplanuhan ng lokal 
na pamahalaan na magtayo ng museum na 
maaring paglagakan ng mapa kasama ang iba 
pang historical artifacts at documents ukol sa 
kasaysayan ng lungsod. 

“Kailangan parati nating balikan ang 
kasaysayan natin para alam natin ‘yung mga 
nangyayari noong nakaraan at matuto rin tayo 
doon,” panghihikayat ni Mayor Tiangco. 

Sinegundahan naman ito ni Alvarez, “ang 
historical awareness ay isang life skill. Kung ang 
isang tao ay maalam sa kanyang mga personal na 
karanasan sa buhay, mainam ito sa pagpapaunlad 
ng kanyang sarili. Mahalaga rin ito sa kung paano 
niya uunawain ang kasalukuyan at titingnan 
ang hinaharap, batay sa kanilang kolektibong 
karanasan sa nakaraang panahon".

Filius Laureano
 Junior Correspondent

JJTT

 PAASCU resurvey visit,
pinaghahandaan ng SnJA

 Global competitiveness,
 pagpapayabong ng
 social values ng mga

mag-aaral, tinututukan
Jeleen Patangan at Ella Cruz
 Junior Correspondents

JJTT

Pinaghahandaan na ng San Jose Academy 
ang nakatakdang re-survey visit ng Philippine 
Accrediting Association of Schools, Colleges, 

and Universities sa darating na Marso 2024.

Malaking hamon ang nasabing visit dahil 
parehong Senior High School Department at Basic 
Education Department ang susuriin.

Ang nasabing re-survey visit ay nagsisilbi ring 
tugon at pakikiisa ng paaralan sa programa ng 
Department of Education (DepEd) “MATATAG: 
Bansang Makabata, Batang Makabansa” na 
naglalayong tugunan ang mga balakid na 
kinahaharap ng mga mag-aaral.

Pinaalalahanan ni Vice President at DepEd 
secretary Sara Duterte ang mga paaralan na 
gumawa ng mga hakbangin upang makapaghatid 
ng epektibong edukasyon.

“We will rally for an improved learning system 
in the country. Together, we will rally for every 
Filipino child. Para sa isang MATATAG na Bayan. 
Para sa ating mahal na Pilipinas,” ani Duterte.

Ayon kay Bb. Jennifer Grecia, Academic 
Affairs Head ng paaralan, “Ang pagpasa sa 
PAASCU re-survey visit ang isang pagtitiyak na 
ang mga Josenian ay matagumpay na nahubog 
bilang globally competent, socially engaged, at 
environmentally sensitive na mamamayan. Isa 
itong patunay na totoo ang paaralan sa kanyang 
ihinayag na vision at mission.”

Sa ngayon, ang buong Josenian Community 
ay nagkakaisa sa paghahanda upang 
mapagtagumpayan ang PAASCU re-survey visit.

 SnJA, 1M kabataan nanalangin ng rosaryo para
 sa pandaigdigang kapayapaan, pagkakaisa

Kaugnay ng panawagan na matigil na ang mga karahasan at mga 
digmaang nakakaapekto sa mga kabataan sa Syria, nakilahok ang San 
Jose Academy sa taunang ‘One Million Children Praying The Rosary’ ng 

international Catholic pastoral charity na Aid to the Church in Need (ACN), 
Oktubre 18. 

Kasabay ang iba pang mga kabataan sa mundo, sama-samang nagdasal 
ng rosaryo ang komunidad ng paaralan at nagkaroon rin ng maikling 
pagtatanghal ukol sa aparisyon ng birhen sa tatlong mga bata sa Fatima. 

“Isang mahalaga at makahulugang karanasan para sa akin, bilang 
estudyante at deboto, ang makilahok dito. Hindi lamang ito pag-aalay 
ng panahon, oras, at panalangin kay birheng Maria kundi pati na rin sa 
Panginoon. Masaya akong naging bahagi ako, kasama ang isang milyon 
pang mga kabataan sa mundo, sa pagdadasal para sa kapayapaan sa 
mundo,” ani Lalaine Mendoza, Grade 12 student. 

Sinegundahan naman ito ni G. Ernhest Gatchalian, pastoral minister, 

“Through our participation at sa sama-sama nating pagdarasal nang 
taimtim, in our own ways ay kolektibo rin nating naisasabuhay ang Mission 
for the Church ng ating paaralan,” 

Kaugnay nito, hinikayat niya ang mga mag-aaral na patuloy na magdasal 
ng rosaryo at patuloy na makilahok sa mga kaugnay na programang 
magpapatibay ng kanilang debosyon at pananampalataya.

“Malaki ang tulong ni Mama Mary sa atin for us to be holy at ‘yan ang 
diwa ng pagiging katoliko natin; ang maging banal. Through Mama Mary’s 
obedience, her fiat voluntas tua (your will be done) we are also called to be 
inspired by our mother to do the holy will of God,” pagtatapos niya. 

Nagpahayag rin ng pakikiisa si G. Jojie Juanerio, guro ng Christian Living 
Education sa Senior High School.

“Kaisa tayo ng ACN at ng buong mundo sa panawagan para sa 
pandaigdigang kapayapaan at pakikiisa. Nawa ay matigil na ang mga 
digmaan na nakakaaapekto sa mga kabataan at mga kasama nating 
Kristiyano sa iba’t ibang parte ng mundo,” aniya. 

Clyden de Dios
 Junior Correspondent

JJTT

 ARYA PARA SA PAMILYA. Isa Bitoy
 Esmeriz sa humigit kumulang 15,000 na
 mga mangingisdang na nananawagang
 agarang matugunan ang magkakaibang
 ipinapatupad na coastal laws sa Manila
Bay. Kuha ni Deniese Alonzo

“Isang mahalaga 
at makahulugang 
karanasan para 
sa akin, bilang 
estudyante at 
deboto, ang 
makilahok dito. 
Hindi lamang 
ito pag-aalay ng 
panahon, oras, at 
panalangin kay 
Birheng Maria 
kundi pati na rin 
sa Panginoon. 
Masaya akong 
naging bahagi 
ako, kasama ang 
isang milyon pang 
mga kabataan, sa 
pagdarasal para 
sa kapayapaan sa 
mundo,” 

LALAINE MENDOZA 
GRADE 12 STUDENT

 Mga kabataang
 Navoteño hinikayat:

 ‘Kasaysayan,
 mahalaga

 sa pagharap
 sa kasalukuyan‘

 BAKURAN ANG
NATATANGING YAMAN
Bagamat kilala bilang Fishing Capital of the Philippines, mistulang 

ang mga proyektong pangkaunlaran sa Navotas ay nakaangkla sa 
pang-ekonomikong ganansya at naiiwanan ang mga mangingisda 

at yamang-dagat nito na dapat na nasa unang hanay ng mga sektor na 
isinasaalang-alang. 

Kasalukuyang isinasagawa ang Navotas Coastal Bay Reclamation Project 
kung saan magkatuwang ang lokal na pamahalaan at ang San Miguel 
Corporation sa pagtatayo ng isang commercial at business center sa lungsod 
na magsisilbi umanong isa sa mga primaryang pagkukuhanan ng trabaho at 

kabuhayan ng mga mamamayan. Layon rin nitong tugunan ang problema 
sa trapiko bilang inaasahan na konektado ito sa itatayong New Manila 
International Airport sa Bulacan. 

Ngunit sa kabilang banda, inaasahang 576 ektaryang karagatan ang 
tatambakan at tinatayang nasa 1,000 mga pamilya ang maapektuhan ng 
nasabing proyekto. Sa katunayan, nasa 200 na baklad at tahungan ang hindi 
na nabigyan ng permit to operate at binaklas magmula Setyembre 2022. 

Kung gaano kalaki ang tinatayang ekonomikong ganansya ng nasabing 
plano, ay siya ring katumbas ng kitang mawawala sa mga mangingisda sa 
lungsod, partikular na sa mga umaasa sa mga baklad at tahungan bilang 
kabuhayan. Bukod sa pagbaklas ng mga istrukturang ito, pinagbawalan na 
rin umano silang mangisda sa mga karagatang sasakupin ng isinasagawang 
reclamation project para na rin sa kanilang kaligtasan. 

Bagamat rasonable ito, kaakibat dapat nito ang pagsuporta sa mga 
nawalan ng kabuhayan. Hindi sapat ang mga ayudang ibinibigay dahil kung 
tutuusin, pansamantala lamang itong panawid gastos at gutom ng mga 
pamilya ng mga mangingisda. Kaugnay rin nito, ang mga ipinapangako 
nilang trabaho para sa mga mamamayan ay makakamit lamang pagkatapos 

ng nasabing proyekto. 
Ayon kay Mayor John Rey Tiangco, ilegal umano ang operasyon ng mga 

tahungan at baklad kaugnay ng Supreme Court Mandamus noon pang 2008 
na nagsasaad na dapat umanong tanggalin ang mga pinagmumulan ng 
polusyon sa Manila Bay. Ngunit paglilinaw ni Jerwin Baure, isang marine 
scientist, hindi umano ito totoo dahil ang mas dapat na pagtuunan ng 
pansin ay ang mga pabrika at negosyong 

Hindi lamang mga tao at mangingisda ang naapektuhan ng Manila Bay. 
Dapat ring isaalang-alang ang magiging epekto nito sa mga yamang tubig 
at marine biodiversity ng lungsod at sa Manila Bay. Malapit sa proyekto 
ang mga wetlands, mudflats, at ang mga mangroves ng Tanza Marine Tree 
Park, na nagsisilbing pansamantalang pahingahan ng humigit kumulang 70 
species ng migratory birds. 

Matagal na ring iginigiit ng mga eksperto, partikular na ng mga 
mangingisda at marine scientists, na makaaapekto ito sa populasyon at 
suplay ng mga isda sa nasabing lugar bilang mawawalan ang mga ito ng 
breeding grounds o espasyo upang makapagparami. Dahil sa isinasagawang 
pagkukuha ng lupa sa ilalim ng dagat, maari ring maapektuhan ang turbidity 
o lumabo ang nasabing katubigan. 

Higit sa lahat, hindi dapat isawalambahala ang maaring maging epekto 
nito sa hinaharap lalo na pagdating sa mga sakunang maaring maranasan 
ng lungsod. Ayon sa mga pag-aaral, buhat ng proseso ng reclamation 
projects na dredging at pagkuha ng lupa sa ilalim ng dagat, maari itong 
maging sanhi ng land subsidence o unti-unting paglubog ng lupa pati na 
ang pagbaha. 

Ang kaunlaran ay dapat na science-based, makamasa, inklusibo, at 
konsultatibo. Bagamat iginigiit ng lokal na pamahalaan na nagkaroon ng 
mga konsultasyon bago isagawa ang naturang reclamation projects, hindi 
sapat ang isa o dalawang sesyon ng pagpupulong upang ipaliwanag ang 
magiging epekto nito sa lungsod, sa mga mamamayan, at sa sektor ng 
pangingisda. Bagkus, ang diyalogo ay dapat na nangyayari bago, habang, at 
pagkatapos ng mga proyektong pangkaunlaran. 

Higit pa rito, hindi lamang pang-ekonomikong ganansya ang sukatan 
ng pag-unlad. Bagamat hindi maitatanggi ang maaring kitaing pera kung 
maitatayo ang mga ipinaplanong negosyo, dapat na isaalang-alang ang 
hindi matutumbasang halaga ng mga yamang dagat at marine biodiversity 
na maapektuhan ng nasabing proyekto. Dapat ring ipinagpapatuloy at 
pinaiigting ang mga suporta para sa mga mangingisda at mga magtatahong 
na nawalan ng pangkabuhayan. Lahat ay dapat na nakatatanggap ng ayuda, 
at mayroong mas sustenableng mga inisyatibong makatutulong sa kanila. 

Hindi dapat basta-bastang pinapayagan ng pambansang pamahalaan at 
ng Department of Environment and Natural Resources ang mga proyektong 
ito lalo na sa kabila ng kanilang kagustuhan na protektahan at i-rehabilitate 
ang Manila Bay. Dapat na magsagawa rin ng konsultasyon kasama ang iba’t 
ibang eksperto mula sa iba’t ibang ahensya – pampribado at pampubliko. 
Dapat ring pakatandaan na maging ang mga mangingisda ay eksperto at 
siyang mas may direktang karanasan pagdating sa mga usaping kaugnay ng 
mga isdang namumuhay sa mga karagatan. 

Ang tunay na yaman ng Navotas at ng Pilipinas ay ang mga mamamayan 
nito, kasama ang mayaman nitong marine ecosystem. Kung kaya, kaakibat 
ng mga proyektong pangkaunlaran, ang una dapat na isinasaalang-
alang ay ang pagprotekta at pagpapalakas ng sektor na ito. Sa bawat 
inisyatibo, sila ang dapat na nauuna at kasama sa pagbubuo ng mga plano. 
Panahon na upang bakuran at protektahan ang mga ito laban sa mga mga 
pansamantalang proyektong pangkaunlaran na mas nakapipinsala kaysa 
nakatutulong sa mga ito. 

E D I T O R YA L

"Ang kaunlaran ay dapat na science-based, 
makamasa, inklusibo, at konsultatibo. 
Bagamat iginigiit ng lokal na pamahalaan 
na nagkaroon ng mga konsultasyon bago 
isagawa ang naturang reclamation projects, 
hindi sapat ang isa o dalawang sesyon 
ng pagpupulong upang ipaliwanag ang 
magiging epekto nito sa lungsod, sa mga 
mamamayan, at sa sektor ng pangingisda. 
Bagkus, ang diyalogo ay dapat na 
nangyayari bago, habang, at pagkatapos ng 
mga proyektong pangkaunlaran. 

Panakip-butas sa 
lumalalang krisis
C LY D E N  D E  D I O S 

BANTAY NG MASA 

Hilaw at pansamantalang panakip-butas sa 
kasalukuyang krisis sa edukasyon ang ipinapanukala 
ni House Senior Deputy Speaker at dating Pangulong 

Gloria Macapagal Arroyo na palitan ang kasalukuyang K to 
12 curriculum upang maging K-10+2. 

Mahigit isang dekada matapos ipatupad ang 
kasalukuyang curriculum, iginigiit ni Arroyo na nararapat 
lamang na palitan na ito ng K-10+2 kung saan ibabalik 
ang dating basic education curriculum na Kindergarten 
hanggang Grade 10. Kung nais na tumuloy sa kolehiyo, 
doon lamang kinakailangan ng mga estudyante na tumuloy 
sa Grades 11 at 12 o Senior High School. Aniya, matibay 
umanong rason ang kasalukuyang mga problemang 
kinahaharap ng sektor ng edukasyon matapos ang 
implementasyon nito.

Ngunit kung susumahin, hindi lamang curriculum 
ang may butas sa implementasyon at dapat na sisihin sa 
kasalukuyang krisis sa edukasyon. Imbes na tutukan ang 
mga nagsisilbing pangunahing sanhi at ugat, ang palaging 
primaryang tugon ng pamahalaan ay ang pagrerebisa ng 
curriculum. 

Dapat na pagtuunan ng pansin ang kakulangan ng 
mga pasilidad at silid-aralan. Ayon sa 2019 National 
School Building Inventory, nasa 165,000 pa rin na silid-
aralan ang kinakailangang itayo upang matugunan ang 
pangangailangan ng mga paaralan. Hanggang ngayon, 
may mga naiuulat pa ring mga estudyanteng nagkaklase 
sa kanilang mga basketball court at visual rooms. Mayroon 
ding pati opisina ng kanilang mga punungguro ay ginagawa 
na ring classroom para lamang matugunan ang nasabing 
problema. 

Pangalawa, dapat na bigyan ng kaukulang suporta 
ang mga guro. Sa kabila ng kahalagahan ng kanilang mga 
trabaho, kulang na kulang pa rin ang nakukuha nilang 
sweldo. Ayon sa datos, hindi tataas sa 30,000 pesos ang 
kanilang kinikita kada buwan. Dapat pang isaalang-alang 
na may mga pagkakataong sariling bunot-bulsa pa ang 
mga kinakailangan nila sa silid-aralan at mga kagamitan sa 
pagtuturo. 

Kulang sa masusing pag-aaral ang ipinapanukala 
ng mambabatas. Walang matibay na pananaliksik na 
nagsusuporta sa mga dapat na baguhin sa curriculum pati 
sa pagtuturo ng bawat asignatura. Hindi rin dapat inaasa 
lamang sa mga politiko ang pagbubuo ng mga desisyon 
kaugnay ng mga problema sa nasabing sektor. Bagkus, 
dapat na mas kuhanin at tipunin ang mga opinyon na 
nanggagaling mismo sa mga guro, estudyante, at iba pang 
mga eksperto. 

Patuloy lamang ang krisis sa edukasyon kung hindi 
agarang tutugunan ang ugat ng mga problema. Kung 
kakulangan ng badyet ang pag-uusapan pagdating sa 
pagtatayo ng karagdagang mga silid-aralan, panahon 
na upang kalampagin ang P1.2 trilyon na inilalaang 
pera para sa ‘Build, Build, Build’ infrastructure program, 
kumpara sa P15.6 bilyon lamang na kinakailangan upang 
masolusyunan ang ilang dekada nang suliranin sa mga 
pasilidad sa paaralan. 

Lalo lamang na malulubog sa lusak at titindi ang krisis 
sa edukasyon kung paiigtingin ng gobyerno ang hilaw at 
kanilang mga panakip-butas na panukala. Lagi dapat na 
prayoridad ang pagpapaunlad ng sektor ng edukasyon, 
bilang ito ang institusyong primaryang humuhubog sa 
ating lipunan. 

Pansamantagal na lunas 
sa masakit na bulsa

J E Z LY N  D E  V E A S

BANTAY NG MASA 

Ipinagbabangga ng kasalukuyang krisis pang-ekonomiya ang mga maliliit na negosyo at regular na mamamayan bunsod ng tumataas na 
presyo ng mga bilihin, tulad na lamang sa San Jose Academy (SnJA) 
kung saan umaaray na ang mga estudyante sa sampung pisong dagdag 
presyo sa mga pagkain sa kantina ng paaralan. 

Nitong Pebrero 2023, umabot sa 8.6% ang inflation rate sa bansa. 
Bagamat ayon sa datos ay bumababa na ito, tila hindi pa rin ito 
maramdaman ng mga mamamayan bilang patuloy naman ang pagtaas 
ng presyo ng mga bilihin. 

Umaaray na at sumasakit na ang bulsa hindi lamang ng mga 
estudyante kundi pati ng mga magulang. Ang karaniwang baon ng 
estudyante sa SnJA ay 150 pesos, na kung tutuusin ay kulang na kulang 
pa bilang ang presyo ng mga ulam sa kantina ay nasa 70 pesos. Ang 
pinakamurang pagkain ay ang siomai rice at hotdog rice meal na 
nagkakahalaga ng 40 pesos. Bagamat sapat na upang tugunan ang 
kalam ng sikmura, delikado ito sa kalusugan lalo na kung aaraw-arawin 
bilang ito na lamang halos ang kanin at ulam na kayang bilhin ng mga 
estudyante. 

Kaugnay nito, napansin ng school canteen ang pagbaba ng bilang 
ng mga estudyanteng bumibili. Kung dati’y nakakaubos sila ng isang 
sakong bigas, ngayon ay sampung kilo na lamang. Bago ang pandemya, 
nakakapagluto at nakakaubos sila ng nasa walo hanggang sampung 
ulam. Ngunit ngayon, tatlo hanggang apat na lamang at may natitira pa. 

Ang gastusin ay dinaragdagan pa ng mataas na presyo ng pamasahe, 

pati mga school supplies na kinakailangan sa kanilang mga proyekto. 
Nagbabangga pa ang mga jeepney at tricycle driver pati ang mga may-ari 
ng maliliit na negosyo bunsod ng mataas na presyo. 

Lahat tayo ay biktima lamang ng krisis sa ekonomiya. Gustuhin mang 
makisabay ng school canteen, mga jeepney at tricycle driver, pati maliliit 
na negosyo sa kakarampot na badyet ng mga estudyante at regular na 
mamamayan, kinakailangan rin nilang kumita. 

Bunsod nito, kanya-kanyang kayod ang mga mamamayan 
matugunan lamang ang kanilang mga pangangailangan. Maging ang mga 
estudyante ay nagsisimula na rin ng kanilang mga sariling negosyo upang 
matulungan ang kanilang mga pamilya at madagdagan ang kanilang mga 
baon.

Maari ring makatulong sa mga estudyante ang paglalahok sa 
mga financial management lectures o workshops upang matulungan 
silang makapagbadyet at maging wais sa pera. Pagdating sa pagkaing 
bibilhin, maaring mga abot-kaya ngunit masustansya pa rin ang bilhin. 
Makatutulong rin pansamantala ang pagbabaon lalo na kung kalusugan 
ang isasaalang-alang.  

Ngunit kaugnay ng kayod-kalabaw na pagsisikap ng mga Pilipino, 
dapat na bigyan ng kaukulang suporta ng gobyerno ang mga 
mamamayan – trabahador, negosyante, o mag-aaral lalo na’t nagsisimula 
pa lamang silang bumangon matapos ang pandemya. Hindi sapat 
ang mga pansamantalang ayuda dahil panahon na upang pakinggan 
ang panawagan na ibaba ang presyo at itaas ang sweldo ng mga 
mamamayan. 

Dapat nang aksyunan ang mahigit isang dekadang 
paghihintay ng mga pamilyang nasalanta ng Bagyong 
Pedring sa Navotas para sa pangakong libreng pabahay ng 

lokal na pamahalaan at National Housing Authority (NHA). 

Kabilang ang mga nasabing pamilya, tinatayang nasa 6,000 
pa umano ang umaasa sa libreng pabahay. Kasama rito ang mga 
nasalanta ng iba pang mga bagyo, nasunugan, at naapektuhan 
ng reclamation project. Nakalaan rin umano ito para sa mga 
pamilyang nakatira malapit sa danger zone, upang hindi na 
umano lumaki ang halaga ng pinsala sa oras ng sakuna.

Maaring mamili ang mga mamamayan kung in-city ba 
o hindi ang kanilang magiging relocation site. Ayon sa mga 
panayam, may mga pagkakataong nalalayo ang mga residente at 
napupunta sa Bulacan o Cavite upang matanggap ang pabahay. 
Mas matagal rin umano ang proseso ng in-city bilang limitado 
lamang ang mga lugar na may pabahay sa lungsod. 

Mabagal ang proseso nito, at ang mas humahawak umano 
nito ay ang NHA. Dagdag pa rito ang mga requirement na 
kailangang punan ng mga pamilya bago makakuha at maging 
isang benepisyaryo.

Hindi maitatanggi ang magulong burukrasya at sistema ng 
nasabing programa. Ayon din sa panayam sa ibang mga residente 
tulad ni Ella Mae Sepocado na nakatira sa idineklarang danger 
zone, mas nauna pang mabigyan ng pabahay ang kapitbahay 
nilang apektado ng reklamasyon. 

Bagamat suwerte kung makakuha, isa ring problema ay 
ang lokasyon. Hindi rin masisisi ang mga nakatatanggap kung 
hindi rin sila nagtatagal rito. Karaniwang problema ng mga 
relocation at pabahay ang mga residenteng bumabalik rin sa 
kanilang dating mga bahay dahil mas malapit ito sa kanilang mga 
pangkabuhayan. 

Dapat na paigtingin ng lokal na pamahalaan ang mga 
information dissemination campaigns nito dahil kung susumahin, 
sa social media pages nito ay hindi nauubusan ng mga 
mamamayang nagtatanong ukol sa mga requirements at proseso 
upang mapabilang sa nasabing programa. 

Ito sana ang mas inuuna ng lokal na pamahalaan kaysa 
mga proyektong pangkaunlaran tulad ng Navotas Coastal Bay 
Reclamation Project na may nakaambang epekto sa kalikasan at 
sa kabuhayan ng mga mamamayan. 

Hindi dapat tumatagal ng ilang dekada at taon ang 
pagtanggap ng mga nasabing proyekto bilang karapatan ng 
bawat indibidwal at pamilya ang magkaroon ng maayos, 
dekalidad, at libreng pabahay.

Nalilimutan na ng mga estudyante ng San Jose Academy ang 
pagsangguni sa iba pang mga pasilidad at mga maaring 
mapagkukunan ng impormasyon bukod sa Internet, tulad na 

lamang ng mga silid-aklatan.

Kaugnay ng kultura ng pananaliksik at pagiging research-
centered ng paaralan, makabubuti kung mas sinusulit ng mga mag-
aaral  ang mga pasilidad nito sa pagpapayabong ng kaalaman at 
mga pananaliksik dito. Matatagpuan ang nasabing pasilidad sa San 
Lorenzo Building na dating silid ng naging tagapagtatag ng SnJA 
na si Msgr. Jose Mirasol. Bunsod nito, itinatag na rin ito bilang Msgr. 
Jose Mirasol Learning Resource Center. 

Bago ang pandemya, buhay na buhay ito. Ayon sa kuwento ng 
aming mga ate at kuya na alumni, dito sila mas nakakagawa ng mga 
sulating pananaliksik bilang may mga libro rito na maaring maging 
sanggunian at mga computer units na maari ring gamitin kung 
kinakailangan na gumamit ng online resources. Ngunit magmula 
ang online learning, kapansin-pansin na iilan na lamang ang mga 
mag-aaral na talagang gumagamit nito at sumasangguni sa mga 
school librarian.

Tuldukan na ang isang 
dekadang paghihintay
J O H N  M A R K  B I E N E S 

AKO NAMAN! Bagamat maliit at hindi kalakihan, hindi naman matatawaran 
ang mga benepisyo at suporta na maari nitong ibigay sa mga mag-
aaral lalo na sa pagpapaunlad ng kanilang mga kaalaman. Patuloy 
na tumatanggap ang silid-aklatan ng mga donasyon ng mga libro at 
hindi rin tumitigil ang mga librarian sa paghahanap ng mga maaring 
maging sanggunian ng mga mag-aaral sa paggawa ng kanilang mga 
takdang-aralin at mga sulatin, kabilang na ang pananaliksik. 

Handa ring umagapay ang mga librarian sa paghahanap ng 
mga sanggunian kung hindi ito matatagpuan sa nasabing silid-
aklatan. Lalo na sa panahon kung saan naglipana ang mga kaso ng 
plagiarism sa mga sulating pananaliksik, dapat na mas pagtuunan 
ng mga mag-aaral ang pagkilala sa kanilang mga kaagapay sa 
pagpapaunlad ng kanilang mga kaalaman. Bukas naman ang mga 
librarian sa pagbibigay ng dagdag-kaalaman sa proper citation at 
paghahanap ng mga dekalidad at tamang sanggunian. 

Dapat ring palakasin ng paaralan ang integration ng library 
services sa mga asignatura nito. Bagamat may library period sa 
Junior High School, dapat na pagtuunan at paglaanan rin ng 
oras sa Senior High School ang tamang pagsangguni sa mga 
mapagkukunan ng impormasyon lalo na sa konteksto ng silid-
aklatan sa akademya.

Higit pa sa mga nakukuha sa Internet at online, dapat na hindi 
pag-iwanan ng mga mag-aaral ang ganitong mga pasilidad na mas 
nagiging plataporma at abenida ng kaalaman sa pamamagitan ng 
ugnayan ng mga librarian, guro, at kapwa nilang mag-aaral. Laging 
bukas ang silid-aklatan ng paaralan, kaya sana ay sulitin nila ito 
at hindi lamang tignan bilang isang silid, bagkus, isang lugar na 
makatutulong sa lalo nilang pagpapahusay sa kanilang mga sarili. 

Balik-aklatan
L O R E Y N  B A S A 

BUDYONG

"Ito sana ang mas inuuna ng lokal na 
pamahalaan kaysa mga proyektong 
pangkaunlaran tulad ng Navotas Coastal Bay 
Reclamation Project na may nakaambang 
epekto sa kalikasan at sa kabuhayan ng mga 
mamamayan."

"Lalo lamang na malulubog sa lusak 
at titindi ang krisis sa edukasyon kung 
paiigtingin ng gobyerno ang hilaw 
at kanilang mga panakip-butas na 
panukala."

Minamahal na Josenian Tribune,

Nagpapasalamat ako at ang aking lolo dahil binigyan ninyo kaming mga pamilya ng mga 
magbabaklad at magtatahong upang maipaalam ang naging epekto ng pagtanggal ng mga 
ito sa aming mga pangaraw-araw na buhay pati na ang kasalukuyang Navotas Coastal Bay 
Reclamation Project.  

Sa kasalukuyan, nakatigil ang operasyon ng proyekto. Nakatengga ang mga barko at mga 
gamit na kakailanganin nila para sa konstruksyon ng New Manila Airport. Natuloy ang din 
paglisan namin sa mga lugar kung saan nakatirik ang mga Tahungan at Baklad. 

Sa pamamagitan ng inyong panayam at artikulo, sana ay makarating sa kinauukulan kung 
ano ang pinagdadaanan ng bawat mandaragat dito sa lungsod ng Navotas. Sana maunawaan 
nila ang mga taong matagal na ring ikinabubuhay ang dagat ng Navotas at muling bigyang 
permisyon na makabalik sa laot nang siyang makapamuhay tulad ng dati. 

Muli, maraming salamat. Nawa’y magpatuloy kayo sa paglalathala ng mga kuwento ng mga 
komunidad, lalo na ng mga mangingisda dito sa Navotas. 

Paul Cardano 
Alumnus, San Jose Academy

Pagbati sa iyo, Paul! 

Salamat rin sa pagpapaunlak ng inyong pamilya pati na ng iba pang mga magtatahong 
at magbabaklad upang aming lubos na maunawaan ang naging epekto nito sa inyong 
komunidad. Lubos kaming natuto sa aming pakikinig at naging diyalogo kasama kayo. 

Naipahatid na rin namin ito sa lokal na pamahalaan sa aming mga naging panayam sa City 
Agriculture Office at maging kay Mayor John Rey Tiangco. Siniguro rin nila na magkakaroon pa 
ng dagdag na ayuda at susuportahan ng trabaho ang mga naapektuhan. 

Nawa ay paunlakan muli kayo ng konsultasyon ng lokal na pamahalaan hinggil dito. 
Makakaasa kayo na magpapatuloy kami sa paglalahad ng mga isyung nakaaapekto sa 
komunidad ng mga mangingisda dito sa lungsod. 

Ang Josenian Tribune

Liham sa Patnugot

Mula sa Patnugot

Kinapanayam ng Josenian Tribune ang mga estudyante, guro, 
at magulang kung sila ba ay pabor ba sila sa paggamit ng mga AI 
applications tulad ng ChatGPT sa edukasyon. Narito ang kanilang mga 
sagot: 

"Pabor po ako sa paggamit ng mga ai app. Kung magagamit po ng 
tama, siguro po sa pamamagitan ng guidance ng mga guro, malaking 
tulong ung paggamit ng ganoong app. Pede po sila matuto in a personal 
way kung ano po tlga ung kelangan nila na di sakop ng guro. Halimbawa 
po ng grammarly. Karagdagan pa po ng tulong noon, sa opinyon ko po 
mababa ung margin of error ng mga ai app kaya po mas makakatulong 
sa mga estudyante, lalong lalo na po na natuturuan sila. Kelangan lng po 
talaga na mapigilan ung pagiging overly dependent sa ai apps." - Jeleen 
Anne Patangan, Baitang 12 - St. Peter Faber (ABM) 

"Ang teknolohiya ay katuwang sa pagpapa-gaan ng aspeto ng buhay 
at pamumuhay ng isang tao sa kahit ano mang larangan. Subalit kung 
ang teknolohiya ay pinapapalitan ang kakayahan ng taong mag-isip para 
sa kasanayan lalong-lalo na sa edukasyon, ito ay hindi nararapat. Sa aking 
opinyon bilang isang guro, kailanman hindi ako sang-ayon sa paggamit ng 
AI applications lalo na ang ChatGPT sa pag-aaral. Ito ay sa kadahilanang 
isinasantabi nito ang proseso ng pag-unlad ng kakayahan ng aking mga 
estudyante na dapat nilang taglayin para sa hinaharap na gampanin sa 
pamayanan. Bukod pa rito, ang ganito ng AI Application ay tinuturuan 
ang mga mag-aaral na maging tamad sa kanilang pag-aaral na taliwas 

SARBEY
sa misyon ng bawat educational institution- na turuan ang mga bata na 
magpursigi hindi lamang sa edukasyon kundi sa buhay. Ang ganitong 
application din ay isang nakatatakot na pagsubok sa hinaharap lalo pa 
kung ang mga propesyonal sa bawat laranagan ay nakapagtapos dahil sa 
mga teknolohiyang ito. Sa huli, ang AI Application ay pwedeng gamitin sa 
silid-aralan upang enhancement sa pagkatuto subalit kung ito ay magiging 
hadlang para sa kasanayan ng mga mag-aaral, ako ay hindi sang-ayon." - 
G. Dave John Tirona, Science Coordinator ng SnJA 

"Dalawang dahilan ang aking hindi pagsangayon sa paggamit ng AI 
appications sa paaralan. Una, para sa mga estudyante. Paano matuto at 
ma develop ang information literacy skills ng mga bata kung mayroong 
ganitong platform na gagawa ng mga gawain para sa kanila. Pangalawa, 
para sa mga guro. Mahihirapan ma-check ng mga guro ang gawa ng mga 
bata kung ito'y sarili nilang gawain o galing sa AI App. Mahirap din ma-
check ang credibility at reliability ng information." - Joshua Kyle Alcantara, 
Alumnus

"Para sakin, hindi ako pabor sa AI applications. Oo, malaking tulong 
siya sa mga students pero mas lalo silang magiging dependent sa mga 
apps na ito. Sayang ang textbooks, sayang ang resources sa libraries 
kung gagamit lang sila ng AI applications. Parang ang mangyayari spoon 
feeding at mawawala na ang thirst for knowledge ng mga estudyante 
dahil lahat ay mabilisang maibibigay ng mga AI Apps." Jane Nie G. Reyes, 
magulang 

Ang dating arsobispo ng Maynila na mas kinagigiliwan 
naming tawaging “Lolo Dency” and nagpasimula ng Pondo 
ng Pinoy.  Kinuha niya ang inspirasyon mula sa konsepto 

ng mumo, o mga tira-tira mula sa mesa na hinihintay ng mga 
aso.  “Hindi ako humihingi ng malaki,” wika niya; mumo lang.  
Kahit iyung pinakamaliit na mumong barya na 25 sentimos na 
naiiwan sa bulsa o di na pinupulot pag nahulog sa lupa, ipunin 
lang sa bote at dalhin sa parokya.  Ang importante ay hindi mga 
minsanang donasyon na malakihan, kundi maliliit na tira-tira 
na kusang iniipon para ibahagi sa mga nangangailangan.  Ang 
islogan na pinasikat niya ay “Anumang maliit, basta malimit ay 
patungong langit.“ 

Kaya nasabi kong ang inspirasyon na pinagkuhanan ay ang 
ebanghelyo ay dahil, ayon sa isang kuwento sa Bibliya, mumo 
lang o tira-tira ng mayaman ang hinihintay ng pulubing si Lazaro 
na mahulog mula sa mesa, pero kahit iyon hindi niya maabot 
dahil nauunahan pa siya ng mga aso. Kaya namatay siya sa 
gutom.  

Maliit pa kami, madalas nang ipaalala sa amin ng 
nakatatanda na huwag magsasayang o magtatapon ng pagkain 
kung ayaw namin mahulog sa purgatoryo.  Kaya siguro naging 
prinsipyo ni Lolo Dency, hindi naman kailangang milyon o libo 
ang ibahagi.  Kahit mumo lang, basta tiyaking makaabot sa 
nagugutom, anumang maliit, basta malimit ay patungong langit.  
(Ito rin ang isnpirasyon ng ating “Alkansya sa Kuwaresma”).

Alam kasi ni Lolo Dency na madalas ang mga mumo o tira-
tira na inaabangan ng mga dukha, kahit sa mga aso ay hindi na 
nakakaabot ngayon.  Una, dahil ang mga alagang aso ngayon ay 
hindi na pinakakain ng mumo, may ispesyal na dog food na para 
sa kanila.  May ispesyal pa nga silang mga barberya, restaurant, 
ospital at libingan.  Pangalawa, dahil ang maraming mumo 
ng mayayamang lipunan ay sa basura ito itinatapon ng mga 
tinatawag ni Pope Francis na “throw-away societies”.

Kung minsan, kapag medyo ginabi na ang uwi ko mula 
sa isang appointment, napapansin ko na kung kailan malapit 
magsara ang mga restaurant at fast food chains, mas lalong 
dumadami ang tao sa labas. Saka ko lang nalaman na hindi pala 
kostumer ang mga iyon kundi mga nag-aabang sa basurang 
siguradong makukuhanan nila ng tira-tirang pagkain na hindi 
naubos ng umorder.  Sa panahong ito na pumapalo sa 8-9 
porsiyento kada buwan ang inflation rate, kahit hindi alam ng 
mahihirap ang ibig sabihin ng inflation, ramdam nila ang epekto 
nito: gutom.

Minsan naikwento ng isang kilala kong pari na ang yumaong 
tatay niya ay naging waiter sa isang steak house sa Clark noong 
panahon na ang Clark ay Base militar pa ng mga Kano.  Bawal 
daw na mag-uwi ang mga empleyado ng kahit na tira-tira. Kaya 
ang style ng mga waiter ay ilalagay sa hiwalay na basurahan 
na tinawag na “kaning-baboy” ang mga tirang pagkain at iyon 
ang hinihingi sa boss na Amerikano. Pag-uwi, dinudukot mula 
sa kaning-baboy ang mga tira-tirang steak mula sa basura, 
hinuhugasan, at nilulutong muli para pagsaluhan nila.  Kaya daw 
siya tumaba, sa kakakain ng steak.  Tawa siya nang tawa pero 
ako—naluha ako sa kuwento niya.  Uso na pala noon pa ang 
tinatawag ngayon na “pagpag”.

Ang babala ni Abaraham sa ebanghelyo ay hindi pakunswelo-
de-bobo sa mga dukha na may langit namang naghihintay sa 
kabilang buhay kahit puro pagdurusa ang danasin nila dito 
sa lupa.  Ito ay babala para sa atin na nabubuhay pa dito sa 
lupa—na wala tayong hihintaying langit sa kabila kung hahayaan 
natin maging impyerno ang daigdig para sa nakararami, kung 
hahayaan nating manatili ang mga malalaking agwat sa pagitan 
ng mga tao, kahit alam nating pantay-pantay lang naman ang 
dangal natin.

May isa pang kuwento sa ebanghelyo tungkol sa mumo o 
tira-tira, na mas positibo.  Ito ang kuwento ng limang tinapay at 
dalawang isda na nagpakain ng limanglibo katao.  Doon, mas 
marami pa ang mumo o tira-tira, kaysa pinagmulan nito. Negatibo 
ang konsepto ng mumo sa kuwentong binasa natin ngayon.  
Mumo ito ng mga nagpapasasa, mumo ng walang pakialam o 
malasakit.  Mumong imposibleng maabot kahit ng mga aso dahil 
mas mahal pa ang aso kaysa kapwa-tao.

Ang positibong mumo ay ang pinasikat ni Patricia Non—na 
mga community pantries noong kasagsagan ng pandemya.  
“Kumuha ayon sa pangangailangan; magbigay ayon sa 
kakayahan.”  Kahit malakas ang palo ng inflation sa pera, basta 
malakas din ang palo ng malasakit sa kapwa—laging mas marami 
ang mumo at tira-tira kaysa mga tinapay at isda na pinagmulan 
ng mga ito.

Tumugon nang may 
malasakit 

B I S H O P  PA B L O  V I R G I L I O  S .  D AV I D

PUMALAOT KA!

 HINDI PATAY ANG
DEMOKRASYA
Ang isyu ng political dynasty at graft and corruption 

ay napakahalagang malaman ng mga kabataan. Ang 
pagtanggal nito sa kurikulum, at kawalan ng imik sa 

pagtanggal nito, ay sumisimbolo ng ating pagsang-ayon at unti 
unting pagka walang bisa ng ating demokrasya.

 Noong Abril, naglabas ang Department of Education 
(DepEd) ng draft ng binagong K to 10 curriculum. Kabilang 

sa pagbabago ang pagtanggal ng paksang political dynasty at 
graft and corruption sa ilalim ng Kontemporaryong Isyu, Araling 
Panlipunan 10.

Layon ng ginawang pagbabago ay ang pag-decongest ng 
kurikulum. Ayon sa pag-aaral ng DepEd, “reducing the amount of 
learning required by the intended curriculum to ensure that all 
learning competencies can be taught with the required cognitive 
depth in the time available, and revise the sequencing, clarity of 
expression, cognitive demand of the learning competencies, and 
associated grade-level standards to ensure prerequisite skills 
and knowledge are built systematically from one grade to the 
next.”

Ang dalawang paksang ito ay kabilang sa mga pangunahing 
dahilan kung bakit maraming isyung panlipunan na hindi pa 
rin natutugunan. Mahalagang mapag-aralan ang mga ito hindi 
lamang dahil ito ay isang krimen na maaaring maganap sa 
ating komunidad, kundi dahil ang depinisyon ng mga ito ay 
nagbabago - kaya naman ang masusing pag-analisa at diskurso 
tungkol rito ay esensyal sa atin bilang aktibong mamamayan.

Isang katotohanan na ang kasalukuyang K to 12 curriculum 
ay nangangailangan ng reporma upang matugunan ang 
pangangailangan ng mga mag-aaral na makasabay sa global 
requirement standards. Ngunit, ang repormang hangad ay 
nakatuon sa pisikal, intelektwal at mental na kakayahan ng mga 
mag-aaral at guro. Kakulangan sa libro, problema sa nutrisyon, 
pisikal na istruktura ng mga paaralan – ilan lamang ito sa mga 
isyung dapat pagtuunan ng pansin ng ating pamahalaan.

Ang pag-alis sa mga paksang political dynasty at graft and 
corruption ay pagkitil din sa pagkakataon ng mga kabataan mas 
maunawaan ang ating lipunan. Gayunpaman, ang badya ng pag-
alis ng mga paksang ito sa kurikulum ay hindi magiging hadlang 
sa patuloy na pakikilahok ng kabataan.

B B .  J E N N I F E R  G R E C I A

PRAKSIS

Tungo sa mas 
inklusibong edukasyon
G N G .  M A R R I A  C E L I N N A  M A N A PAT - Y U

KAPIT-BISIG

Anila, ang edukasyon ang isa sa mga makapangyarihan 
at puwersa tungo sa pagkamit ng sustainable human 
development. Ayon kay Cosgrove at Curtis, Ang layunin 

ng pananaw na ito sa kaunlaran ay hindi lamang nakatuon sa 
pagpapaunlad ng ekonomikong sitwasyon ng mga indibidwal kundi 
pati ang bigyan ng malawak na oportunidad ang mga indibidwal 
upang paunlarin ang kanilang mga sarili at maging malaya. Bukod 
pa rito, upang maging inklusibong dimensyon ng kaunlaran ng 
lipunan, lahat dapat ng tao, ano man ang katayuan sa buhay ay 
mayroong akses sa pantay na mga oportunidad upang maging mga 
produktibong mamamayan sa hinaharap.

Ngunit para sa akin, bilang isang magulang ng isang batang may 
disability o special needs, upang mapalago nila ang kanilang mga 
sarili at makapag-iwan ng marka at produktibong kontribusyon sa 
lipunan, nararapat na pagkalooban sila ng mga social services tulad 
na lamang ng special education.

Sa aking personal na karanasan, undetected ang learning 
disability ng aking anak hanggang sa tumuntong siya ng Grade 3. 
Doon ko lamang napansin ang mga sintomas at indicators na may 
disability o kapansanan ang isang bata. Noong panahong iyon, hindi 
ito agad na napansin ng mga guro. Hirap ang aking anak noon sa 
ilang mga asignatura pati na sa pakikipaghalubilo sa kanyang mga 
kaklase.

Bilang isa ring guro, nararapat na pagtuunan ng pansin kung 
nahihirapan ba ang isang mag-aaral sa isang partikular na asignatura 
o aralin. Mismong mga guro na rin dapat ang makapagnilay kung 
lumalago ba ang kaalaman ng mag-aaral, nang hindi lamang mga 
pagsusulit ang nagsisilbing basehan. Dapat nilang tanungin ang 
mga sarili: “Nakasusunod ba sa mga ibinibigay kong instructions ang 
aking mga estudyante?” “May mga aralin ba akong dapat na mas 
paglaaanan ng oras at ulitin ang talakayan?” At habang sinasagot nila 
ito, dapat ay bukas rin sila sa posibilidad ng pagkakaroon ng learning 
disabilities ng mga mag-aaral na maaring makapagpaliwanag ng 
mabagal nilang pag-unlad sa klase, kung kaya’t mas kinakailangan 
nila ng dagdag na atensyon at suporta. 

Noong 2022, napirmahan ang Republic Act 11650 o “Instituting 
a Policy of Inclusion and Services for Learners with Disabilities in 
Support of Inclusive Education Act” na pinaiigting ang mandato 
ng Department of Education, sa pakikipagtulungan sa mga lokal 
na pamahalaan, na makapagtayo ng kahit isa lamang na Inclusive 
Learning Resource Center (ILRC) para sa learners with disabilities. 
Dapat umanong may ILRC Supervisor at isang multidisciplinary 
team na maghahanda ng Individualized Education Plan para sa mga 
mag-aaral na may learning disabilities base sa mga assessment at 

diagnoses nito; i-monitor at i-evaluate ang implementasyon ng 
IEP, at siguraduhin na ang mga mag-aaral na ito ay maisasama 
sa general education system nang may angkop at kwalipikadong 
personnel na sana ay malapit lamang sa kanilang mga tirahan, at 
may mga kasama rin silang mga peer groups na maaring mayroon o 
walang kapansanan. 

Ngunit sa kabila nito, isang taon ang nakararaan, malayo pa 
ang tagumpay ng batas na ito bilang hindi pa rin natutugunan ang 
mga pagsubok na kaugnay nito, kasabay ang mga future agenda, 
permanent fund sources, at ang paglalathala ng Implementing 
Rules and Regulations nito.

Para sa akin, ang mga pagsubok na kinahaharap ng mga 
pamilya na nag-aalaga sa mga kabataan at mag-aaral na may 
learning disabilities ay mas tumitindi lalo na para sa mga pamilyang 
kabilang sa mga maituturing na disadvantaged households na may 
limitadong akses sa mga development services  para sa kanilang 
mga anak. Dagdag pa rito ang gastusin at kawalan ng akses sa 
mas mga komprehensibong diagnosis, developmental therapies, 
interventions, at special education na kinakailangan upang 
maipagpatuloy at umalalay sa pagkamit ng normal living conditions 
ng isang mag-aaral.

Sa Navotas, ang mga magulang at guardians ng mga batang 
may special needs na kayang gumastos at maglaan ng pera ay 
kadalasang naghahanap ng mga alternatibong paaralan upang 
mai-enroll ang kanilang mga anak at sumailalim ang mga ito sa 
mga special education classes, therapies, at interventions. Walang 
pampribadong paaralan sa lungsod na may SPED classes. Hindi 
rin aksesible ang mga therapies at interventions. Kung kaya, ang 
mga estudyanteng may learning disabilities ay mas nahihirapan 
sa kanilang academic workloads at bagamat nagpupursigi, hindi 
nila gaanong natututunan at nakukuha ang mga aralin kumpara 
sa mga kaklase o katulad nilang bata na nasa kaparehas na edad. 
Kaya naman, ang mga estudyanteng ito, bagamat may learning 
disabilities, ay nasa mga regular pa ring paaralan at walang 
masyadong nakukuhang suporta. 

BIlang isang alumna ng San Jose Academy (SnJA) at magulang 
ng isang dating mag-aaral sa paaralan na diagnosed ng isang 
learning disability, umaasa akong makapagbibigay ang paaralan 
ng mga specialized training at professional development programs 
para sa mga mainstream teachers upang madali nilang mapag-
alaman at matutukan ang mga age-appropriate developmental 
milestones para sa bawat bata at makapagbibigay rin sila ng 
kaukulang payo para sa mga magulang nang matugunan ito nang 
mas maaga. 

Higit pa sa lahat, nawa’y sa hinaharap ay makapagbukas 
ng special education classes ang paaralan katuwang ang isang 
multidisciplinary team na katuwang ng mga mag-aaral na 
may learning disabilities tulad ng Developmental Pediatrician, 
Neurological Psychiatrist, Occupational Therapist, Speech and 
Language Pathologist, at Reading Specialist. 

At bilang isang magulang, hangad ko at alam kong kaya 
rin ng aking anak at iba pang mga mag-aaral na may learning 
disabilities na magkaroon ng magandang hinaharap, maging isang 
produktibong mamamayan, at makatulong sa lipunan. Ito ang pag-
asa at hinahangad ko rin sa SnJA, at sa lungsod ng Navotas.  

Ayon sa datos ng World Bank, United Nations Educational, Scientific and Cultural 
Organization, at United Nations’ Childrens’ Fund noong 2022, 90 percent o siyam 
sa 10 batang Pilipino na may edad na sampu ang hirap pa rin sa pagbabasa at pag-

iintindi ng mga simpleng teksto. Dagdag pa nila, mas pinalala umano ito ng dalawang 
taong remote learning.  

Ayon din sa report, dapat itong ikabahala bilang may direkta itong epekto sa 
hinaharap ng mga mag-aaral pati na sa pagpapayabong ng human capital ng isang 
bansa. 

Bukod pa rito, nasa limang porsyento din ng mga kabataan ang walang akses sa 
edukasyon o hindi nakakapag-aral. Kung tutuusin, kumpara sa mga karatig na bansa sa 
Timog Silangang Asya, nahuhuli na ang ating mga mag-aaral pagdating sa mga kaalaman 
at kakayahan na dapat ay natatamasa na nila.

Hindi lamang remote learning ang maituturing na salarin sa datos na ito bagkus 
ang dalawang dekadang krisis sa edukasyon na hindi matugunan. Ito ay sanhi ng ilang 
dekadang pagsasawalambahala sa mga matagal nang suliranin tulad ng kakulangan sa 
silid-aralan at mga aklat, mga pasilidad, pati mismo ang kawalan ng suporta sa mga guro.

Kung susumahin, mahalaga rin ang gampanin ng mga komunidad at mga magulang, 
bukod pa sa mga guro, sa paghubog sa mga kabataan. Dapat na may malinaw at matibay 
na ugnayan upang matutukan ang kanilang mga pagkatuto. 

Marahil ay panahon na rin upang pagnilayan ang estado ng edukasyon kung saan 
karamihan ng mga desisyon ay nanggagaling sa mga politiko at hindi sa mga eksperto. 
Higit pa mismo sa mga eskuwelahan at mga guro, malaki itong hamon sa kanilang mga 
mambabatas at lider na nangakong isa sa mga pagtutuunan ay ang pagpapayabong ng 
hinaharap ng mga kabataan. 

Higit pa sa akses, dapat na pagtuunan ang kalidad ng edukasyon. Kasabay ng layunin 
na makasabay sa pandaigdigang pamantayan, dapat rin ay science-based, makatao, at 
makamasa ang edukasyon. Kung patuloy lamang itong isasawalambahala, ay tiyak na 
kumakapit na lamang tayo at ang mga kabataan sa isang marupok na pundasyon. 

Mahalaga sa isang lungsod ang kabuhayan ng mga mamamayan. 
Hindi lamang dahil sa pang-ekonomikong ganansya, kundi dahil 
ito rin ang nagsisilbing primaryang marka at pagkakakilanlan ng 

isang lugar. Sa likod ng kita at ng mga masasarap at sariwang pagkain, 
ating kilalanin ang mga negosyo at mga indibidwal na bumubuo 
at patuloy na bumubuhay sa mayamang larangan at kultura ng 
pangingisda sa Navotas. 

‘NIGHT OWL HUSTLERS’ NG NAVOTAS FISH PORT 
Sa gitna ng katahimikan ng gabi kung kailan ang karamihan ay 

natutulog na nang mahimbing, aakalain mo bang may lugar sa Navotas 
kung saan ang mga tao ay gising na gising? Hindi mababatid ang 
lalim ng gabi sa lugar kung saan ang ingay ng pabalik-balik na trak ay 
sinasabayan ng hiyawan ng mga tindera’t tindero na nagpapalitan ng 
kalakal.

Ang Navotas Fish Port Complex sa Navotas City ang nagsisilbing 
tahanan ng mga animo’y Night Owls Hustlers na nagmula sa iba’t ibang 
lugar sa Pilipinas. 

Sampung taon nang nagtatrabaho si Julius Abuan bilang 
manghihila ng isda sa fish port. Pumapasok siya ng alas otso ng 
gabi, at umuuwi ng alas dos o alas tres ng madaling araw. May mga 
pagkakataon din na tanghali na siya natatapos dahil sa dami ng isda. 

Hindi biro ang pagtatrabaho sa gabi. Ayon sa kanila, banta ito sa 
kanilang kanilang kalusugan. 

Ayon kay Julius, madalas siyang makaramdam ng hilo, sakit ng ulo, 
at paninikip ng dibdib tuwing siya ay pumapasok nang walang tulog. 

Isa na rin si Marjorie Peñaflorida, dalawampu’t siyam na taong 
gulang, tindera ng isda, ang nagbahagi na hirap siyang makatulog sa 
umaga dahil nasanay siya at ang kaniyang diwa sa oras ng trabaho. 
“Hindi na ako nakakatulog sa morning. Insomnia na, e. Nasanay na kasi 
kaming gising. Mahirap, mahirap matulog kapag naaarawan na.” aniya.

Dagdag pa niya, madalas sumakit ang kaniyang katawan at ulo sa 
haba ng oras ng kaniyang pagha-hanapbuhay at ang kawalan ng ‘day-
off’ sa kanilang trabaho sa port. 

Labing apat na taon na simula nang magtrabaho si Marjorie sa fish 
port. Kwento niya, hindi madali ang kanilang trabaho kung saan sila 
ay gising na gising sa gabi upang magtinda, at sa umaga ay kailangan 
bumawi ng pahinga para magtrabaho ulit kinagabihan. 

Hinaing din ni Marjorie, ang pagta-trabaho sa gabi ay nakakaapekto 
sa oras niya para makasama ang pamilya, lalo na ang kaniyang 
dalawang anak. 

“‘Pag gabi busy ka rito, ‘pag morning maghahabol ka ng tulog 
mo kasi papasok ka sa gabi. Wala ng time talaga. Walang bonding, 
gano’n. ‘Yung mga anak mo nag aaya lumabas, hindi naman puwede. 
Nawawalan ng quality time.” paliwanag niya. 

Hindi maiwasan ni Marjorie ang malungkot at madismaya sa 
tuwing may mga okasyon na hindi niya napupuntahan dahil sa 
kaniyang trabaho. “Halimbawa kapag pupunta ng reunion, ‘di ka 
makaka-attend. ‘Pag birthday, ‘di puwede um-absent. Iyong mga 
important gatherings na nangyayari sa life mo, ‘di mo mace-celebrate 
kapag may work ka dito kasi wala nga kaming off. Madami kang mami-
miss,” pagbabahagi niya. 

Para kay Julius at Marjorie, labis ang hirap at pagod sa kanilang 
trabaho. Maraming sakripisyo ang nilaan ng katulad nila sa pagbebenta 
o paghihila ng isda. Hindi biro ang mga pagsubok na naranasan 
ng mga trabahador sa fish port para maitaguyod ang kani-kanilang 
pamilya at makasabay sa agos ng buhay. Kahit pa oras nila sa sarili at 
sa mga anak, o ‘di kaya naman ay kanilang kalusugan ang nakalaan, 
pursigido ang bawat isa para kumita at matustusan ang araw-araw na 
pangangailangan. 

PAMANANG TAPAHAN NI BABY REYES 
Kilala ang Navotas bilang Fishing Capital of the Philippines kaya’t 

siguradong madaming isdang nahuhuli ang lungsod, isa na rito ay ang 
Tinapa. Kaya naman madaming mga negosyo dito sa Navotas na Tinipa 
ang ibinibenta, isang halimbawa nito ay ang Baby Reyes Tapahan. 

Halos 25 taon na silang nagbebenta ng Tinapa, itong negosyo ay 

pamana at nasalin ng kanilang lolo sa kanila kaya’t ipinagpatuloy ang 
negosyo. Matatagpuan ang kanilang tindahan sa kahabaan ng T. Gomez 
street, San Roque. 

Upang makakuha ng Tinapa na ibebenta nila, sila ay pumapakyaw 
sa fish port o minsan sa bayan, ayun ang kanilang pangunahing 
pinagkukunan ng kanilang mga isda. “Pumapakyaw kami sa fish port, 
minsan sa bayan, tapos dinadala dito”, ani ni Daueden Naluis na isa sa 
mga pinagmanahan. 

Ayon sa kanilang mga mamimili, mas marasap ito kaysa sa iba 
nilang binibilhan sapagkat mas malinis at sa proseso ng paggawa ng 
Tinapa, ginagawa nila ang mga tinapa tuwing umaga hanggang mag 
tanghali. 

Para maubos ang kanilang mga tinapa ay kanila itong ibenebenta 
sa mga reseller ngunit, hindi sa lahat ng pagkakataon ay nauubos ang 
paninda nila dahil matumal ang benta. Kung minsan man ay hindi 
gaanong mataas ang benta ng Baby Reyes Tinapahan, patuloy pa rin 
silang kumakayod dahil malaki itong tulong sa kanila. Ito ang naging 
rason kung bakit nakapagtapos ang mga anak nila at guminhawa ang 
kani-kanilang buhay kahit na papaano dahil sa negosyong ito. 

“Malaking katulungan din kasi nakapagtapos ‘yung anak niya sa 
pag-aaral. Ayos naman, naka ginhawa rin naman kahit papaano,” ayon 
kay Dauden. 

Mahirap man ang proseso pero patuloy pa rin nagpupursigi 
ang pamilya sa pamanang Tahapan na isinalin sa kanila at hindi 
naging hadlang ang mga pagsubok na kanilang dinanas. Dahil din sa 
pamanang negosyo na ito, ang pamilya ay nakatanggap na magandang 
buhay sa kabila ng kanilang paghihirap para mapalago ang negosyo.

TATAK AT SINGAW NG MJE BAGOONG AT ALAMANG 
Walang makakatalo sa pagpares ng mangga, santol at singkamas sa 

bagoong. Maaamoy mo kaagad ito, maging ang pangunahing sangkap 
ng bagoong kapag dumaraan ka sa Lungsod ng Navotas. Bilang 
Fishing Capital of the Philippines, kinuha na itong oportunidad ng MJE 
Bagoong at Alamang upang mapalago ang kanilang negosyo. 

Sa palengke noong 1985 nagsimulang magbenta ng bagoong ang 
magulang ni Jeordan Esparago na sina Yolanda at Rody. Sinisid nila 
ang iba’t ibang oportunidad upang lumago at makahanap ng ibang 
pagkakakitaan bukod sa bagoong. Kaya mula sa bagoong, sinubukan 
na nilang magbenta ng mismong alamang para sa mga nais ng sariwa. 

“Yung industriya ng alamang, doon nakikilala ang Navotas lalo na 
iniimport ito sa ibang bansa,” pagbabahagi ni Jeordan. 

Malayo ang narating ng negosyo ng pamilyang Esparago, lalo 
na’t napakatagal na nila sa industriyang ito. Kaya pati na rin ang mga 
sikat na kainan sa Pilipinas tulad ng Max’s Restaurant at Barrio Fiesta 
ay naging supplier sila upang matikman pa ng mga Pilipino ang tatak 
Navotas na produkto. 

Ang pangunahing kalaban nila ay ang kalikasan kaya nararanasan 
nilang halos isang taon silang matumal ang huli at umaasang mabawi 
na lamang ang puhunan. Ngunit tulad nga ng paniniwala nila, ang 
alamang ay singaw lamang ng dagat na walang kasiguraduhan kung 
kailan magkakaroon nang madaming huli. “Lahat ng negosyo may trial 
and error; kailangan din nang lakas ng loob para hindi mawala yung 
tiwala ng customer namin at patuloy kaming lumago,” saad niya. 

Dagdag pa rito ang paliit nang paliit na pangisdaan para sa kanila; 
kung saan ang tanging solusyon na lamang nila ay lumipat sa ibang 
lugar upang maipagpatuloy ang nasimulan. Nagsimula silang manghuli 
sa Navotas hanggang makaabot sila ng Manila Bay, ngunit kung kaunti 
pa rin ang nahuhuli nilang alamang ay umaabot sila ng Bicol, Bataan, 
Cavite maging Isabela. “Kawawa ang mga mangingisda kung lumiliit 
na yung pangisdaan nila,” anya. May pangamba pa rin sa nesgosyo 
ng pamilya nila dahil sa parami nang paraming imprastraktura na 
sumasakop na rin pati sa mga pangisdaan. 

Ang layo ng paglalakbay ng pamilyang Esparago ay 
ipinagpapatuloy pa rin ang orihinal na proseso’t produkto nila na 
naging dahilan ng kanilang paglago. May maalat man na pangyayari na 
kanilang kinakaharap ngunit ito ay hindi naging balakid sa kanila upang 
ipaamoy at ipatikim sa buong bansa ang tatak Navotas.

Lahat tayo ay may itinuturing na hindi makakalimutang 
tagumpay sa buhay. Maaring ito ay ang araw na 
nakakuha ka ng medalya, nakakuha ng mataas na 

marka, o nakasagot sa tanong ng iyong guro. Ngunit para 
kay Lola Dominga, sa mahigit isang daan niyang buhay, isa 
sa mga hindi niya malilimutan ay nang maisulat at mabuo 
niya ang kanyang pangalan – at nagawa niya ito sa tulong ng 
kanyang mga anak. 

Ipinanganak noong taong 1920, ika-6 ng Hulyo si Lola 
Dominga Santiago. Ngunit dahil sa hirap ng buhay, hindi 
niya naranasan na makapasok sa paaralan. Aniya, ang 
kapitbahay lamang nila noon ang nagturo sa kanya ng mga 
letra sa alphabet. Kaya ang akala niya, ang kanyang buhay ay 
mananatiling mahirap at puno ng pagsubok.

Siya namang nakilala niya si Nicolas Santiago, isang 
mangingisda na kalaunan ay kanyang napangasawa. 
Nagbunga ang kanilang pagmamahalan at nagkaroon 
ng pitong anak. Dahil sa tubong Navotas sina lola at 
kanyang asawa, naging pangunahing hanapbuhay nila ang 
pagbebenta ng isda.

"Nagtitinda ako ng isda, banana cue at kung ano-ano 
para magkaroon ng pambili ng bigas. Pangkain lang muna, 
dahil mahirap na mahirap kami noon," pagbabalik-tanaw 
niya. Sa pagsusumikap nilang mag-asawa; napag-aral at 
napagtapos niya ang dalawa sa kanyang mga anak. 

Ang mga anak niya ang nagsilbi niyang mga guro at 
nagbigay hindi lamang ng pagmamahal, kundi pati ng 
oportunidad na kailanman ay ipinagkait sa kanya 
dahil sa hirap ng buhay. 

“Noong nag-aral na ‘yung mga anak ko, sabi 
ko turuan mo nga ako magsulat ng pangalan ko, 
sulat kamay,” Sa tulong ng kanyang mga anak, 
tuluyan niyang nasulat at nabuo ang kanyang 
pangalan.

Hindi naging madali ang buhay para 
kay Lola Dominga at kanyang asawa 
dahil limitado lamang ang kanilang 

Nang Mabuo Ko Ang Aking Pangalan
pinagkukunan ng hanapbuhay. Ngunit bukod pa sa pagsulat 
ng pangalan, isa sa mga naituturing nilang tagumpay ay ang 
pagtatapos ng kanilang mga anak na dahil dito, sabay nilang 
iniraos na maiahon ang pamilya sa hirap. 

Nang tanungin kung ano ang sikreto sa kanyang mahaba 
at masayang buhay, ito ang naging sagot niya "Binigay 
sa akin ng Diyos ang pinakamabait na pamilya. Kaya ako 
tumanda ng ganito,” pagbabahagi niya. Kahit pa may sariling 
pamilya ang kanyang mga anak at may trabaho sa ibang 
bansa, binibigyan pa rin nila si lola ng oras upang alagaan at 
makasama.

Bakas sa mata ni Lola kung gaano sya ka-proud sa 
narating ng kanyang mga anak. Masaya siya na makita sila 
na magsilakihan at kalaunan ay magkaroon ng sari-sarili 
nilang buhay. Sila ang nagsilbing sandigan at kaagapay ni 
Lola Dominga sa buhay, kaya naman sila rin ang kaniyang 
inspirasyon upang manatiling matatag at malakas sa 
paglipas ng panahon.

Taong 2020 noong nag-isang daang taon si Lola 
at ikinunsidera bilang isang ganap na Centenarian. Sa 
pamamagitan ng batas na RA 10868 o mas kilalang bilang 
Centenarian Act of 2016 nakatanggap si Lola ng P100,000 
mula sa gobyerno at patuloy na nakakukuha ng cash 
incentive buwan-buwan mula sa lokal na pamahalaan.

Sa darating na Hulyo ay mag-103 taon na si Lola 
Dominga. Marahil mahina man ang kanyang mga tuhod, 
matalas pa naman ang kanyang isipan, mata at memorya. 

“Kung kukunin ka naman wala ka nang magagawa 
hindi ba? Kaya ako hanggat nabubuhay gusto 
ko mga apo ko at mga anak ko nakikita ko,” sa 
pagtatapos niya ng kanyang mensahe; hindi 
pa rin niya kinakalimutan ang mga taong 
parte ng isang siglo niyang pagkabuhay. 

Hindi man nakatapak sa paaralan, 
marahil nakatadhanang mismong ang 
pamilya at mga anak niya ang magsisilbi 
niyang guro, at siya ring ituturing na 
pinakamatamis na tagumpay. 

Ang kabigatan ng eroplanong may sakay na pasahero ay aakalain ng mga tao 
na ito ay makakayanan lang ng mga makikisig na kalalakihan. Ngunit hindi 
aakalaing may babaeng matapang na sumabay sa himpapawid.

Sa kabila ng napakaraming bilang ng mga lalaking nagtatrabaho sa aviation 
field, patuloy pa rin si Mycka Villamor sa pagpupursige sa kanyang mga pangarap. 
“Super undecided ako nung shs ako at nagsearch lang ako ng possible jobs na 
connected sa pagiging pilot. And nahanap ko ang Aeronautical Engineering, kung 
saan maaari kang makakuha ng iba't ibang lisensya at titulo. Naging inspirasyon din 
sakin ang mga babaeng piloto na nakikita ko sa mga articles,” pagbabahagi niya. 

Sa kabila ng hirap na dinaranas niya araw-araw sa kanyang trabaho, patuloy 
niyang pinapatunayan na kaya rin ng mga babae ang 
trabaho ng lalaki. Ayon sa kanya, kadalasan sa mga 
taong nakakarinig na nasa aviation kami ay iniisip 
nilang mahihina ang mga kababaihan at hindi 
kayang makisabayan sa iba. 

Kaya’t ipinakita niya sa mga kaklase at 
mga taong nakakasalamuha niya na hindi nila 
ito mapapabagsak mula sa ereng kanya nang 
nalakbay. “Hindi porket kami ay babae, kami ay 
mahihina agad. Sa aming field ay kayang-kaya 
makipagsabayan lalong kayang-kaya rin higitan 
ng mga babae ang mga lalaki sa aming field,” 
reaksyon niya sa mga nandidiskrimina sa kanila. 

Ang pagiging isang babae sa industriya ay 
tunay na hindi biro dahil sa expectasyon na 
nararanasan niya sa industriya. Ngunit hindi ito 
ang dahilan upang sumuko si Mycka. Patuloy 
pa rin siyang lumilipad para ipagpatuloy ang 
kanyang mga pangarap. 

“Huwag mong hayaang diktahan ka ng 
ibang tao kung ano ang dapat mong gawin 
o kung anong kurso ang dapat mong kunin. 
Maniwala ka sa sarili mong kaya mo. Mahirap? 
Oo pero lahat 'yan may kapalit na feeling of 
satisfaction lalo na pag napatunayan mong 
hindi ka basta babae lang. Sundin mo kung 
anong gusto ng puso mo, at andito lang 
kaming ibang babae na nasa aviation field para 
suportahan kayo at i-cheer kayo sa magiging 
journey niyo,” pagtatapos niya.

 Ang Paglipad Patungo sa

Pangarap ni Mycka Villamor
 Flying High with Mymy:

 Joby Miranda, Sophia Miranda
Gian Penelope Agustin, at Jezlyn de Veas
 Junior Correspondent at Patnugot sa Lathalain

 SiningGaling: Mga Obrang Hitik Sa Layunin at Aral

Sa mga nagsisidamihang mga makukulay na obra, may isang 
aangat dahil sa kakaiba niyang piniling inspirasyon. Sa bawat 
pinta ay mayroong kwentong konektado sa buhay ng isang pintor. 

At sa bawat produktong naipon pagdating ng panahon, kasama na 
rito ang dedikasyon at tiyaga sa pagpipinta. Ating tunghayan ang 
pagpapakahulugan nila sa sining at kung paano nila binibigyang buhay 
at kulay ang kanilang mga canvas: 

SINING AT KULTURA: ANG ‘UNSINKABLE BOAT’ NI NANING ESTRELLA
Isang proud Navoteno ang nagpakitang gilas sa pagpinta simula 

nung bata pa siya. Si Ananias “Naning” Estrella, 83 taong gulang, na 
ipinamalas ang kanyang galing sa portrait, sceneries at landscape 
habang ipinapakita ang kultura at ganda ng kanyang mahal na 
Lungsod, ang Navotas. 

“Wala akong paboritong painting, pero may paborito akong 
subject yun yung fishing boat kasi taga Navotas ako. Bukod doon, my 
father’s a fisherman,” pagbabahagi niya. Tila malapit na sa kanya ang 
mga bangkang madalas makita roon dahil na rin ito ay tinaguriang 
bilang Fishing Capital of the Philippines. Ito ay dahil na rin ipinalaki 
siya ng isang mangingisda na pangunahing hanapbuhay sa lungsod. 

Bilang isang visual artist, naniniwala siyang kinakailangan mong 
magkaroon ng identidad upang mas madali kang matandaan ng tao, 
at mas madali kang makilala kung anong klaseng pintor ka. Kay dahil 
sa kanyang subject na mga bangka, nakilala siya’t nagkaroon pa ng 
iba’t ibang imbitasyon para sa iba’t ibang hangarin. Isa na rito ang 
Rust to Art Exhibit noong 2022, fundraising para sa rehabilitasyon ng 
San Sebastian Church sa Quiapo. 

Nakapag-aral din siya sa Unibersidad ng Pilipinas-Diliman na 
may kursong Fine Arts, ngunit hindi niya natapos iyon. Nahasa pa 
rin naman ang kanyang imahinasyon at kamay sa pagpinta dahil sa 
prestihiyosong organisasyon, ang Saturday Group of Artist. “You have 
to be on your own, binibigyan ka nila ng assignment para marefresh 
ka palagi,” iyan ang isa sa kanilang mga aktibidad upang hindi sila 
mangalawang sa kanilang libangan. 

Marami na siyang nakasalamuha at natuklasan sa loob ng 
humigit kumulang na 70 taon sa pagpipinta, napansin niyang 
kakaunti lamang ang mga nais magpatuloy sa mga kurso o libangang 
malapit sa pagpipinta na nahahalintulad sa kanya. “Yung painting 
kasi nasa huli ‘yan sa mga dream ng bata, dahil nga sa mahal ng 
gamit. Kailagan din bilang painter, may dedication ka at passion. 
Kung ambition mo talaga ito, pursue it; wag ka huminto,” pahayag 
niya para sa mga batang nagdadalawang isip ipamalas ang kanilang 
talento. May kamalayan siya sa kung gaano kamahal ang pampinta 
kaya naman minsan ay ibinabawi niya ito mula sa mga nabebenta 
niyang paintings sa mga exhibit. 

Sa paglipas ng panahon, at sa higit 50 na mga likhang sining, 
hindi siya tumigil upang magpatuloy sa kanyang dedikasyon sa 
pagpinta.Kahit pa sa dinarami-rami niyang exhibit na hindi mabenta 
ang mga ito. Ang pagiging Navoteno niya ay patuloy pa rin niyang 
kasama sa paglayag sa paglalakbay sa industriya ng sining. “No 

regrets, may benta man o wala kasi passion ko yung arts eh; nasa 
puso ko na iyon,” ang kanyang pagtatapos. 

SINING NA PAMANA: ‘PALOSEBO’ NI CHRISTIAN ROLA
May iba’t ibang rason kung bakit ginagawa ng tao ang isang 

bagay, maaring dahil sa impluwensya, pangarap, o gusto mo maging 
katulad ng isang tao. Gaya ni Christian Rola, na nagsisilbing pamana 
ang sining – mula sa kanyang tatay, at siya sa kanyang anak. 

Sa edad na anim na taong gulang, nagsimula si Christian 
magpinta sapagkat naging inspirasyon niya ang kaniyang tatay at 
naisipan na maging kagaya niya. Gusto niya rin ibahagi sa lahat ang 
mga sining na gawa niya, mapa-social media man ito.

“Noong bata ako, gusto ko maging kagaya ng tatay ko, magaling 
kasi siya mag drawing, sa kanya ko nakuha ‘yung talento ko,” ani ni 
Christian. 

Bawat sining ni Christian ay mayroong kwento sa kabila 
nito, isa na riyan ay ang sining niya na pinamagatang “Palosebo” 
Ipinapakita nito ang buhay ng isang tao. Ang Palosebo rin ang isa sa 
pinakatumatak sa lahat ng kanyang sining na kanyang ginawa. 

“‘Yung Palosebo, Thesis piece ko ito, in-exhibit ko ito sa 
Kanlungan ng Sining sa Luneta noong 2006. Pinapakita rito ang 
journey ng buhay ng isang tao,”

Ang kanyang mga sining ay mayroong kaibahan sa iba dahil 
sa paraan nang kanyang paggawa at sa gusto niyang ipahiwatig at 
iparamdam sa mgs taong makakakita nito. 

“Pagdating sa paintings ko, may sarili akong temperature sa kulay 
na ginagamit ko, gusto ko lumabas ‘yung ganda ng isang lugar or 
isang subject hindi sa pamamagitan lang ng pagkuha nung mismong 
itsura ng lugar or subject pero kung ano ang mararamdaman mo 
kung ikaw mismo nakakita,”

Dahil sa angking niyang galing sa sining, nakatanggap siya ng 
iba’t ibang parangal mula sa mga paligsahan na sinalihan niya “Artist 
of the year ako ng San Jose Academy dati, Gold medal editorial 
cartooning district and division level public schools representing 
Tangos mother in 1997, Silver medalist editorial cartooning national 
level in 1998. Representative of District 2 Navotas for Munting Daliri 
Art Workshop sponsored by Nido,” ani ni Christian. 

Magpasahanggang ngayon, patuloy pa rin si Christian sa kanyang 
pagpipinta at napamana niya pa ang talento sa panganay na 
anak. Ang mga sining ni Christian ay hindi lamang nagpapakita sa 
kanyang angking galing sa pag pinta ngunit, naipapakita rin nito ang 
kasalukuyang isyu at pangyayari ng bansa. 

SINING AT EDUKASYON: ‘WEARABLE OBRAS’ NI PATRICK NAVAL 
Sa likod ng hindi matatawarang skulptura ng Navotas Hospital 

at ganda ng LRT 2, ay isang alumnus ng San Jose Academy, at 56 
taong gulang na arkitekto. Ngunit kung dati ay blueprint ang kaharap, 
ngayon ay bags at damit na ang nagsisilbi niyang canvas. Higit pa 
sa dalang ganda ng mga obrang ito, ay mga ngiti ng mga iskolar na 
kanyang ipinapaaral sa tulong ng kanyang mga kinikita.

Nagsimula siya noong pandemya. Nagsara man ang mga pinto 
para sa pagdidisenyo ng malalaking estruktura, nagsilbi naman itong 
tulay upang matagpuan niya ang pagpipinta. “Pinangreregalo ko lang 
yung mga paintings ko nung una,” saad niya. 

Mula sa simpleng pang regalo, dito nagsimula ang karera ni 
Patrick at sa simpleng pag popost sa social media. “Napopost ako, 
nagugulat ako binibili ng friends ko yung mga gawa ko kaya walang 
masyadong natitira sa akin,”dagdag pa niya. 

Mga donasyong gamit sa pagpipinta bilang kapalit ng mga 
regalong obra ni Patrick ang kanyang naging pundasyon upang 
magpatuloy at mapagyabong ang kanyang hilig sa pagpipinta. “Kasi 
sa architecture puro matigas, walang emosyon. Kaya nung nagpaint 
ako, natutuwa ako kasi mas naeexpress ko yung nararamdaman ko 
pati na yung audience ramdam niang ‘yon sa painting ko,” kwento 
niya. 

Street art ang tema ng kanyang mga ipinipintang obra. 
Hindi lamang kung ano ang magiging kapalit ang dahilan kung 
bakit nagpapatuloy sa pagpipinta si Patrick, kung hindi para sa 
pagpapahayag nya ng nararamdaman. Ito ang nagsisilbing daan 
upang matanggal ang stress, para sa kanya, ang pagpipinta ay isang 
nakakagaan na gawain.

Sa kabila ng pagkilalang nakukuha niya mula sa mga ipinipinta 
niya, hindi niya pa rin nakakalimutan na maging mapagmahal sa 
kalikasan. Sapagkat ang ginagamit niyang acrylic paints ay non-
toxin na ayon sa kanya ay hindi nakakasama sa kalikasan at hindi 
gaanoong matapang na siyang nagugustuhan ng mga tao. “At this 
point this time, maging responsable ka sa paligid mo. Marami na 
rin kasi akong naputol na puno dahil sa mga buildings na kailangan 
gawin, kaya kailangan mong maging responsable kahit sa maliit na 
bagay,” anya. 

Sa kasalukuyan, mayroon siyang adbokasiya na libre educational 
program para sa hindi kayang suportahan ang pag-aaral. “Yung mga 
obra ko ibenebenta namin lalo na sa ibang bansa para dagdag sa 
funds ng mga bata,” pagbabahagi niya. Ang klikme.ph educational 
program ay isang uri ng assistance kung saan active si Patrick at doon 
niya ibinabahagi ang kanyang mga gawain upang pandagdag sa mga 
pilipinong nais makapagtapos ng pag-aaral.

Mula sa pagiging arkitekto hanggang sa pagiging pintor, at 
ngayon ay nagpapatuloy sa pamamagitan ng street art. “Personalized 
masyado yung artwork ko; based on experience. Hindi ako nagpipinta 
for the sake of paintings. Customer’s exclusivity iyan; kaya ka bumibili 
ng artwork ni Patrick kasi gusto mo maging part ng buhay ko,” 
pagtatapos niya. 

Hindi man para sa lahat ang obrang iginuguhit ni Patrick, 
naibabahagi niya pa rin ito sa pamamagitan ng pagtulong sa iba, 
maari nating masabing hindi man lahat ay mayroong pagkakataon na 
makabili ng mga wearable obra, ito naman ang naging daan upang 
makapagsuot ng ngiti sa kanilang labi ang mga taong natutulungan 
niya, ito ang nagbubuklod sa natutulungan niya at maging parte ng 
kanyang buhay.   

Jezlyn De Veas, Gian Penelope Agustin, at Marigaylle Nunez
Patnugot ng Lathalain at Junior Correspondent

 Paws-itive Vibes Booster: Ang
 Kinagigiliwang PUP-Yular 'Puppy Lugaw' na Naghatid

  ng Libreng Tuwa sa Madla

Hindi maikakaila na 
mayroong kakaibang 
dulot na saya at 

pakiramdam ng kaginhawaan 
ang mga hayop, partikular 
na ang mga alagang aso 
o pusa lalo na dahil sa mga 

ugali at mga kilos nitong kawili-
wili. Kaya hindi kawala sa 
sandamakmak na papuri ang 
isang tuta na sobrang paw-lite 

at paw-ssionate na pumila para sa 
libreng lugaw program sa Brgy. North 

Bay Boulevard North sa Navotas noong 
nakaraang Setyembre.  

Daig pa ang mga residente at nauna 
pa sa mga bata, mistulang nakatutuwang 
manika ang postura at pormang willing to 
wait habang pinagmamasdan ang bawat 
pag-sandok ng lugaw, ganito naaktuhan 
ang binansagang 'Puppy Lugaw' na nag-
viral sa iba't ibang social media platforms 

dahil talaga namang nakaka good vibes ang 
litrato nito. 

"Actually, kaya ko siya pinicturan, andun siya e, nakaupo, 
tapos nakatingin doon sa nagsasandok ng lugaw, ang 
daming nag-picture sa kanya noon dahil nakakatuwa nga." 
panimula ng Barangay Captain at uploader na si Dennis 
Tanjuan. "Behaved lang naman siya roon so talagang nag-
aantay siya," ang pahabol niya.

Ang social media Pup Star ay pag-aari ng isang sidecar 
rider sa barangay na nagkataong naroon noong nagaap ang 
pakain ng lugaw. Ipinahayag din ng uploader ang paghanga 
sa asal ng mga bata tungo sa tuta, "'Yung ibang mga bata 
doon sa likuran niya, kasi imbis na katulad sa iba na sinisipa 
[at] pinaalis pero nakakatuwa kasi 'di siya pinaalis kahit nasa 
unahan siya [ng pila].  

Maituturing na fur-fect at bark-tastic ang hatid ng 
simpleng kilos na ginawa ng Puppy Lugaw sa mga netizens 
at residente, "Nakitaan nila ito ng magandang example, diba 
na kahit na aso siya, e nagbigay siya ng magandang example 
to be patient," ani ni Tanjuan. 

"Pinabigyan ko [ng lugaw], noong nakita namin siyang 
ganoon, so sabi ko unahing bigyan," pagbabahagi ng 
uploader. Pinatunayan din ni Puppy Lugaw na lahat naman 
ay paw-sible kung magsusumikap, hindi lahat ng pagtitiyaga 
ay may nilaga ngunit matapos ang mahabang minutong 
paghihintay at pagtitiyaga ay nakatanggap naman siya ng 
libreng lugaw. 

Mish Molina
Junior Correspondent

Lumaki tayong humahanga sa mga superheroes na kagila-gilalas ang mga 
kakayahan. Tulad ni Superman na ibang klase ang lakas, ng AVENGERS 
na handang gawin ang lahat maprotektahan lang ang sanlibutan, at 

ni Iron Man na hahamakin ang lahat makapagligtas lamang. Kung para sa 
inyo, piksyonal sila – puwes, sa Navotas, may nahanap kaming singgaling at 
singtibay rin nila. 

PARA SA PAMILYA: SUPER MOM
Sa tirik na araw at kinakailangan na lakas makapagpedal lamang ng 

isang tricycle, tila iisipin ng karamihan na ito ay trabaho para lamang sa 
mga may lakas ng loob, at panlalaki lamang. Ngunit para sa isang ina, 
kahit anong init at bigat ang kanyang kakaharapin basta’t malipad niya 
ang kanyang pamilya tungo sa kanilang pangarap at maabot ito. 

Si Liezel Alde ay isa sa mga itinuturing na super mom dahil sa 
kanyang pambihirang paraan ng pagtataguyod sa kanyang apat anak, 
ang pamamasada ng tricycle na padyak. Ito ay kanyang pangunahing 
ikinabubuhay ng kanyang buong pamilya, bihira ito para sa isang babae 
ngunit araw-araw niyang hinaharap ang daanan para may maiwuwing 
pagkain sa hapag at magliwanag sa tahanan.

“Lahat naman ng magulang gusto mapagtapos yung anak, ginawa 
ko na talaga siyang hanapbuhay para sa mga anak kong apat. May 
trabaho man ang aking asawa, pero pananghalian at baon lang ng mga 
bata ang kayang mapunan nung sweldo niya,” pagbabahagi niya. Ang 
pagiging isang ina ang nagtulak kay Liezel upang pasukin ang trabaho 
ng pagpapadyak, kasabay ng pagiging ina, isa rin siyang asawa na nais 
tulugang maitaguyod ang kanilang pamilya, sa kabila ng mga pagsubok at 
kakulangan ay pilit nyang pinupunan.   

Hindi lamang ang panganib ng daanan ang dapat niyang suungin 
ngunit pati na rin ang mga mapanghusgang komento ng mga taong 
makasalubong niya sa araw-araw. “Pinagtatawanan nila ako na parang 
kababae kong tao ay nagpapadyak ako. Iniisip ko na hindi ba sila 
natutuwa na nagsisikap ako?,” di mapigilag maluha ni Liezel habang 
ikinukwento ang mga karanasan niya bilang isang babaeng padyak driver.

Sa kabila nito, hindi siya tumigil upang maitaguyod ang kanyang 
pamilya. Kasalukuyan ay masasabi niyang mas magaan na ang buhay 
at naibibigay niya ang lahat sa kanyang mga anak. Ang pagpasada 
ng padyak ang pumupuno sa mga kakulangan para sa iba pang 
pangangailangan ng kanilang pamilya, ito rin ang tumtustos sa pag-aaral 
ng kanyang mga anak. “Yung panganay ko ay Grade 12 na sa Navotas 
National High School siya nakapagtapos ng pag-aaral, at ngayon ay 
patuloy siyang mag-aaral hanggang kolehiyo,” isa ito sa tuwang tuwa 
niyang ibinahgi.

“Bilang ilaw ng tahanan, laban lang para sa mga anak mo,” ito ang 
mensahe niya sa mga babae na nasa kaparehong sitwasyon na nais 
niyang maging inspirasyon ang kanyang kwento sa mga kababaihang 
humaharap sa panghuhusga dahil nakakayanan nila ang mga gawaing 
tanging ng mga lalaki lamang ang karaniwang gumagawa.

Ang pagiging malakas ay hindi lamang nasusukat sa pisikal na 
anyo o kasarian ng tao, maaaring ito ay nanggagaling sa puso na may 
kakayahang magmahal at tahakin ang lahat para sa pamilya, kagaya ni 
Lieze na patuloy na nililipad ang pangarap ng pamilya sa pamamagitan 
ng pagpadyak ng kanyang tricycle.

PARA SA KALIKASAN: BAKAWAN WARRIORS
Bilang malapit sa baha at bagyo ang lungsod ng Navotas, 

masuwerteng nagkaroon ng mangroves o bakawan na magpprotekta’t 
lalaban sa mga banta ng paglubog sa baha. Ngunit, tila ngayon ay 
nanganganib ang buhay ng mga nagpprotekta sa mga Navoteno dahil 
sa iba’t-ibang interes. Buti na lamang laging nariyan ang mga Bakawan 
Warriors. 

Maituturing ni Alfie Martinez, isa sa bakawan warrior, na ang mga 
mangroves ay isa na ring kapatid para sa kanya dahil sa halos 11 taon 
niyang kasama ito, napalapit na siya rito. Ang paglapit ng kanyang loob sa 
mga ito ay nagsimula sa pagtatanim ng halaman na nakasanayan na ng 
barangay nila, dahil nga’y bahain sa parte ng Navotas. 

Ito rin ay kanyang iniingatan at inaalagan simula nang matutunan niya 
ang kahalagahan ng mga ito. “Yung Mangroves yung pumoprotekta sa fish 
pond namin,” pagbabahagi niya. Isa ito sa dahilan kung bakit malapit siya 
sa mga nagpprotekta sa pangisdaan. Siya ay anak ng isang mangingisda 

na nagtaguyod sa kanyang pamilya.
Ngunit ang nagpprotekta ay hindi pa rin ligtas sa mga taong may 

pansariling interes. Hindi malilimutang pangyayari ni Alfie ay nang 
magkaroon ng sunog sa Tanza Marine Tree Park na umabot ng 24 oras 
upang maapula ito. Hindi pa rin alam hanggang ngayon kung saan ito 
nagsimula kahit ito ay naganap noong 2016. Buti na lamang, nagtulungan 
sila ng iba pang Bakawan Warriors at ng LGU upang tumigil na ang pag-
alab ng mga mangroves.

May isa ring pangyayari na ang mga nag-uuling ay pilit na pumapasok 
upang maghanap ng kanilang pinag-iinteresan para kumita. Hindi lumala 
ang away ngunit paulit-ulit pa rin silang nagpupumilit. Bukod pa sa mga 
ito, bagyo rin ang kalaban nila upang mapanatiling nakatindig ang mga 
mangroves. 

“Araw-araw kaming may duty pero hirap pa rin kaming magmaintain 
ng area,” saad niya. Ito ang naging resulta kung magpapatuloy pa rin ang 
ibang taong balewalain ang mga bakawan. Kaya hinihikayat niya ang mga 
Navoteno, maging ang ibang lungsod na magtulungan sa pangangalaga 
ng kalikasan, pati na rin sa pagtatanim ng mga halaman tulad ng 
mangroves. Ang pagtulong sa paglinis ng area na iyon ay malaking tulong 
na rin para sa kanila. 

Sa mga nabanggit na tila bagyo sa kanilang buhay, hindi naisipan 
ni Alfie at ang siyam na warriors na tumigil sa pagpoprotekta sa 
nagpoprotekta rin sa ating lungsod.  Sila ay may misyong maging Critical 
Habitat ang Tanza Marine Tree Park upang maging susi ito sa mas 
mapwersa seguridad para sa mga mangroves. “Napamahal na ako sa 
area. At bilang kapatid; inaalagaan namin siya [yung mangroves] para 
mabuhay,” pagtatapos niya.

PARA SA KOMUNIDAD: FLAME MAN
Lahat ay susuungin, maging ang apoy, makaligtas lamang ng buhay. 

Ganito ang mantra ni Zairruz Coprado, isang Josenian at fire volunteer sa 
Navotas. 

Sa murang edad ay nasaksihan ni Zairruz ang panganib na dala ng 
sunog, ito ay dahil sa muntikan nang pagkasunog ng kanilang bahay 
noong siya ay 11 gulang pa lamang. Aniya, ang pagkakataon na iyon ang 
nagbukas ng kanyang mga mata at nagbigay sa kanya ng ideya na nais 
niyang maging isang Bumbero. 

Labingtatlong taong gulang lamang si King Zairruz Win Coprado 
noong sumali siya sa isang Brigade sa kanilang lugar sa Barangay ng 
Tangos sa Navotas City, upang maging kaisa ng mga boluntaryong 
nagbubuwis ng kanilang buhay sa pag-apula ng sunog. 

Inilahad nya na masaya sya sa kanyang ginagawa sapagkat 
nakatutulong sya sa mga tao. "Ang best thing ay yung pag-tulong na 
walang hinihinging kapalit, na kahit piso hindi mo hinahangad” bangit 
niya. Marahil napagtanto na ni Zairruz ang nais nyang gawin sa kanyang 
buhay, ngunit papaano kung ang katuparan ng mga ito ang magdudulot 
at maglalagay sa kanya sa kapahamakan? 

“Once na nagrespond kami sa isang fire incident, hindi namin alam 
kung makakauwi kami ng buhay or hindi. Iba’t ibang bubong yung 
tinutungtungan namin, iba’t ibang building yung pinapasok namin. Hindi 
namin alam anytime pwede syang magcollapes.” 

Malaking dagok na sa kanilang mga Fire Volunteer ang pag-aapula 
ng mga sunog, ngunit bukod pa rito ay marami pang ibang bagay ang 
sumusubok sa kanila, kabilang na dito ang mga taong kanilang nais 
tulungan. 

Nai-kwento nya ang isang engkwentro sa kanilang pagresponde sa 
lugar ng Tondo sa Maynila, kung saan naranasan nyang matutukan ng 
patalim. "One time may pinasok kaming bahay, then yung bahay palang 
iyon ang nakatira doon ay gumagamit ng illegal na droga. Nagulat nalang 
kami na bigla kaming sinundan at tinutukan kami ng kutsilyo." 

“Binubuwis na namin ang buhay namin sa pag-apula ng sunog tapos 
bigla pa kaming makakaencounter ng ganong mga tao.” Ang pangyayaring 
ito ay nagdalat ng halong emosyon kay Zairruz at kanyang kasamahan. 
Nabangit nya na nagdala ito ng pag-aalinlangan sa kanyang ginagawa. 
Ngunit sa kabila ng takot, pagod at pangamba ay hindi sumuko si Zairruz 
at kanyang mga kasama upang magpatuloy.

Tunay ngang hindi matatawaran ang kanilang mga dedikasyon at 
lakas makatulong lamang sa kanilang pamilya, maprotektahan lamang 
ang kalikasan, at maisalba lamang ang buhay ng iba. Sila, ang mga 
NAvengers – mga panibagong superhero ng Navotas na nararapat lamang 
pagpugayan.

Julia Clarisse Perez, Jezlyn De Veas, at Joby Miranda
Junior Correspondent at Patnugot sa Lathalain

 Pag-Asa sa Paligid ng Apoy: Alumnus,
 nakakita ng pag-asa sa hindi nasunog na logo
ng kanyang Alma Mater

Natumpok ng apoy ang pinakamamahal na 
bahay, kasama na rito ang mga damit ni Allen 
Deniega kasama ang kanyang pamilya. Ngunit 

sa kanyang pagbabalik, ang pag-asang nawala 
ay unti-unting nanumbalik dahil sa simbolong 
magpapabago sa kanyang pananaw. 

Ika-14 ng Nobyembre taong 2022, maituturing 
ni Gregory Allen Deniega na bangungot sa kanilang 
pamilya ng kasama ang kanilang bahay sa 200 na 
kabahayan na nasunog sa Barangay Navotas West sa 
lungsod ng Navotas. Tumpok na ng apoy, at abo na 
lamang nang kanilang balikan ang kanilang tahanan. 
Ngunit sa hindi inaasahang pangyayari, ang logo 
ng kanyang dating paaralan ay nagpapahiwatig sa 
kanyang may pag-asa pa. 

“Tuesday after masunog ang bahay namin, 
nagcheck ako ng remains at debris then pagyuko 
ko napansin ko ‘yung gala uniform ng kapatid ko na 
buong damit sunog pero yung mismong logo buong-
buo. Na-amaze ako nang sobra naiisip ko agad 
yung alma mater ko nung nagstart ako mangarap 
nagpakita ng sign of hope para ma-motivate ako.”, 
pagbabahagi niya. Alumnus siya ng San Jose 
Academy taong 1998, at nag-aral siya mula kinder 
hanggang high school. 

Jezlyn De Veas
Patnugot sa Lathalain

Para sa pamilya, kalikasan, at komunidad
NAVengerS

Sa mga oras habang nasusunog ang bahay nila, 
pag-aalala, pagkalito at pag-iisip kung saan na sila 
titira ng kanyang mga pamangkin, magulang at 
kapatid. Kaya ang pananampalataya’t tiwala niya sa 
Diyos ay nasama sa unti-unting pagkaabo ng kanilang 
tahanan. Ngunit inisip niya pa rin ang positibong 
nangyari, ito ay ang buo pa rin sila at ligtas na 
nakalikas. 

Halos limang buwan na matapos ang insidente, 
sila ay nananatiling bumabangon ngunit pasasalamat 
niya sa tulong ng pamilya at pamilya niya sa San Jose 
Academy; unti-unti nilang nalalagpasan ang mga 
balakid sa buhay. Sa tulong din ng positibo niyang 
pag-iisip, nakikita niya ang pag-asang mayroon sa 
kanyang buhay. At dahil sa pananampalataya niya, 
naging matatag siya’t hindi nagpatinag sa apoy ng 
problema na sumusunog sa kanyang tiwala sa Diyos. 

“Let's move forward with a smile on our face and a 
song in our heart.”, payo niya sa mga nakakaranas ng 
mga ganitong insidente. 

Hindi man makakailang masakit ang mga ganitong 
karanasan dahil sa hindi na maibabalik ang mga 
bagay na binuo nang mahabang panahon. Ngunit sii 
Allen ay mananatiling matatag at punong-puno ng 
pag-asa kasama ang kanyang pamilya lalo na ang 
pananampalataya niya sa Diyos at kay San Jose. 

 Pag-awit ang tugon sa pasakit: Mga liriko sa buhay ng mga PWD singer

Sa kabila ng kanilang kapansanan, hindi nagpatinag ang mga 
Persons with Disabilities (PWD) upang maiparinig ang liriko 
ng kanilang mga buhay. Sa likod ng kanilang mga pasakit na 

naranasan, ating alamin ang mga tinig at kuwentong kanilang nais 
ipahatid: 

Minsan sa buhay may hindi inaasahang pangyayari, ngunit hindi ibig 
sabihin nito ay dapat sumuko na tayo at hindi na muling bumangon. 
Kagaya ni Romy Berdos, siya’y muling bumangon at nagpatuloy sa buhay 
kasama ang kanyang asawa na si Nila Berdos upang maitaguyod ang 
kanilang pamilya at kalimutan ang pasakit na kanyang dinanas. 

Ang mag-asawa ay nagkakilala noong nasa banda pa lamang 
si Romy, nag bakasali si Nila na maging singer ng banda nila. Doon 
nagsimula ang kanilang pagsasama dahil palagi silang magkasamang 
kumanta at lumabas kapag may mga piyesta o kaganapan ang kanilang 
banda. Hanggang ngayon ay matatag pa rin ang kanilang pagsasama 
sanhi ng nasa gitna ang Panginoon sa kanilang relasyon. 

Mayroon silang tatlong anak pero sa kasalukuyan, ang pangalawang 
anak lang ang kasama nila sa Pangasinan dahil nasa Navotas pa ang 
dalawa pa nilang anak, sa dati nilang tinitirhan. Sa ngayon, ang buhay 
mag-asawa nila ay masaya naman ayon kay Romy. 

Noong 1996, nahagip si Romy sa isang car accident; nagdulot ito ng 
pagkatanggal ng kanyang binti. Maliliit pa lamang ang kanyang mga anak 
ng siya’y maaksidente, mahirap noong una dahil hindi niya alam kung 
paano mabubuhay at maitataguyod ang kanyang pamilya. 

“Nalungkot ako kasi maliliit pa ‘yung mga anak ko no’n eh, 
elementary grade pa lang sila. ‘Yung bunso ko, hindi pa nag-aaral no’n. 
Tatlo lang ‘yung anak ko. Ayun, siyempre nalungkot ako kasi maliit pa 
sila, hindi ko alam kung paano sila bubuhayin pagkatapos ng aksidente”, 
ani ni Romy. 

Dahil sa aksidenteng ito, napatatag ang pagsasama nila Romy at 
ang kanyang asawa na si Nila Berdos, “Mabuti na lang ‘yung asawa ko, 

sinuportahan niya pa rin ako at ipinakita niya na hanggang sa wakas, 
kami pa rin”

Nagsimula ang kanyang pagiging tattoo artist matapos ang 
aksidente na naging rason kung bakit niya naitaguyod ang kanyang 
pamilya, “Nagsimula akong mag tattoo noong naaksidente ako kasi 
walang hanapbuhay. Ang naidulot nito sa akin siyempre, nabuhay ko 
‘yung pamilya ko”

Sa kasalukuyan, hindi na nag ta-tattoo si Romy dahil sa kaniyang 
kalagayan at kondisyon. Siya ngayon ay umaawit at tumutugtog kasama 
ang kanyang asawa sa edad na 63 taong gulang at 58 taong gulang, 
limang taon ang kanilang agwat. 

Magpasa-hanggang ngayon, patuloy pa rin ang mag-asawa sa pag-
awit at cover ng mga kanta. Halos kalahati ng kanilang buhay ay musika 
at ayun rin ang naging pondusyon nila. Naging libangan na rin nila ang 
pag-awit, tuwing gabi ay nag li-live si Romy simula Alas-singko ng hapon  
hanggang Alas-nuwebe ng gabi sa Tiktok kasama ang kaniyang grupo.

Mahirap man noong una para kay Tatay Romy, subalit dahil sa 
pagmamahal at suporta na mula sa kaniyang asawang si Nila, pamilya, 
at sa pag-awit, nagawa niyang magpatuloy sa buhay at nanatili ang 
kaniyang pananampalataya sa Diyos.

“Bluetooth connected successfully,” Ito ang mga katagang 
magpapahanda sa 17-taong gulang na si Altheia Noguera na tila may 
listahan na ng mga kantang kanyang papatugtugin at sasabayan sa 
pagkanta sa kanilang tahanan. 

Bata pa lamang ay mahilig nang kumanta ang dalaga. Aniya, tanging 
ang sarili niya lamang ang nagturo sa kanya sa pagkanta. Ang tanging ka-
duet niya lamang sa kanilang bahay ay ang kanilang speaker na palaging 
nakabukas. 

“Wala pong nagtuturo kumanta sakin, sarili lang po. Lagi po kasi 
kaming naka-speaker sa bahay kaya sinasabayan ko po ng pagkanta,” 
aniya. 

Hindi gaya ng ibang mga kumakanta, mayroong kondisyon sa 
pagsasalita si Altheia. Ayon sa kanya, sa murang edad pa lamang ay 
mayroon na itong cleft lip.

Ayon sa Mayo Clinic, ang cleft lip ay depekto sa pagka-panganak 
kung saan may puwang o hiwalay ang isang parte ng labi. Dahil dito, 
kinakailangang dumaan sa iba’t ibang operasyon ang dalaga upang 
maayos ito. Kuwento niya, halos walong operasyon na ang ginagawa sa 
kanya kasabay ng ilang speech therapies. Gayunpaman, patuloy pa rin sa 
paglaban at pagkanta si Altheia sapagkat naniniwala siyang malaki ang 
tulong ng mga operasyon para sa kanya. 

Ngunit katulad ng marami, naniniwala si Altheia 
na “There’s no such thing as an overnight 
success,” dahil maraming beses din niyang 
pinagdudahan ang sarili sa mga ganitong 
klaseng sitwasyon. Subalit hindi ito 
naging hadlang kay Altheia upang 
maupo na lang at makinig sa kanyang 
nararamdaman. 

“Iniisip ko lang yung mga 
positive side tapos tinatawa ko 
nalang. Nagdadasal din ako 
tapos iniisip ko nalang na na 
hindi ako worthless,” aniya. 

Kaya nang pumunta ang 
kanilang pamilya sa Boracay, 
natuwa ang mag-aaral nang 
may makita siyang banda 
at agad na sinubukang 
kumanta sa harap ng madla 
upang matupad ang isa sa 

kanyang mga pangarap. 
“Isa po talaga sa bucket list ko po na kumanta sa gigs sa bora. Tagal 

ko na pong plano yon. Kaya tinake ko po yung chance na kumanta nung 
may nag gig doon. Nasa isip ko po once in a lifetime lang po 'yon, wala 
naman mawawala kung subukan ko,”  aniya. 

Ngiti, palakpakan, at papuri ng mga tao ang bumungad sa kanya 
matapos niyang magpakitang-gilas sa entablado. Aniya, tila namangha 
ang madla nang marinig ang boses niya.

“Nagulat po sila sobra kasi hindi nila aakalain na ganon po yung 
voice ko at ganoon yung napakinggan nila sakin, nagpalakpakan po sila 
nung narinig nila boses ko, hanggang dulo namamangha po sila, tapos 
nakangiti po sila. Sinasabyan din po nila yung pagkanta ko. Nag swasway 
po sila ng kamay,” aniya. 

Sa tuwing hinahawakan niya na ang mikropono dito na 
nagsisimulang dumami ang mga taong nagugulat at humahanga. Kaya 
naman daw lubos na nakakataba ng puso ang makita na maraming tao 
ang natutuwa sa angkin niyang galing sa pagkanta. 

Dahilan na rin na kilala si Altheia ng mga taong nasa paligid niya 
mapa-kaibigan, kaklase o kapamilya man niya bilang isang masayahing 
tao at positive thinker mabilis itong bumangon at ipinagpatuloy ang 
pagpapakita sa kanyang talento.

Kaya naman maski sa kanyang mga vlogs ay tila ba naging 
plataporma niya na rin daw ito upang ibahagi sa iba ang kanyang talento 
sa pagkanta. Isa nga daw ito sa mga nagpapalakas ng loob niya lalo na 
upang ipagpatuloy ang pagbabahagi ng kanyang himig sa pagkanta. 

“Hindi lahat ng tao magugustuhan ka talaga. Kung ano yung 
matatanggap mo, tanggapin mo with all your heart. Magdasal ka rin 
palagi kasi makakatulong yun para mawala yung pain at enjoy-in ang 
moment,” aniya. 

Sa bawat kantang lumalabas sa kanyang bibig, mayroong isang 
liriko ang bumoboses sa kanyang istorya. “I rise and fall yet through it 
all this much remains, I want one moment in time” ganito kung harapin 
ni Altheia ang mga bawat pagsubok sa kanyang buhay. Ngunit tulad ng 
kanyang pagbirit, mababa 
man o mataas ang bawat 
kanta na kanyang aawitin. 
Haharapin niya itong may 
ngiti sa kanyang mga labi. 

Julia Clarisse Perez
Junior Correspondent

JJTT

‘Lugaw is essential’. Isa sa 
mga naging mainit na 
diskusyon nang pumutok 

ang pandemya. Marami ang 
naapektuhan noong panahaon 
na iyon, kasama na rin ang mga 
taong pagbebenta ng pagkain ang 
ikinabubuhay. At kagaya ng lugaw, 
maaari rin nating masabi na ang 
pagbangon is essential lalo na 
kung ito ay pagtutulungan.

Isa sa mga sikat na kainan sa 
Lungsod ng Navotas ang Lugawan 
ni Lola Nena na naipatayo noong 
2000. Nagsimula lamang sa 
lumang lutuan ng bawang na 
kariton lamang ang pinagmulan ng 
lugawan, dala-dala ang  pagsisikap 
at ang pag-asang maitaguyod ang 
kanyang pamilya  ay itinayo na 
ang lugawan sa tapat ng kanilang 
bahay, katulong ang asawa ay 
sinimulan nila ang pagtitinda 
ng lugaw at ito ang naging 
pangunahing pinagkukunan ng 
pagkakakitaan. 

"Sa amin pong magkakapatid, 
ang laking tulong po ng 
tindahan namin dahil dito po 
kami nakakakuha ng financial 
needs,"pagbabahagi ng 
nakababatang apo ni Lola Nena. 

Kasabay ng paglago ng 
kanilang lugawan ay ang tulong na 
naibibigay nito upang mapaunlad 
ang kanilang pamumuhay, 
nakapagtapos ng kolehiyo 
ang panganay na apo ni Lola 
Nena, at nagkaroon ng mas 
malaking pwesto ang lugawan na 
kasalukuyang matatagpuan sa C4 
Navotas City. 

Ngunit, sa bawat 
pagtatagumpay ay mayroong 
kaakibat na pagsubok, dumating 
ang pandemya at napilitang 
magsara ang lugawan ni Lola Nena 

sa loob ng isang buwan. Dahil 
sa pagiging matatag, hindi sila 
nagpatinag at hindi nila hinayaang 
matalo sila ng pandemya kaya 
naman naisipan nilang tumanggap 
ng orders at delivery, na naging 
sanhi ng muling pagbubukas ng 
lugawan.

“Sinubukan naming i-try sa 
online kasi nga naglockdown; 
pasalamat na lamang at sumugal 
kami sa ganoong set-up. Dahil 
doon yung 23 years nang pagtakbo 
ng lugawang ito ay hindi nahinto 
kundi nagpahinga lamang at 
muling magpapakitang gilas.”, 
dagdag pa niya. 

Sa nagtataasan ding mga bilihin 
naapektuhan ang sikat na lugawan. 
Ang inflation ngunit sa tulong ng 
nakatatandang apo ni Lola Nena 
ay natugunan ito at natulungan 
ang kanilang muling tuluyang 
pagbangon kahit pa hindi nila 
pinapalitan ang presyo ng kanilang 
menu. Bagkus nagdagdag pa sila 
ng mga ihahain sa mga mamimili 
simula umaga hanggang gabi.

"Sa iba po nangagaling na sa 
Lola Nena's lang maraming side 
dishes. Dahil hindi lamang tokwa 
o goto ang ibenebenta rito kundi 
pati na rin bagnet, utak ng baboy, 
dila at iba pa na pumapatok talaga 
sa Navoteno maging sa taga ibang 
lugar.”,dagdag pa niya. 

Binabalik-balikan ito hindi 
lamang dahil sa kanilang lugaw 
kung hindi dahil na rin sa mabilis 
na pagresolba at pag-agapay 
sa kanilang mga empleyado. 
Ang espesyal na sangkap din ng 
lugawan na patuloy na nakatayo 
simula 2000 ay ang pagsisikap at 
determinasyon nilang lumago’t 
ipatikim sa mga tao kung anong 
kakaibang sarap ng lugaw ni Lola 
Nena. 

Pagdami ng basura, nananatiling banta sa Tanza Marine Tree Park
Bakawan warriors, DENR, LGU, magkatuwang sa pangangalaga

Basura ang primaryang kalaban ng mga Bakawan 
Warriors at ng Department of Environment and Natural 
Resources (DENR) sa konserbasyon ng mga Mangroves 

sa Tanza Marine Tree Park o Isla Pulo, isa sa mga natitirang 
“old-grown mangrove forest” sa Metro Manila. 

Ayon kay Justin de Ramos, Coastal Resources and Forest 
Management head ng DENR, sako-sakong basura o umaabot 
ng limang tonelada ang nakokolekta nila kada araw sa 
nasabing mangrove forest. 

Paliwanag niya, bagamat walang malapit na kabahayan, 
nanggagaling umano ang mga basurang ito sa iba’t ibang 
parte ng Metro Manila. 

“Most ng trash ay hindi naman itinapon dito, it actually 
came from cities all over Metro Manila. May mga river na 
nagddrain tulad ng Obando River which come as far from 
Quezon City, at Navotas River. Puwede ring mga basura ito na 
itinapon sa kalsada, kasi posible itong mag-end up sa water 
waste systems, tapos sa ilog, saka sa Manila Bay,” paliwanag 
niya. 

Parte ng Manila Bay nasabing mangrove forest, kaya ang 
mga basurang itinatapon rito, inaanod rito at sila ang unang 
sumasalo.

“Kapag naghahigh tide at bumabagyo, bumabalik at 
inaanod ‘yung mga basura na iyon dito sa Tanza. ‘Yun ‘yung 
mga panahong marami talaga kaming nakukuha at halos 
nasa daan-daan o libo-libong sako ang napupuno,” ayon 
kay Alfie Martinez, isa sa mga Bakawan Warriors at residente 
rin ng Tanza na katuwang ng ahensya sa pangangalaga ng 
mangrove forest. 

Nakaapekto umano ang mga ito sa survival at 
conservation efforts na nagaganap sa mga mangroves. 

“Marami sa mga tanim ay tumutubo pero kapag pumasok 
ang tide at may bagyo, napasukan ng plastic, namamatay,” 
ani de Ramos.

Sinegundahan rin ito ni Matthew Tabilog, founder ng 

Mangrove Matters PH at isang marine biologist. 
“Our mangroves are vulnerable from pollution. 

Mangroves have different morphological root systems, they 
have lenticels. These are small pores within the roots, those 
are the ones that facilitate gas exchange and their way to 
adapt to the coastal environment. Just imagine na lang na 
these are the lungs of the mangroves for them to breathe, so 
if you cover them with trash, how will they be able to facilitate 
gas exchange? It’s like choking the mangroves,” aniya. 

Sa katunayan, dahil sa dami ng mga plastic sa nasabing 
lugar ay nagkaroon na rin umano ng malaking sunog dito.

“Supposed to be, mangroves ay hindi nagkakaroon 
ng forest fires. Pero ‘yung sunog na ito ay caused by 
plastic pollution rin. Dahil doon may parts na nasunog at 
kasalukuyang nirerehabilitate,” ayon kay de Ramos. 

Bunsod ng mga ito, hinikayat ni Martinez at ng iba pang 
mga Bakawan warriors, ang mga residente na magtapon ng 
basura sa tamang tapunan at kung kakayanin, limitahan ang 
paggamit ng plastic. 

“Bumabalik lang din sa atin ‘yung basurang ating 
tinatapon. At malala pa po, ang mga mangroves at ang atin 
pa pong kalikasan ang direktang naaapektuhan. Sana po ay 
matuto tayong mag-manage ng ating mga basura,” aniya. 

Dagdag pa ni de Ramos, “Even if hindi ka makapunta 
mismo rito, please manage your trash properly. ‘Yung energy 
efforts and funds, malaki ang nagagastos natin. Even ‘yung 
mga volunteers, para lamang – hindi naman mapigilan, kundi 
sana ay mabawasan ang mga basurang napupunta rito. But 
the ultimate solution is to minimize the trash that end up in 
our water systems,” 

Ang Tanza Marine Tree Park ay isa sa mga nalalabing 
mangrove areas na nagsisilbi ring pansamantalang 
pahingahan o stop over ng mga migratory birds. 
Magkatuwang ang lokal na pamahalaan, komunidad 
sa pamamagitan ng Bakawan Warriors, at ang DENR sa 
pangangalaga nito.

 KAPIT-BISIG. Noong mga nakaraang taon ay may naganap na malaking sunog sa Tanza
 Marine Tree Park bunsod ng polusyon sa plastic. Kaugnay nito, patuloy ang rehabilitation
 efforts ng mga nangangalaga rito upang muling maibalik ang mga nawalang Mangroves
bunsod nito. Kuha ni Thaddeus Agulto

 May pag-asa
 sa plastik:
 Josenians, bumuo
 ng recyclable
 prosthetic leg
 para sa mga PWD

Julia Wenceslao
Punong Patnugot

Sinasabing ang Pilipinas ang ‘top contributor’ ng plastic pollution sa 
buong mundo. Tinatayang ito ang responsable sa ⅓ ng oceanic waste 
o 0.75 milyong metric tons kada taon. Ngunit para sa grupo ng mga 

mananaliksik sa San Jose Academy, ang mga basurang ito ay puwede pa ring 
mapakinabangan, lalo’t maging daan upang mabigyan ng panibagong binti o 
prosthetic leg ang mga may kapansanan. 

“Napakaraming limb amputees kada taon ang hindi nakakakaccess sa mga 
prosthetic legs dahil sa presyo nito. Kaya naman ang naisip namin, gamit ang 
plastic, baka puwedeng gumawa ng mas accessible, mas simple, at mas murang 
alternative,” paliwanag ni Sheri Althea Cruz, isa sa mga mananaliksik. 

Parte ito ng kanilang capstone project na nagkamit ng ikatlong pwesto. 
Binubuo ito nina Cruz, Kharmela Asidao, Adrian Serpajuan, Jamie Reya, Khaissey 
Jorge, Juliana Alonzo, Princess Santos, Rosaro Magbiray, at Shane Nicolas, 
pawang mga estudyante ng Science, Technology, Engineering and Mathematics 
strand sa Grade 12. 

Ang primaryang materyales nila ay plastic bottles, na hinulma bilang isang 
binti. Ginupit-gupit ito at pinira-piraso, saka ginamitan ng resin upang magdikit-
dikit. 

“Mas accessible rin talaga ang materials, madaling hanapin bilang iyon 
rin ang main problem natin, at mas mura. Kung tutuusin, handmade ito at 
puwedeng puwede rin nilang ireplicate basta dagdag-ingat lang din sa paggamit 
ng resin,” pahayag ni Asiado, isa sa mga mananaliksik. 

Bukod pa rito, mas mura rin umano ito kaysa sa regular na prosthetic leg. 
Upang masubukan kung epektibo ito, ipinasubok ng mga mananaliksik ito 

sa isang PWD. Ngunit sa kasamaang palad, masyado umano itong mabigat. 
“Naneglect namin ‘yung fact na iyon kasi mas naging focus namin ang 

design at pagiging realistic. Pero nawala sa priorities ang durability at weight. 
Masyado rin kasi siyang mabigat para maiangat ng gumamit,” paliwanag naman 
ni Nicolas. 

Sa kabila nito, nakatanggap pa rin umano sila ng mga positibong kumento.
“Bagamat failed siya, the idea is there. May potential ‘yung product at 

ipinakita nila ‘yung possibility na these plastic bottles can actually lift and 
impact people’s lives, especially those with disability,” ani G. Rafael Patrick Pecjo, 
punungguro at isa sa mga panelist ng naging Capstone Festival. 

Kaugnay nito, isinama ng mga mananaliksik sa rekomendasyon ang mga 
nakuha nilang mga kumento kaugnay ng disenyo. Ayon sa kanila, umaasa silang 
magsisilbi rin itong inspirasyon para sa mga mag-aaral na magsimula ng mga 
proyektong makapagiiwan ng marka at kontribusyon hindi lamang sa paaralan 
kundi sa komunidad. 

“We hope that they could take this as an inspiration to do research and 
practice science for the people. We are looking forward to producing initiatives 
and projects like these in the future which could help PWDs and other vulnerable 
sectors in the society,” pahayag ni Jorge. 

Konsumo ng Asukal, Walang Alangan sa Cagar

Noong nakaraang taon lamang ay napag-alaman ni Julia 
Wenceslao na ang ina niyang si Gng. Mary Anne ay may 
Type 2 Diabetes. Bunsod nito, kailangan nilang mamili 

at planuhin nang mabuti ang bawat pagkain nito. 

“Birthday ni mama ay wala siyang cake kasi bawal. Kada 
taon, binibilhan namin siya ng Brazo de Mercedes. Pero 
ngayon, hindi na. Dati rin, paborito niya ang iba pang mga 
matatamis kaso hindi na puwede bilang sabi ng doktor, 
mabilis rin kasing tumaas ang sugar niya,” aniya.

Ito ang naging inspirasyon ni Julia upang magsimula ng 
isang pananaliksik at capstone project ukol sa alternatibong 
pagkonsumo ng asukal, na siya ring nagkamit ng unang 
puwesto. 

“For me po good health comes first, kaya ginawa namin 
ito kasi gusto ko na kahit dito matulungan ko si mama, Hindi 
man sya yung pinaka mahal na mabibigay ko, I can say na 
pinaghirapan namin siya ng mga kagroup ko,” paglalahad 
niya. 

Ang Daucus Carota o Carrot ay may parehong sangkap 
na nakukuha sa Beta Vulgaris o Beet Root na madalas 
pinagkukunan sa produksyon ng asukal bilang alternatibo. 
Mayroon itong sucrose, fructose, at glucose na maaaring 
maglabas ng katas ng asukal.

Kaugnay nito, ito ang nagsilbi nilang primaryang 
sangkap upang makagawa ng alternatibong asukal na 
tinatawag nilang Cagar o Carrot-Sugar. 

“Ang Cagar ay mayaman sa Bitamina A at may 
mabababang lebel ng carbohydrates na nagpapalakas at 
nakatutulong sa resistensya ng taong diabetic,” paliwanag ni 
Deniese Alonzo, isa rin sa mga mananaliksik. 

Upang makagawa nito, ilan sa mga proseso nito ay; 
pag-gayad ng carrot, paggamit ng katsa sa pagkuha ng 
katas nito at pagpapakulo ng katas nito para maging kasing 

lapot ng syrup o pulot. Inaayon ang pagpapakulo nito sa 
kilo ng asukal na nabili para sa paggawa. Mayroong dalawa 
hanggang tatlong kilo ng carrots ang kailangan pakuluan sa 
loob ng isa hanggang dalawang oras. 

Pagkatapos makagawa ng Cagar, sinubukan nila itong 
gamiting sangkap sa paggawa ng mga dessert at mga 
pagkain tulad ng hashbrown, sago con yelo, at mga candy. 

Maganda ang naging kumento ng mga estudyanteng 
nakatikim ng kanilang produkto. “Matamis siya, though 
hindi siya kasingtamis ng regular na asukal, may potensyal. 
Masarap rin ‘yung mga products na nagawa nila out of 
Cagar,” ani Patrick John Francisco, Grade 12. 

Maging ang ina ni Julia ay natuwa rin sa naging produkto 
ng anak at ng kanyang mga kasama. 

“Masarap daw at lasang pulot. Nakakatuwa kasi 
nakagawa ako ng paraan para makatikim uli ng matamis si 
Mama. Hindi man siya ‘yung cake o paborito niyang brazo de 
mercedes at hindi man rin siya ganoon kamahal, I can say 
na pinaghirapan namin siya ng mga kagrupo ko,” pahayag ni 
Julia.

Sa kabila nito, isa sa mga rekomendasyon nila ay mas 
mapagyayaman pa ito kung gagamit ng ibang gulay na may 
mas mataas na sugar content, at mas matagal na pagpakulo 
para sa mas malapot na consistency. 

Higit pa sa nagawang pananaliksik, inirerekomenda rin 
nila ito bilang alternatibong asukal na puwedeng gamitin sa 
mga ihahaing pagkain sa school canteen. Kung makakaipon 
rin umano sila ng sapat na pondo, nais nila itong gawin na 
negosyo kaugnay ng benepisyo nito sa komunidad at sa iba 
pang mga pasyente ng diabetes.

“Naniniwala kaming sa buhay ng tao, hindi pwedeng 
mawala yung tamis. Pero dapat ‘yung pinagkukunan ng 
tamis makakabuti sayo at hindi makakasama,” pagtatapos 
ni Julia. 

Maicah Wenceslao at Stacy Ramos
Patnugot sa Agham at Junior Correspondent

Guro, nasawi sa sepsis
 Doktor: ‘Healthy lifestyle’, pagsunod sa health
 protocols, paraan upang makaiwas

Tila tumigil ang mundo ng komunidad ng San Jose 
Academy matapos mamalaam ang isang miyembro 
ng school faculty na si Gng. Sienna Chavez-Mendoza 

noong ika-17 ng Abril dahil sa sakit na Pneumonia at Sepsis. 

“Sobrang biglaan. Nagulantang kami sa balita. Hindi 
namin inaasahan na hahantong sa ganito. Hopeful pa kami 
na gagaling siya,” pagkukuwento ni G. Erielle Adrian Senique, 
isa ring guro at kaibigan ni Gng. Chavez-Mendoza. 

Ayon kay Dr. Jervis Salvador, isang licensed physician, 
ang Sepsis ay isang kondisyon o impeksyon sa dugo ng isang 
tao. Maaaring magkaroon ang isang tao ng sepsis sa oras na 
lumala ang anumang impeksyon sa kanya na makaaapekto 
sa iba't-iba ring organ. 

Mayroon umanong apat na uri ang antas ng Sepsis; 
Systemic Inflammatory Response Syndrome (SIRS), Sepsis, 
Severe Sepsis, at Septic Shock. 

"Dalawa mula sa apat na sintomas ng SIRS ang kailangan 
subaybayan. SIRS ang early stage bago mag sepsis, habang 
ang sepsis naman ay pinagsamang SIRS at pinagmulan 
ng impeksyon, Severe Sepsis sa oras na may organ ng 
naapektuhan at Septic Shock ay ang tuluyang pagbaba ng 
blood pressure,” paliwanag niya. 

Bunga ng impeksyon ang mga sintomas nito gaya ng 
lagnat, mababang temperatura, hingal, hypertension o 
abnormal na pagtaas at pagbaba ng dugo, pagbaba ng 
oxygen level, at minsa’y pagpapasa ng balat.

Ngunit paglilinaw ni Dr. Salvador, "Ang sepsis ay hindi 
hereditarily transmitted disease. Hindi nakakahawa ang 
sepsis pero ang infection nito na maaring lumala oo,”

Gayunpaman, ang gamutan ng sepsis ay hindi pang-
habang buhay. Sa oras na mawala na ang impeksyon ay 
maaari na ring mawala ang sepsis. Ngunit ang paglala nito 

ay kinakailangan ng gamutan gaya ng antibiotics, fluid 
resuscitation, at vasopressor. Matapos ang gamutan ay may 
mga iba ring prevention dito gaya ng mga bakuna. 

Ayon din kay Dr. Salvador, walang pinipiling edad o 
kasarian ang pagtama ng sepsis. 

"Una sa lahat yung pag control sa comorbidities. 
Kailangan physically fit ka at healthy, may proper diet and 
exercise. Syempre yung pagpapahinga and tubig din. Lalo na 
yung pag-sunod din sa health protocols kasi ang kadalasang 
pinagmumulan ng sepsis ay yung mga pulmonary infections 
kaya mag-suot lagi ng facemask at mag-sanitize," paalala 
nito. 

Stacy Ramos
Junior Correspondent

JJTT

 Dr. Jervis Salvador

Maicah Wenceslao at Stacy Ramos
Patnugot sa Agham at Junior Correspondent

 Reclamation projects, banta sa komunidad, marine biodiversity

ng Manila Bay - pag-aaral, mga eksperto

DEVELOPMENT FOR WHOM?

Sa kabila ng kaunlaran at pang-ekonomikong ganansya na 
ipinangangako ng mga kasalukuyang reclamation projects na 
nagaganap sa Manila Bay at sa Navotas, malaki ang nakaamba nitong 

epekto sa marine biodiversity at pangkabuhayan ng mga residente sa 
nasabing mga lungsod ayon sa mga eksperto at pag-aaral. 

Nasa 24 ang nakaambang reclamation projects na itatayo sa paligid ng 
Manila Bay. Isa na rito ang 650 ektaryang Navotas Coastal Bay reclamation 
project. 

Patuloy ang protesta ng mga eksperto hinggil sa nasabing mga 
proyekto, bunsod ng pag-isyu  ng Department of Environment and Natural 
Resources (DENR) ng Environmental Compliance Certificates (ECC) sa mga 
ito. Kaugnay nito, nagsagawa kami ng serye ng panayam sa mga eksperto 
at pananaliksik sa mga naunang pag-aaral na nagtatalakay sa reclamation 
projects. Narito ang ilan sa mga nakaambang epekto:

KAWALAN NG KABUHAYAN
Ang unang makararamdam ng epekto ng nakaambang mga plano ay 

ang mga mangingisda, na umaasa sa karagatan bilang panghanapbuhay. 
Tulad na lamang ng nangyari sa nasabing sektor sa Navotas, kaugnay 
ng nakaambang reclamation project na pinangungunahan ng lokal na 
pamahalaan at San Miguel Corporation. 

Noong Setyembre 2022, ginulat ang mga mangingisda ng Navotas ng 
arbitraryong utos na tanggalin ang higit sa 200 na mga istruktura para sa 
pangingisda, kabilang ang mga tahungan at fish cages. Tinatayang nasa 
humigit kumulang 1,000 ang naapektuhan ng nasabing desisyon. 

Giit ni Mayor John Rey Tiangco, kaugnay ito ng Supreme Court 
Mandamus noong 2008, na ipinalawig noong 2011, bunsod ng layunin na 
irehabilitate at linisin ang Manila Bay. Ngunit ayon kay Jerwin Baure, public 
information officer ng Advocates of Science and Technology for the People 
(AGHAM) at isang marine scientist, “Hindi totoong nakasasama ang mga 
baklad at tahungan, ang totoong nakasasama ay ang basura mula sa mga 
pabrika at corporation na basta na lang tinatapon," 

Ayon din sa PAMALAKAYA, wala rin umanong nakasaad sa nasabing 
mandamus na dapat baklasin ang mga palangisdaan. Anila, “Malaki 
ang kontribusyon sa produktibidad ng dagat at seguridad sa pagkain 
ng bansa. Lalong walang nakasaad sa kautusang ito na magsagawa ng 
mapaminsalang reklamasyon,”

Kaugnay ng dagdag na ayuda at trabaho, patuloy pa rin ang 
panawagan nilang itigil ang reklamasyon at tutukan na lamang ang 
pagpapalakas ng sektor ng pangingisda. 

PAGBABA NG SUPLAY NG MGA ISDA
Isang esensyal na parte ng marine biodiversity hindi lamang ng Navotas 

kundi ng buong Manila Bay ang mga yamang dagat. Sa pag-aaral ng 
National Fisheries Research and Development Institute, bagamat polluted, 
ang Manila Bay ay isang produktibong fishing ground. May mga nahuhuli 
pa rin rito na mga sardinas, galunggong, mga alimango, tahong, at minsa’y 
talaba sa may parte ng Bulacan. 

Ayon kina Ding, Shan, Chen, Li, M., Li, J., at Xianshi (2019), malaki ang 
epekto ng mga reclamation activities sa habitat at breeding grounds ng 
mga isda. Bunsod nito, maaring bumaba ang suplay ng mga nahuhuli. 

Sinegundahan rin ito ni Baure, “Sa pagsira ng ganitong ecosystem, 
nagdudulot ito ng cascading effect sa ating marine biodiversity. 

Maapektuhan nito ang population ng mga isda,” 
Upang maisagawa ang mga reclamation projects na ito, kinakailangang 

tambakan ng lupa ang mga karagatan tulad ng Manila Bay, isang bagay na 
mariing tinututulan ni Baure. 

“Sinasabi ng DENR na they are rehabilitating the Manila Bay. Pero, is it 
really rehabilitation kung nagtatambak ka ng lupa sa dagat? Kasi wala ring 
kuwenta ‘yung paglinis sa mga ilog, ‘yung pagcollect ng mga plastic waste sa 
dalampasigan. It’s like preventing marine organisms to repopulate in that area 
of the sea, kasi ‘yung dating dagat, ay nagiging dryland na,” paliwanag niya.  

PAGKAWALA NG MGA MIGRATORY BIRDS
Parte rin ng marine ecosystem ng Manila Bay ang mga migratory birds. 

Tinatayang nasa 200,000 na species nito ang maaapektuhan ayon sa Wild 
Bird Club of the Philippines (WBCP). 

Noong 2021, namataan ang Black Faced Spoonbill o Platalea minor, isang 
uri ng rare at endagered migratory bird, sa Tanza Marine Tree Park sa Navotas. 
Ngunit bunsod ng pagsisimula ng mga reclamation projects at pagtatayo ng 
mga komersyal na negosyo, maaring bumaba ang bilang nila hanggang sa 
madisplace ang mga ito. 

“What is good for the birds, are good for the people. They are indicators 
that when you are in the area, you have clean water, air, and basic food, why 
ruin it?” pahayag ni Cristina Cinco, Vice President ng WCBP. 

PAGPUPUTOL NG MANGROVE
Ang mga migratory birds at mga isda na ito, ay natatagpuan malapit 

sa mga mangroves o bakawan. Ngunit sa pagsisimula ng mga reclamation 
projects, maaaring mawala o mabawasan ang mga ito. 

Bilang isa at kauna-unahang locally protected mangrove area sa Metro 
Manila, hindi naapektuhan ang mga mangroves sa Tanza Marine Tree Park. 
Ngunit sa Taliptip, Bulacan, na isa sa mga karatig na lungsod ng Navotas at 
parte rin ng Manila Bay, tinatayang nasa 600 na mga mangroves umano ang 
pinutol ng San Miguel Corporation, ayon sa AGHAM. 

Ilegal ang pagtanggal ng mangroves ayon sa R.A. 10654 o Philippine 
Fisheries Code of 1998. “We have a lot of laws that protect our biodiversity, it’s 
just that these are not being implemented and people who cut mangroves 
are not being held accountable,” ani Matthew Tabilog, marine biologist at 
founder ng Mangrove Matters PH. 

‘DEVELOPMENT FOR WHOM?’
Ang mga reclamation projects na ito, dumadaan sa DENR upang 

makakuha ng ECCs. Bunsod ng pag-apruba nila sa mga ito, nagkakaroon 
ng permiso ang mga korporasyon na magpatuloy dahil ginagarantiya ng 
ahensya na wala umano itong negatibong epekto sa kalikasan at mga 
komunidad na maapektuhan nito. 

Ngunit naniniwala ang mga eksperto na pansamantala pa rin dapat 
umanong itigil ang mga reclamation projects na nagaganap. Anila, taliwas 
rin ito sa layunin ng DENR at Supreme Court continuing mandamus noong 
2008 na linisin ang Manila Bay at ibalik ang dating kalidad ng tubig nito 
upang maging kaaya-aya para sa human recreation at pag-unlad ng yamang 
tubig. 

“Imbis na reklamasyon, dapat magkaroon ng mga pro-people, pro-
environment na mga polisiya, katulad ng tunay na rehabilitasyon sa mga 
pangisdaan. Dapat ituring ang pangisdaan bilang pambansang yaman na 
mahigpit na pinoprotektahan at pinapahalagahan,” ani PAMALAKAYA.

 DENR tree planting activity, binatikos
sa social media

Kinondena sa social media ang 
isinagawang tree planting activity ng 
Department of Environmental and 

Natural Resources (DENR) kasama ang 
Aqualipure Inc. sa Tanza Marine Tree Park 
noong Nobyembre 5, 2022.

Ayon sa ilang mga nakilahok sa diskusyon, 
bunsod umano ito ng maling specie na 
itinatanim sa nasabing parte ng mangrove 
forest. Hindi umano dapat itinatanim ang 
Bakauan o Rhizophora gayong Avicennia ang 
natatagpuan sa isang bahagi ng Tanza Marine 
Tree Park. 

Giit ng DENR, parte umano ito ng 
pagddiversify at rehabilitation nila ng mga 
mangroves kaugnay ng nangyaring sunog dito 
noong mga nakaraang taon.

“Identified na namin ang zones. Itong 
area na ito ay interplanted ng Avicennia 
at Rhizophora. It’s one of our efforts to 
diversify dahil nagkakaroon ng pests, we’re 
increasing ‘yung heterogeneity at iba-iba ang 
magkakaiba,” ani Justin de Ramos, Coastal 
Resources and Forest Management head. 

Ayon naman kay Matthew Tabilog, marine 
biologist at founder ng Mangrove Matters PH, 

Maicah Wenceslao

hindi basta-basta ang pagtatanim ng mangroves 
dahil maraming dapat na isaalang-alang. 

“It involves a lot of consultations with local 
experts. There’s mangrove zonation that we call. 
There are different mangrove root systems meaning 
that they thrive in specific areas. It all depends on 
their adaptability and suitability in a specific area. 
Baselining is also important to observe the survival 
of the species and check if they do thrive. You also 
need to consider the substrate. Can these survive in 
sandy, muddy, or rocky areas?” aniya.

Nagbigay rin siya ng payo kaugnay ng tamang 
pagtatanim ng Mangroves. 

“Sa mangrove seedlings, it should be at least 
one meter in height para strong at developed na 
talaga ang roots. Kasi kung ilang days pa lang, 
vulnerable ito. It’s also important that we have 
mangrove nurseries, it’s like a mini garden and it 
would also boost the biodiversity of the mangroves 
kasi you collect the seedlings, seed, and saplings, 
then you wait for them to develop and have them 
planted,” paliwag ni Tabilog. 

Dagdag pa niya, importante rin umano ang 
seasonality ng mga ito dahil maaring ma-wipe out 
ang mga seedlings na itinanim bunsod ng mga 
bagyo. Kaya inirerekomenda niyang magtanim 
pagdating tuwing summer o warm-dry season. 

 Mangrove diversification, dapat na dumaan sa
masusing pag-aaral - marine biologist

 LGU, nagsagawa ng ‘study tour’ sa
 Netherlands

 Climate change adaptation, flood strategies nais na
dalhin sa Navotas

Kasama ang iba pang opisyales ng mga lokal 
na pamahalaan, nagtungo si Navotas City 
Mayor John Rey Tiangco sa Netherlands 

upang makakalap ng mga impormasyon ukol 
sa mga inisyatibo ng nasabing bansa upang 
matugunan ang climate change at pagbabaha. 

Dumayo umano ang grupo sa bansa para sa 
isang study tour na tinalakay ang mga maaring 
flood response at proyektong maaaring ibahagi 
sa Navotas. Dahil sa pagkakahalintulad umano ng 
kalagayan ng Navotas at Netherlands sa pagbaha. 

Kabilang ang flood response sa kaalaman 
na ibinigay ng Netherlands. Gaya ng water 
management, flood control, inclusive at 
sustainable mobility, at circular economy na 
maaaring isagawa sa Pilipinas. 

“Ang Navotas ay below sea level kaya hindi 
natin maipagkakaila na kapag umuulan at nag-
breakdown ang pumping station ay binabaha 
pa rin. For now, efficient naman ang ating mga 
bombastic stations, sa tingin ‘ko wala nang 
binabaha. Halimbawa noong nasira ‘yung 
navigational lap dito sa Tangos, binaha ang 
land kasi mababa siya,” wika ni Engineer Rufino 
Serrano.

Isinaad niya na ang kadalasang pagbaha 
at pag-apaw ng tubig sa Navotas ay bunga ng 

pagkasira ng mga pumping stations ng ilang 
barangay. Ang sinasabing dahilan ay ang mga 
basurang bumabara sa mesh filtration na humalili 
sa pumping station. Kasalukuyang maayos ang 
lagay ng ibang mga pumping station sa siyudad.

"Mayroon silang open space na may mga 
malalaki at maraming kanal kaya hindi gaanong 
binabaha, ang sidewalks nila may mga plants para 
yung soil niya ang mag-absorb ng baha kaysa 
semento," Dagdag niya. 

Ngunit sa kabila nito, isa umano sa mga 
problema ng pagpapatupad ng mga proyektong 
ito sa Navotas ay ang maliit na area. "Malaki at 
marami ang mga open space sa Netherlands kaya 
maraming pwedeng ma-develop, habang ang 
Navotas kasi built-up area." Aniya, mahihirapan 
ang Navotas kung basta magdagdag ng mga kanal 
dahil sa mga infrastructure na nakatayo. 

Bagaman may infrastructure ay hindi ito 
pinagtutuunan ng pansin dahil sa paghupa ng 
lupa at pagtaas ng lebel ng tubig na kasalukuyang 
nangyayari sa Navotas.

Sa kasalukuyan, habang pinag-aaralan ng 
lokal na pamahalaan kung posible ang mga 
nakalap nitong strategies sa Netherlands, 
pinagdidiinan nito sa mga residente ang 
kahalagahan ng proper waste management lalo 
na kaugnay ng water pollution sa lungsod. 

Maicah Wenceslao
 Patnugot sa Agham

Kapag narinig ang mga katagang 50-50 na lamang ang tsansa 
ng isang pasyente sa mga ospital – takot, lungkot at hinagpis 
ang kadalasang reaksyon ng mga pasyente at pamilya. Ang 

ibig sabihin kasi nito ay nasa kalahating tyansa na baka hindi na 
manumbalik ang lakas may sakit.	

Ganito ang sasapitin ng Navotas kung masisira at kalaunan ay 
mamamatay kauna-unahang locally protected Mangrove area sa 
Metro Manila na matatagpuan sa Navotas.

Tinatayang nasa humigit-kumulang 39 na Mangrove species ng 
buong mundo ang matatagpuan sa Pilipinas. Sa Navotas naman 
matatagpuan and natitirang naturally grown stands sa Metro Manila. 
Nagsisilbi itong santwaryo ng mga migratory birds katulad ng black 
faced spoonbill. Ito rin ay isang breeding ground ng mga alimango at 
isda. Bukod pa rito, nagsisilbi itong depense laban sa storm surge at 
pagbaha sa panahon ng tag-ulan.

Malaki ang maitutulong ng mga bakawan upang mabawasan 
ang tumitinding epekto ng climate change. Ngunit, maging ang 
nanganganib na mawala ang mga bakawan dahil sa pagiging 
malapit ng protected area sa Tanza Landfill at ang plano na gawing 
reclamation area ang mga karatig-lugar nito.

Ayon kay Matthew Tabilog, founder ng Mangrove Matters PH at 
isang Marine Biologist, ang mga mangroves ang sumasalo ng mga 
basura na nanggagaling sa Manila Bay at mga karatig nating lungsod. 
Mapanganib ang mga ito para sa mga mangroves bilang may mga 
maliliit itong ugat na lenticels na nakatutulong upang makahinga ang 
mga ito.

Bagamat sinisigurado ng Department of Natural Resources 
(DENR) na hindi maapektuhan ng landfill ang lugar ng mga 
mangrove, may posibilidad pa ring humangin nang malakas at 
mapunta ang mga basurang ito sa area ng mangroves.

Dagdag pa rito, nakikitang may kakulangan sa conservation 
efforts ng DENR. Ang zonation mapping kung saan masinsin na 
pinaplano ang mga lokasyon ng mga species bago magtanim sa 
isang lugar o area sa isang mangrove forest ay hindi naipatutupad 
nang mahigpit.

Ang Mangrove Area ay lifeline ng Navotas. Ito sana ang 
mangangalaga hindi lamang sa mga yamang-tubig kundi maging sa 
mga buhay ng mga Navoteño. Kung hindi kikilos ang pamahalaan at 
mga mamamayan ng bayan, darating ang panahon na maghihingalo, 

mauupos, at di maglaon ay mamamatay ang lifeline na ito.
Upang mapangalagaan ito, nararapat na kumonsulta sa mga 

eksperto ang DENR kaugnay ng mga tree planting at conservation 
activities na kanilang isinasagawa. Hindi dapat basta-basta na nag-
aapruba ng mga developmental project lalo na kung ito ay potensyal na 
makaapekto sa mangroves.

Ang pamahalaang lungsod ng Navotas ay kinakailangang panagutin 
ang mga institusyong dumaragdag sa pagdami ng mga basura sa 
Manila Bay. Gayundin, ang Marine Biodiversity at Environmental Science 
ay kinakailangang mabigyang-diin sa talakayan sa paaralan.

Patuloy na pagdarasal, gamutan at suporta ng bawat miyembro ng 
pamilya, ilan lamang iyan sa  nagpapataas sa 50-50 percent chance ng 
mga pasyente. Ang sama-samang pagkilos ang nagbibigay pag-asa na 
gagaling at lalakas pa sila.  

Tulad nila, tayo ang susi sa muling pagsigla at paglakas ng buhay 
ng Mangrove Area. Bawat isa ay dapat gumawa ng paraan upang 
mabawasan ang pagdami ng ating mga basura. Higit pa sa isang 
kayamanan ang maaring mawala kung natin ito mapoprotektahan.

Isang nagkakaisang komunidad ang kailangan upang maibangon 
ang 50-50 percent lifeline na mayroon ang Navotas mangrove area.

  KAPIT-BISIG NAKAPIT-BISIG NA
  PAGPROTEKTAPAGPROTEKTA

AG-TEK EDITORYAL

Sa hangaring modernasyon para sa Pilipinas ay ang tuluyang pagkawala ng mga 
Marine Species. Ngunit umaahon at lumalangoy pa ang katiting na pag-asa. 

Patunay ang mga fisherfolks na tuluyan pa ring nakakapangisda at nakahuhuli ng 
iba't-ibang marine species sa Manila Bay na hindi pa ito patay at nakukuhaan pa ito 
ng pagkakakitaan. 

Ayon sa aming panayaman kay Ginoong. Jerwin Baure, isang marine scientist. 
Ang Manila Bay ay isang malaw na fishing ground kung saan maraming mga isda ang 
namumuhay lalo na ang mga maliliit gaya ng sardinas. 

Mayroon pa ring mga talaba, tahong, at alimango ang makikita sa Manila Bay at 
sa karagatang nakapaligid dito. Parte ang Navotas sa biodiversity ng Manila Bay kung 
saan may makikita pa ring alamang. Dagdag pa ang mga ibon na tuluyan pa ring 
lumilibot sa nasabing area upang makakuha ng pagkain. 

Sa halip, mga reclamation projects ang nananatiling banta rito. Sa ngayon, ay 
may mahigit 22 reclamation projects na isinasagawa sa karagatan paligid sa Manila 
Bay. 

Isa sa pangunahing proseso na ginagawa sa reclamation ang pagbibig ng 
Department of Environment and Natural Resources (DENR) ng Environmental 
Compliance Certification (ECC) na pumapayag sa paggawa ng mga proyekto matapos 
ang pagplano. Ngunit dapat na isaalang-alang ang mga epekto nito hindi lamang sa 
mga mangingisda kundi pati sa yamang dagat.

Hindi totoong dapat na tanggalin ang mga fishing structures sa Manila Bay 
kaugnay ng paglilinis at rehabilitation nito. Ang mga baklad at tahungan ay 
nagsisilbing fishing structures na nagpapatubo ng tahong at nanghuhuli ng mga isda. 
Bagkus, ang totoong nagdudulot ng basura ay mga mga basurang hindi itinatapon 
nang maayos mula sa mga kompanya at pabrika.

Higit sa lahat, mahihirapan sa muling pagpapasigla ng Manila Bay dahil sa mga 
reclamation project na nakapaligid dito at mga sanitary landfill na tumatangay ng 
basura papunta rito. 

Isa na ang sanitary landfill ng Navotas na nakatatangay ng basura papunta 
sa Manila Bay. Pag-iimbak ng mga lupa mula sa ilalim ng lupa ng Manila Bay, 
pagpuputol ng mga bakawan, at pag-tatambak sa mga mudflats na itinituring na 
tirahan ng mga isda at unique ecosystem. \

Kaya naman, ang una at huling rason ng pagkasira at tuluyang pagpatay sa 
Manila Bay ay ang tuluyang mga reclamation projects na umuubos sa pag-asang 
mailigtas ito. 

Isang magandang paraan ang pagpapalalim ng mga diskusyon sa paaralan ukol 
sa environmental science. Dapat ring ipagpatuloy ang pagsali ng bawat indibidwal 
sa organisasyong pang-kapaligirang tutulong sa pangangalaga nito at ang pag 
konsulta sa tao kung mapakikinabangan ba nila ang proyekto o para lang ito sa 
pagpapayaman ng korporasyon.

Dumadaloy pa ang 
ginhawa 

M A I C A H  W E N C E S L A O

MATANGLAWIN

 Diet, lifestyle,
 mahalagang
salik - physician

 PCOS, karaniwang sakit ng
mga kababaihan sa SnJA

Isa si Bb. Frances Valencia, English coordinator at guro ng San Jose 
Academy (SnJA), sa mga kababaihan 
na na-diagnose ng Polycystic Ovarian 
Syndrome (PCOS).

Aniya, napansin niya ang mga 
pagbabago sa kanyang katawan tulad 
ng pagdagdag ng kanyang timbang, 
delayed na menstruation, at excess na 
body hair.

“Kasama rin n’un ‘yung takot. Lalo 
na’t gusto ko ring magkapamilya balang 
araw,” ani Bb. Valencia.

Sa datos ng school clinic, ang PCOS 
ang karaniwang naitatalang sakit ng 
mga kababaihan sa SnJA – mapa-guro, 
at estudyante. 

Ayon kay Dra. Joanne Camayao 
OB-GYN Specialist at kasalukuyang 
Consultant sa Metropolitan Manila 
Medical Center, kinikilala ang PCOS 
bilang isang malaking balakid sa 
reproductive health ng mga kababaihan 
sa modernong panahon.

“Isa rin sa dahilan ng pagkakaroon 
ng isang babae ng nasabing sakit ay ang 
diet at lifestyle nito,” aniya. 

Bagaman, walang konkretong aral 
kung saan nagmumula ang nasabing 
sakit ay makatutulong ang mga gamot, 
pills, healthy lifestyle, at diet sa gamutan 
nito. 

Isang patunay si Bb. Micah Lyn De 
Veas, alumni ng SnJA, na nagkaroon 
ng PCOS noong 2016 at nawala noong 
2019-2020. 

"’Yung ECQ ginamit kong 
opportunity para mag focus sa sarili ko, 
Sinimulan kong alagaan sarili ko at nag 
diet ako, yung lifestyle ko rin mas naging 
healthy kaya siya nawala,” giit niya. 

Kadalasang pumapalo ang PCOS sa 
reproductive period ng mga kababaihan, 
13-15 taong gulang. Tumatagal 
ito hanggang 30-40 gulang ngunit 
madalang ang mga ito sa kababaihang 
nasa edad 20. 

Panawagan ni Dra. Camayao ang 
mga kababaihan, "magpacheck na agad 
dahil yung PCOS marami pang pwedeng 
complications, pwede mag lead sa 
diabetes and other cardiovascular 
diseases," 

Payo rin ni Dra. Camayao na simulan 
ang healthy lifestyle, diet, exercise, at 
iwasan ang stress. “Kung lumala ay 
humingi na ng contraceptive pills sa oras 
ng konsulta,” aniya.

 Biodegradable Paper Bag,
 tugon ng STEM students
sa climate change

Nais mo bang bawasan ang plastic na iyong kinokonsumo sa 
pamamalengke ngunit hindi magawa bilang mas kaya nitong 
tumagal kung sakaling mabasa at hindi rin ito basta-bastang 

nasisira? 

Puwes, para sa mga Science, Technology, Engineering and 
Mathematics Grade 12 students ng San Jose Academy, maari ka nang 
maging isang responsableng konsumer sa pamamagitan ng isang 
paper bag na matibay at hindi basta-bastang nasusunog o nasisira 
kapag nababasa. 

Naisip nina Ryza Alfonso, Jasper Cabais, Kyla Dela Cruz, Dianna 
Francisco, Stephanie Gallardo, Kobi Ledesma, Lalaine Mendoza, 
Renzo Padilla, at Stacy Ramos, mga estudyanteng mananaliksik, na 
bumuo ng isang paper bag na matibay, biodegradable o nabubulok, 
at hindi nakasasama sa ating kalikasan. 

Ang primaryang materyales? Saging. Fiber mula sa pseudostem 
nito. 

“Dahil na rin sa kasalukuyang pagaadvocate sa pagbabawas ng 
paggamit ng plastic, naisipan namin na pwedeng gamitin yung fiber 
na nasa Banana Pseudostem para makabuo ng paperbags na walang 
carbon footprint di gaya ng normal na paperbags na malaki yung 
carbon footprint kapag pinoproduce,” ani Ramos. 

Bukod pa rito, karaniwan lang umanong tinatapon ang 
pseudostem kaya nais nilang palawigin pa ang life cycle nito sa 
pamamagitan ng pagrecycle nito at paggawa rito bilang isang paper 
bag.

Nang tanungin pagdating sa kalidad, mas matibay umano ito 
kaysa sa regular na paperbag, na sumailalim pa sa apat na tests. 
Bagamat papel ito, hindi umano ito agad-agad na nasusunog.

“Meron kaming 4 methods of testing ng quality ng pseudostem 
paper bag against regular paper bags: Still Water Test, Stirred Water 

Maicah Wenceslao
 Patnugot sa Agham

JJTT

Test, Flammability Test, at Weight Capacity Test. Sa 4 tests na ito, nagrender ng results na mas 
matibay yung pseudostem paper bag in terms of sa kung gaano ito kabilis ma dissolve sa water, 
gaano katagal bago masunog, tsaka kung 
gaano kabigat yung weight na kaya nitong 
bitbitin,” paliwanag ni Mendoza. 

Pinagdiinan rin ng grupo na mas 
environmentally friendly rin ang magiging 
paggamit nito bilang wala itong carbon 
footprint na naiiwan sa produksyon nito. 
Nabubulok rin umano ito kumpara sa 
plastic kaya’t hindi maaring maging sanhi 
ng polusyon lalo na sa mga karagatan sa 
lungsod. 

“Environmentally friendly siya kasi 
walang carbon footprint na napproduce sa 
process ng pagbuo niya at magddissolve 
siya after a long period of time (eg. years) 
since galing lang din siya sa fiber mula sa 
pseudostem ng banana plant,” ani Alfonso. 

Kung sakaling madiskubre at imungkahi 
ang paggamit nito, hindi rin umano 
magiging problema ang produksyon at mga 
materyales nito. 

“If ever na maaadapt ang pagbuo ng 
pseudostem paper bag ay willing kaming 
researchers na ipagpatuloy ito lalo na’t hindi 
kailangan ng mga equipment na mamahalin 
para maproduce ito at walang problema sa 
amount ng raw material since marami na 
nito sa Pilipinas,” ayon kay Ramos. 

Nagbigay rin sila ng mga mungkahi 
upang lalo pang maisaayos ang produkto, 
kung nais ring gawin ng iba pang mga 
mananaliksik. 

“Ang recommendation namin sa 
magtutuloy ng project na ito ay maghanap 
ng alternative na pandikit para sa fiber 
sheets since hindi ito masyadong naexplore 
ng researchers due to time constraints. Nirerecommend din namin na i-observe yung compostability 
ng paper bag which would take around 6 months para maobserve,” paliwanag ni Mendoza. 

Stacy Ramos
Junior Correspondent

 Facemask at plastik, pampatibay ng construction bricks

Bunsod ng pandemya, lumawak ang paggamit ng mga 
face masks bilang proteksyon ngunit kaakibat nito 
ang problema pagdating sa basura at pagrrecycle nito. 

Bilang tugon, naisipan ng ng mga estudyante ng San Jose 
Academy na gawin itong pampatibay ng mga construction 
bricks. 

“Kahit patapos na ang pandemic, marami pa rin talaga 
ang gumagamit ng facemask – para rin makatulong kami sa 
pagrrecycle,” ani Karylle Domingo, isa sa mga mananaliksik. 

Sinamahan rin umano nila ito ng iba pang polypropylene 
plastics tulad ng plastic cups, straws, sako, lubid, at plastic 
containers upang mas maging epektibo at mas tumibay.

“Ginupit namin ang mga polypropolyne plastics, unang 
gupit namin medyo malalaki pa siya. Kaya yung outcome sa 
semento medyo nag crack kasi malalaki. Habang tumatagal 
naman paliit na nang paliit at mas lalo na nagiging firm, 

hinahalo yung mga facemask and plastics sa semento at 
buhangin tapos patutuyuin siya,” paliwanag ni Mark Cane, isa 
rin sa mga mananaliksik.

Pumasa rin umano sa drop test ang kanilang nagawang 
bricks at matibay pa kaysa sa nakasanayan.

“Umabot ito ng 35 drops bago mag crack from a 4 
feet height. Hinahampas din namin ng martilyo at ayun, 
comparing sa traditional bricks, mas matibay siya,” ani 
Domingo.

Ngunit paglilinaw ng mga mananaliksik, wala umano 
itong kinaiba sa mga karaniwang ibinebenta pagdating sa 
paggamit sa konstruksyon bilang parehas umano itong 
hinahaluan pa rin ng semento at buhangin. 

“Based sa feedback at assessment rin naming mga 
researchers, may mas maiimprove pa talaga. Puwede ring 
iexplore ang paggamit ng iba pang mga plastic at basura,” 
pagtatapos ni Cane. 

 ZERO WASTE. Ayon sa mga estudyante ng San Jose Academy, maaring maging pampatibay ng
construction bricks ang face masks at iba pang mga uri ng plastic. Kuha ni Deniese Alonzo

 Mental health expert: ‘Work-life balance’, mahalaga
sa 10 estudyante, hirap magpokus sa klase8

Napansin ni Catherine Ann Sy, mag-aaral mula sa San 
Jose Academy, ang madalas niyang hati na atensyon 
sa klase. 

“Marami rin kasi akong iniisip na problema habang may 
klase. Siguro dala na rin ng stress bilang iniisip ko rin ‘yung 
iba pang mga gagawin o pending tasks,” aniya.

Ayon kay Gng. Florida Gonzales-Romantico, guidance 
counselor ng paaralan at licensed psychometrician, may 
matinding epekto ang stress sa atensyon ng mga mag-aaral 
sa klase. 

“Kung ang isang tao ay overwhelmed o mataas ang 
stress levels, nahihirapang mag proseso ang utak ng 
impormasyon at desisyon. Nauuwi ito sa pagkawala ng 
pokus sa mga gawain,” paliwanag niya. 

Bunsod nito, mabuti umano kung mapapanatili ang 
work-life balance. 

“Epektibong paraan ang pagharap sa stress sa 

pamamagitan ng pagkakaroon ng oras para sa sarili. 
Kabilang na rito ang paglalaan ng oras para magpahinga 
lalo na kung masyadong mapuspos ang isang tao sa 
kanyang mga gawain,” ani Gng. Gonzales-Romantico.

Inirekomenda niya rin ang 12S na binubuo ng Self-
awareness o pagkakakilanlan sa sarili, Scheduling o pag-
aayos ng oras, Siesta o pag papahinga, Speak o pag sabii sa 
pamilya o kaibigan, at Sounds o pakikinig sa musika.

Kabilang din dito ang Sensation o pagpapamasahe, 
Stretching o pag-unat ng katawan, Socials o 
pakikisalamuha, Smile o pag ngiti, Sports o paglalaro, 
Stress Debriefing o pagsusuri sa stress, panghuli ay ang 
Spirituality o espiritualidad tulad ng pagdarasal.

Sa huli, pinaalala niya na palaging bukas ang Guidance 
Office ng paaralan upang matulungan ang mga mag-aaral 
na humaharap sa nasabing sitwasyon. 

“Laging bukas ang Guidance Office kung kailangan nila 
ng makakausap. ‘Wag nilang kalimutan na hindi sila nag-
iisa,” aniya.

Hermie Bautista
 Junior Correspondent

JJTT

 STEM students, gumawa
ng teleconsultation app

Nakagawa ng isang application ang mga Science, Technology, 
Engineering, and Mathematics students ng San Jose Academy (SnJA) 
para sa ugnayan ng pasyente at ng doktor. 

Layon ng application na maging mas maginhawa at madali ang pag-
uugnay ng doktor at pasyente pati ang pagkakaroon ng akses sa gamot at 
maintenance na bibilhin. Gamit ang online application na Marvel, nakagawa 
ng interface ang mga mag-aaral.

"Naisip talaga namin siya kasi yung covid nag dulot ng limited access 
of personal interaction sa mga tao, 'yung app namin is a tele-consultation 
platform na nag-aalis sa barrier ng pasyente at ng doktor." Ani Reicilyn Ortiz, 
isa sa miyembro ng grupo.

Bunsod ng pandemya, ang teleconsultation ang inaasahang bagong 
paraan ng pakikipag ugnayan ng mga doktor at pasyente dulot ng mga 
limitasyon ng naganap na pandemya. Sa kabila nito, mayroon itong kaakibat 
na mga disadvantages tulad ng kawalan ng mahigpit na mga regulasyon 
para sa pananatili ng mga rekord, privacy, at pagiging kompidensiyal.  

Mula sa isang panel na doktor, malaki ang posibilidad na magamit at 
mapadali nito ang komunikasyon ng pasyente at doktor sa isa't-isa. “Sobrang 
validating din na sinabi nila na malaki ang potential ng prototype namin,” 
pahayag ni Ortiz. 

Kabilang naman sa mga rekomendasyon ng proyektong ito ang 
pagbabago ng pangalan mula Telepsychiatry tungong Teleconsultation 
bilang ito ay ginagamit sa iba’t ibang aspeto ng medisina na higit sa lawak ng 
psychiatry.

Stacy Loraine Ramos
 Junior Correspondent

 Hangganan ng Unli: Ang Maalat na
Panganib sa Likod ng Samgyeopsal Craze

Stacy Loraine Ramos
 Junior Correspondent

Isang beses kada linggo kung kumain ng Samgyeopsal o Korean grilled meat si Allysa Loderico, Grade 9 student 
ng San Jose Academy. Ayon sa kanya, nagsisilbi niya 
umano itong stress reliever. 

“Yung one good meal na ito, nagsisilbi ko na ring 
source of happiness at pangtanggal ng stress,” aniya. 

Ngunit ayon kay Bb. Aracelli Ogalesco, isang licensed 
Nutritionist-Dietitian, hindi dapat isawalambahala ang 
maaring maging negatibong epekto nito sa kalusugan.

“May mga health benefits rin naman ito bilang 
maganda itong source ng protein at iba pang nutrients. 
Pero kung labis at sumosobra na, masama na ito,” ani Bb. 
Ogalesco. 

Nakabatay rin umano ang mga benepisyo nito base 
sa proseso ng paggawa at sa kung gaano ito nananatiling 
sariwa kung kakainin. 

“Nakabubuti sa katawan ang protein at mga taba nito. 
Pero dahil matagal ring nakababad ang meat, mayroon 
rin itong mataas na sodium content,” paliwanag niya.

Bunsod nito, naglahad siya ng alternatibong pagkain 
para sa mga mahilig kumain nito. 

“Para sa mga mahilig talaga sa Korean cuisine, 
puwede ang bibimbap bilang mas balanse ang meat 
at veggies. Pero paalala lang, hindi dahil may gulay ay 
healthy na. Kung marami pa rin ang amount ng meat, no 
sense pa rin,” aniya. 

Bilang pagtatapos, nagpapaalala si Ogalesco sa mga 
mahilig sa Samgyeopsal o mga unlimited na pagkain. 

“Laging tandaan na may hangganan palagi ang 
ating mga pagkain lalo na pagdating sa kalusugan. Hindi 
naman masamang kumain nito, basta alam lang natin 
ang ating mga limitasyon,” paalala niya. 

 Masustansyang gulay, patuloy na inihahain ng BSP
 Navotas sa programang SALAD Navoteño

Sariwang gulay, sauce o dressing, at kagustuhang makatulong sa 
komunidad. 

Ito ang mga sangkap ng programang Scouts' Aid for Low-Income and 
Distressed (SALAD) Navoteños na pinangungunahan ng Boy Scouts' of the 
Philippines (BSP) Navotas City Council. 

Sa pamamagitan ng pagbebenta ng iba't ibang klase ng mga abot-
kayang vegetable salad, layon nitong magbigay ng suporta sa mga lubos 
na naapektuhan ng pandemya.

"Nadevelop ito during the pandemic. Aim talaga namin na makatulong 
sa mga pamilya sa Navotas. Dahil sa nalilikom namin, nakakapagbigay 
kami ng suporta at tulong in the form of relief goods," ani Andrew 
Emmanuel Robles, isa sa mga Eagle Scouts. 

Nanggagaling ang mga sangkap nilang sariwang gulay sa mismong 
Vertical Farm ng lungsod sa Tanza. Pagkatapos nila itong anihin, doon na 
rin sila mismong gumagawa ng mga salad upang masiguradong bago at 
sariwa pa rin ang mga maihahain nilang produkto. 

Kinagigiliwan ang Simple Lettuce Salad at Insalata, na ayon sa kanilang 
mga customer, masarap na kainin dahil sa mga hilaw pero sariwang gulay 
na pinaghalo-halo. Ngunit pinaka tinatangkilik ang kanilang Kani Salad 
dahil sa kakaiba nitong peanut sauce. 

Nagsimula ang kanilang product lineup mula sa mga pinagsama-
samang suhestiyon ng mga taong nalalapit sa kanilang organisasyon 
habang inaatim ang kagustuhang makapagbigay ng masustansyang 
produkto sa masa. 

"Ang pinaka nagplano is yung group namin. Nag-consult kami sa iba't 
ibang scouts and individuals sa Navotas at ang tanong namin is, 'Ano nga 
ba yung salad na magugustuhan nila at healthy?" ani Robles.

Dahil sa ideyang ito, nakalikom na ng halos 6,000 pesos ang BSP mula 
sa walong batch of orders na kanilang nakuha na kanila namang ginamit 
upang makapagbigay-tulong sa mga mamamayang nahihirapan dahil sa 
pandemya. Bilang tala, umabot na sa halos 14 na pamilyang Navoteño 
mula sa District 2 ang napamahagian na ng relief goods, health kits, at iba 
pang packages mula sa BSP. 

Sa kasalukuyan, pinagpaplanuhan na ng BSP ang pagpapalawig 
ng nasabing proyekto, partikular na ang kanilang mga produkto at 
benepisyaryo, para sa mga susunod na henerasyon ng mga batang iskawt. 

“Ang gusto kasi namin, hindi siya one time big time project na after 
one year tapos na. Gusto namin yung continuous sya na habang may 
bagong scouts, natutuloy din ang SALAD Navotenos. we are also looking 
in widening the market. Not just in Navotas but also in other parts of NCR,” 
aniya. 

Sa kasalukuyan, pinagpaplanuhan ng BSP na panatilihin ang 
proyektong ito habang pinapalawig ang sakop ng kanilang produkto para 
sa mga susunod na henersyon ng mga batang iskawt. 

“Ang gusto kasi namin, hindi siya one time big time project na after 
one year tapos na. Gusto namin yung continuous sya na habang may 
bagong scouts, natutuloy din ang SALAD Navotenos. we are also looking 
in widening the market. Not just in Navotas but also in other parts of NCR,” 
aniya.

 HEALTHY LIVING. Hawak ng Boy Scouts of the Philippines
 (BSP) - Navotas at ni Mayor John Rey Tiangco ang mga
 containers na naglalaman ng iba’t ibang gulay na nagmula sa
 itinayong Vertical Urban Garden sa barangay Tanza 2. Larawan
mula sa BSP - Navotas

“Maaring magamit sa mga kanal at maging sa ating mga bahay rin itong 
wastewater system namin. Puwede itong subukan sa ating mga lababo,” ani 
Decena.

Gawa ang mga parte ng tangke sa; Polyethylene Plastic Screen. Plexiglass 
bilang grease trapper, tela at graba naman sa water filtration, ngunit ang 
prototype ay gawa halos sa plastik.

Kaugnay nito, para sa mga nais umanong subukan ring gumawa ng 
katulad na pananaliksik, mas mabuti kung makagagamit ng mga alternatibong 
materyales bukod sa plastic.

Aqua-refined’ Wastewater System’
mula sa pahina 1

 AQUA-REFINED.
 Nagsagawa ng
 isang wastewater
 system ang mga
 mag-aaral ng San
 Jose Academy
 na magsisilbing
 katuwang ng
 flood pumping
 stations sa
 Navotas. Kuha ni
 Deniese Alonzo



Nawalan ng bisa ang bangis ng San Jose 
Academy Cagers matapos walang-awang 
paluhurin ng San Roque National High 

School Green Lions sa bisa ng 56-70 upang 
umarangkada patungong finals ng Division Palaro.

Nagtuos ang dalawang magigiting na 
mandirigma para sungkitin ang tiket sa final game 
at durugin ang Cagers sa homecourt nito, Marso 
28. 

Ayon kay Aldrei Ilagan, team captain ng 
Cagers, “We need to work on [our] chemistry, 
act as student athletes, and self train” ang 
kinakailangan pa nilang gawing paghahanda para 
sa mga susunod pa nilang kompetisyon.

Dinurog ng Lions ang mala-pader na depensa 
ng Cagers at ibinuslo ang mapaminsalang bagyo 
ng two-point shots upang itaas ang layag ng 
panalo sa 26-33 pagkatapos ng unang dalawang 
quarters. 

Pilit kumuwala sa kumunoy ang Cagers 
pagtungtong ng pangatlong quarter ngunit 
napigilan ito ng SRNHS at pinag-ibayo ang 

pamuuntos at selyuhan ang quarter sa 47-40 
kabuuang puntos. 

Pagpatak ng huling yugto, kumambiyo agad 
ang San Roque at sinamantala ang sunod-sunod 
na turnovers ng Cagers upang ipagpatuloy ang 
paglilibing sa San Jose at ilayo ang kalamangan 
sa 14 points para isang ang laro sa 70-56. 

Matapos ang ikatlong quarter ng laro ay 
sunod-sunod na nagpakalat ng errors ang Cagers, 
hindi na pinalagpas pa ng SRHS ang pagkakataon 
at tinapos na agad ang laro sa 70-56 kabuuang 
puntos upang matamo ang pagkapanalo.

Bagamat bigo, nagsumite pa rin ng 12 points 
si Team Captain Andrei Ilagan para lapatan ang 
duguang Cagers. 

“Marami pang kulang sa mga atleta upang 
mapabuti pa ang kanilang laro lalo na ang 
kanilang disiplina sa tuwing naglalaro sila,” 
palusot ni Jasper Roque, tagapagsanay ng Cagers. 

Babaunin nila ang karanasan bilang 
motibasyon sa susunod na ligang lalabanan sa 
Kalookan Diocese Schools Association (KADSA) 
Games 2023. 

Cagers, nilapa ng Lions sa Division cagefest semis
Paglarga sa NCR palaro, napurnada

Ang Opisyal na Pahayagang Pangkampus-komunidad ng San Jose 
Academy, Dibisyon ng Navotas, Pambansang Punong Rehiyon
Tomo 14, Bilang 1 | Agosto 2022 - Mayo 2023 isports 17

ANGANG

Tribune
Josenian

 PINALUHOD. Napunta
 sa ikalawang pwesto
 sa Division Palaro ang
 Cagers matapos talunin
 sa basketball ng mga
 mag-aaral mula sa San
 Roque National High
School noong
Marso 28, 2023
 Larawan mula sa 
Wilson Basketball

Bagsik, tapang, at diskarte - ito ang winning formula na 
baon ng mga manlalaro ng San Jose Academy (SnJA) 
sa E-Games events sa mga larong Valorant, Mobile 

Legends, at Call Of Duty sa Kalookan Diocese Schools 
Association (KADSA) Interschool Esports League na ginanap 
sa De La Salle Araneta University, Marso 29. 

Hindi naman daw nahirapan ang SnJA JHS para 
buwagin ang estratehiya ng Saint James Academy (SJA) sa 
larong Valorant sapagkat sila ay nagkaroon ng maraming 
pagsasanay at may sarili silang paraan para kalabanin ang 
kabilang koponan, dahilan para mahugot nila ang gintong 
parangal.

Koponan ng SnJA sa Valorant ay binubuo nina Gio “gio” 
Mangalindan, kapitan ng koponan, na may Kill/Death/Assist 
(KDA) na 22/14/10, Patrick Andrew “Dominus” Francisco na 
may KDA na 10/14/2, Kyle Juztine “Aspect” Caraig na may 
KDA na 15/12/3, Vince Rafael  “gudetama” Bautista na may 
KDA na 21/18/8 at Aldrin “Ed1wow” Lorenz, Most Valuable 
Player o MVP ng laro, na may KDA na 21/16/8.

Binombahan ng SnJA ang SJA para tapusin ang laban 
13-10 pangwakas na puntos, dahilan para masungkit ng 
SnJA ang pagka-kampeyonato.

“Ang pinaka-effective kong ginawa is to set the discipline 
and mindset among them. Part of it was setting scrimmages 
and practices on time,” ani Coach Eliazar Luciano, 
tagapagsanay.

Nagpapamalas din ang SnJA SHS laban sa De La Salle 
Araneta University (DLSAU) sa larong Mobile Legends o ML 

para masungkit ang pilak na parangal.
Binubuo ito ng mga manlalaro mula Baitang 11 na 

sina Lance Mendoza, Gabrielle Baron, kapitan ng koponan 
na si Tristan Rivera, Keiran Delacruz, James Celiz kasama 
ang Most Valuable Player o MVP ng laro na si Kirby “Kirbs.” 
Bacosa.

Gamit ang hero na Kimmy at may KDA na 9/2/3, 
pinangunahan ni Kirby “Kirbs.” Bacosa ang SnJA at itinapos 
ang laro sa 18-8 pangwakas na puntos para sa pilak na 
parangal.

“Trust sa bawat isa at ‘yung Teamwork, and no showtime 
or individual showtime sa bawat laro,” ani Coach Ralf Aldrin 
Graza, tagapagsanay.

Ani pa niya, ito daw ang naging susi sa kanilang 
pagkapanalo at pagkamit nila ng pilak na medalya.

Inangkin naman ng koponan ng SnJA sa Call Of Duty 
ang tansong medalya sa parehong paligsahan kontra De La 
Salle Araneta University (DLSAU).

Natalo man sa unang laban, naging motibasyon naman 
umano nila ang suporta mula sa kanilang mga kaibigan at 
tagapagsanay upang muling bumangon at lumaban.

Ayon sa kapitan ng koponan na si Llorylane Lumantas, 
pinaghandaan nila ang bawat laban sa DLSAU, nag-ensayo 
sila ng 3 o higit na laro bawat gabi at dinisiplina ang kanilang 
sarili upang maayos ang kanilang position bawat manlalaro.

Bumaril ang kanilang Most Valuable Player o MVP sa 
laro na si Kody Byron Legaspi para tapusin ang laban kontra 
naman Saint Gabriel Academy na may 1-1 pangwakas na 
katayuan.

SnJA, bumandera sa KADSA E-Games 2023
’WE WIN AS ONE‘

 Hagupit ng Sakuna
 at Pangarap

ISPORTS LATHALAIN

Bukod sa marka, aral, at karanasang iniwan ng bagyong Yolanda sa mga 
pamilyang nasalanta, kasinghagupit ng nasabing bagyo ang nabuong 
pangarap at kagustuhan kay Renz Kenneth Santos na ipagpatuloy ang 

kanyang paglalangoy hanggang sa pampalakasan. 

Sinimulang tahakin ni Santos ang kanyang paglalakbay sa larangan ng 
swimming noong siyam na taong gulang pa lamang siya. Aniya, malapit ang 
kanilang tinitirhan sa dagat, at nasaksihan niya ang mapaminsalang bagyong 
Yolanda na tumama noong 2013 na nagbigay-daan sa kanyang pagkahumaling 
sa paglangoy. Ngayon, ay isa na siya sa mga kumatawan sa bansa sa katatapos 
lamang na South East Asian Games (SEAG) na ginanap sa Cambodia. 

“Mahirap magsimula sa umpisa talaga, it's really hard to start kasi nga 
hanggang hindi nakaka-step sa isang step pa lang, hindi tayo magp-progress. 
Mahirap ang proseso so hangga't hindi natin nasisimulan, magii-stay tayo sa 
pagiging mahirap,” wika niya.

Hindi lamang isang karera o pagalingan ang paglangoy para kay Santos; 
ito ay isang paglalakbay ng pagpapalakas ng isip at katawan. Sa bawat hampas 
ng tubig, natututo siyang labanan ang kahit na anong takot o pag-aalinlangan. 
Ang bawat paghatak ng kanyang mga braso ay isang pagsisikap na tinatanggap 
ang hamon, isang pagkilos na nagpapaalala sa atin na ang mga pangarap ay 
maaaring abutin kahit gaano man ito kahirap.

“Kailangan goal-oriented ka, kailangan everytime mayroon ka laging 
nakaplano at kung magpaplano ka, hindi lang dapat isa o dalawa, kailangan A, 
B, C hanggang Z, ganon,” payo ni Santos. 

Sa kasalukuyan, patuloy ang pangarap ni Santos na mapalawak ang 
kanyang tagumpay at maging isang malaking inspirasyon hindi lamang sa mga 
Pilipino kundi pati sa buong mundo. Ninanaais niya na kaniyang pagsisikap 
at dedikasyon ay patuloy na magbibigay lakas ng loob para sa mga susunod 
na henerasyon ng mga atleta, na pinatutunayan na sa bawat sulok ng mundo, 
may mga kabataang may tinataglay na potensyal upang maabot ang kanilang 
mga pangarap sa pamamagitan ng pagsisikap. 

“Always keep your feet on the ground and your attitude will keep you on 
top,” paalala ni Santos sa mga kapwa niya atleta.  

Nagsimula man sa hagupit ng sakuna ang patuloy na pag-usbong ng 
pangarap ni Santos, saan man marating at dalhin ng daluyong, sisiguraduhin 
niyang siya’y makababalik at laging tatanaw sa pinaroroonan. 

Regina Rhyzel Santos

 DISKARTENG HINDI MATATAWARAN. Nangmamaw ang mga koponan ng San Jose Academy sa KADSA E-games 2023.
  Larawan kuha ni Lilac Kirsten Estrada

 SnJA Takrawista magbubukas ng tryouts, target
makaambag sa Division Sports 2023 campaign

Julia Wenceslao
Punong Patnugot

Upang palakasin ang kampanya ng Green and Gold team 
sa Division Sports Meet na lalahukan sa susunod na taon, 
nananawagan si G. Kelvin Salmasan, SnJA MAPEH teacher 

at kasulukuyang Head Coach ng Philippine Normal University 
Sepak Takraw Team, sa mga interesadong Josenian na dumalo 
sa tryouts sa Hunyo 2023 na naglalayong pumili ng mga 
manlalarong bubuo sa SnJA Takrawista.

"Masaya po ako na magkakaroo ng sepak takraw sa ating 
paaralan. Excited po ako na mashare sa mga

Josenian ang aking kaalaman at karanasan sa paglalaro ng 
isport," pahayag ni Salmasan, na isa ring delegado ng Palaro na 
kumakatawan sa Pambansang Punong Rehiyon mula 2006-2010.

Hinimok niya ang mga mag-aaral na subukang kilalanin ang 
sepak takraw sapagkat tinuruan siya nitong makipagkapwa-tao at 

magkaroon ng disiplina at kabutihang asal.
Ayon kay Bb. Lorraine Villafuerte, Student Affairs Head 

ng paaralan, inaprubahan ng Board of Trustees ang planong 
pagbubuo ng bagong sports team ng paaralan. 

"Hopeful tayo na maka-attract ng mga current students natin 
na may background na lalo sa mga nanggaling sa public school 
at mag-iskedyul ng isang tryouts para sa lahat ng mag-aaral sa 
high school," dagdag pa niya

Ipinaliwanag din ni Bb. Villafuerte ang mga nakatakdang 
paghahanda ng mga kakailanganin ng mga mag-aaral tulad ng 
mga bola, net, courts, at iba pang equipment na ginagamit sa 
laro.

Inaasahang sisipa ang Takrawista sa Division Palaro simula 
sa susunod na taong pampaaralan kasama ng iba pang varsity 
teams ng paaralan.

 BULLSEYE, KALIMUTAN ANG PRESYUR. Ipinakita ng Josenian darter na si
 Justine Zapanta and kanyang kasanayan sa darts at siniguro na mapanatili ang
kanyang pokus sa kabila ng kaba. Larawan kuha ni Thaddeus Agulto

Nasisid ni Rian Vanna Cruz, Baitang 
9 - St. Elizabeth, ang tatlong medalya 
sa nakaraang Navotas Division Palaro 

swimming competition na ginanap sa Tumana 
Sports Complex, Lungsod ng Navotas, Marso 
18. 

Animo’y isdang nilangoy ni Cruz ang 
200-meter breastroke race sa bilis na 3:42.40 
segundo gamit ang liksi ng pag-alagwa sa tubig 
at pigil-hiningang istratehiya upang bingwitin 
ang gintong medalya. 

Baon din ang mga natutunan sa dalawang 
linggong pag-eensayo, nilangoy ni Cruz and 
50-meter breaststroke upang makuha ang pilak 
at ang 100-meter freestyle sapat para makuha 
naman ang tanso. 

“Lack of training po. Since initially I wasn’t 
going to compete, I didn’t have prior practice 
until I was informed about the division meet 
and with my other competitors having long-
term practices, it definitely was a challenge for 
me sa competition itself po,” aniya. 

“Knowing the other competitors there 
po, I knew it would be a tough competition, 
especially for me. So, I definitely did not expect 
to win anything,” dagdag pa nito.

Ayon kay Peter Paul Pablo, tagapagsanay, 
ilalaan nila ang mga susunod na araw sa 
regular na training bago ang mas gitgitang 
labanan sa NCR Palaro. 

“Magiging maigting at puspusan ang 
paghahanda natin para sa regionals para mas 
lumakas ang chances ng bata”, dagdag pa nito. 

 Biyaheng NCR palaro, tiniyak
 Cruz, sumisid ng 3 medalya sa
 Tumana pool lanes Adrian Andres

Junior Correspondent
JJTT

Higit pa sa 
pagpupugay

R E G I N A  R H Y Z E L  S A N T O S

TIME OUT!

 RACE your Flag: Navotas
 Fisherfolks sumagwan
sa ika-117 Pangisdaan Festival

John Angelo Lugod
 Junior Correspondent

Umigit ang mga kalahok mula sa iba't ibang 
barangay tungo sa tagumpay sa kanilang karera 
para makamit ang ika-unang pwesto sa ginanap 

na Bangkarera ng ika-117 Pangisdaan Festival, Enero 11.

Nakopo ng Navobangka No. 44 Ponggoy & 
Ponggay na binubuo nina Raymundo Jumaquinto, 
Joyber Gueverra, Carlito Ochangco, at Jaime Ochanco 
mula sa Barangay Tangos North ang kampeonato sa 
pangkatang de-sagwan sa tyempong 1:08 segundo at 
nag-uwi ng pabuyang ₱20,000.00 at Tropeo. 

Pumangalawa naman ang Navobangka #24 
Princess Cassandra mula sa Tanza Uno na may oras na 
1:13 

Samantala, nabigong mapanatili ng Navobangka 
#74 Agosta ng NBBS Dagat-dagatan ang korona ng 
Bangkarera na sumagwan sa oras na 1:19 at maiuwi 
ang ikatlong puwesto sa taunang labanan. 

Ayon kay Chehey Gabriel, Agriculture office OIC, 
isinasagawa ang paligsahan na ito tuwing anibersaryo 
ng lungsod ng Navotas o “Pangisdaan Festival” at 

kumakatawan bilang “stress reliever” para sa mga 
mangingisda. 

Naglalayon din ang aktibidad na ito na maipakita 
ang talento ng bawat mangingisda at ang kultura ng 
lungsod.

Ginawaran naman ang 20 rehistradong Navoteñong 
mangingisda ng NavoBangka at binigyang parangal din 
ang Top Ten Most Outstanding Fisherfolks ng lungsod 
sa pangunguna ni Rodrigo Corales ng Barangay NBBN.

“Alam kong mahirap ang panahon ngayon, mahirap 
na nga, lalo pang pinahihirapan pero ‘yun lang laban 
lang tayo,” pahayag ni Chehey Gabriel, pinaalalahanan 
niya rin ang mga mangingisda na hinding-hindi sila 
papabayaan ano man ang mangyari. 

Tuluyan ng tinuldukan ni Garcia ang sagupaan 
makaraang ibalandra ang 2-to-nothing blitz bilang 
game-sealing attack point para sa Aces, 15-13. 

Ayon kay Cris Dave Bolanio, tagapagsanay, masaya 
siya sa laro ng koponan sapagkat pinakita nila ang 
kanilang teamwork at mental toughness sa gitna ng 
isang pukpukang labanan. 

Alinsunod sa Item 33 ng DepEd Order No. 
034, s. 2022, ipinagbabawal ng DepEd ang 
pagsasagawa ng mga extra-curricular activities 

sa araw ng klase ng akademikong taon. Dahil dito, 
ang mga kompetisyon ay tuwing Sabado’t Linggo na 
lamang maaaring ganapin. 

Nais ng DepEd na ituon ng mga mag-aaral ang 
kanilang oras upang mag-aral sa apat na sulok ng 
isang silid-aralan. 

Ngunit paano naman ang mga estudyanteng may 
ibang klase ng talento tulad ng isports? Huwag naman 
sana ipagkait sa kanila ang kagustuhang tugisin kung 
saang larangan sila mahusay sapagkat hindi lamang 
sa akademiko umiikot ang buhay ng isang mag-aaral. 

Sabado at Linggo na lamang ang natitirang oras 
nila para sa mga kompetisyon, dalawang araw na 
dapat nagpapahinga ang mga estudyanteng atleta. 
Hindi palareklamo ang mga atleta; kinikimkim nila 
ang hinaing at patuloy lang ang paglaan ng oras 
bilang tungkulin at responsibilidad ngunit ibigay pa 
rin ang nararapat para sa kanila. 

Ayon kay Rian Vanna Cruz, isang atleta mula sa 
San Jose Academy, minsan ay kinakailangan niya 
magsakripisyo ng pahinga at tulog upang gampanan 

ang kanyang responsibilidad bilang isang mag-aaral; 
ito ang naging bunga ng pagiging atleta niya, halos 
nawawalan ng pokus at oras sa akademiko dahil sa 
mga pagsasanay. 

Batay sa Bureau of Learning Delivery (BLD), 
kinakailangan ng mga mag-aaral sumali sa mga 
co-curricular o extra-curricular activities sapagkat ito 
ang paraan upang mabawasan ang kanilang stress, 
tension, at anxiety na kanilang nararamdaman. Ito ay 
napatunayang nagdudulot ng positibong epekto sa 
kalusugan at kapakanan ng mga mag-aaral. 

Ito’y nagtuturo sa mga atleta upang 
mapangasiwaan ang mga problema, pagpuna at higit 
na mahalaga, ang kabiguan. Ito'y nagbibigay aral sa 
kanila na bumangon mula sa kabiguan at maniwala 
sa sarili na marami pang pagkakataon upang bumawi 
at humusay.

Nawa’y mapagtanto ng lahat na pareho lamang 
ang kahalagahan ng akademiko at isports, hindi 
lamang utak ang paunlarin sa mga paaralan kundi 
pati na rin ang mga palakasan. 

Malaki ang gampanin ng mga atleta, labis na 
pagtitiyaga, pagsusumikap, at determinasyon ang 
kanilang ibinibigay, suportahan natin talento ng ating 
mga mag-aaral at hikayatin ang lahat sa layuning 
itaguyod ang larangan ng palakasan sa bansa. 
Tumulong at makibahagi para sa mga atleta. Sama-
sama, tayo’y makakagawa ng pagbabago.

Tunay nga namang malaki ang naitutulong ng 
isports sa mga estudyante kaya oras na para kumilos, 
pagyamanin at bigyang pansin ang larangan na ito 
para sa mga henerasyon sa hinaharap na susunod sa 
mga yapak ng mga kasalukuyang atleta. 

 BUMABALIK NA SIRENA.
 Nag-uwi ng tatlong gintong
 medalya si Rian Vanna Cruz
 noong Navotas Division
 Meet Palaro pagkatapos
 ng mahabang mga taon
 na walang pagsasanay. Sa
 kabila ng kakulangan sa
 pagsasanay, nagawa ni Rian
 na maunahan ang kanyang
 mga kakumpitensya dahil
 sa kanyang nakalipas na
 mga taon ng mahigpit na
 pagsasanay at karanasan.
Kuha ni Ryan Cruz

 Ligaya, Lakas, at Pamilya: Patuloy
 na pagpadyak ni Tatay Ben sa

  edad na 70
Naomi de Guzman
Junior Correspondent

Tirik ng araw ang sumasalubong 
sa tuwing ang mga Navoteño ay 
pumapadyak sa iba’t ibang lugar sa 

Pilipinas. Punong-puno ng pawis at pagod, 
binabatak ang bawat pwersa ng katawan, 
dumadaan sa mga masusukal na daan at 
sinusuong ang bawat hampas ng malakas 
na hangin makapunta lamang sa kanilang 
patutunguhan. Ngunit hindi ito kailanman 
inalintana ni Buenaventura Daz “Tatay Ben” 
Estacios ng Navotas Funbikers Association sa 
kabila ng edad na 70. Dahil para sa kanya, ang 
pagbibisikleta ay ang kaligayahan, kalakasan, 
at pamilya niya.

“Lagi lang masaya,” isang katagang 
paglalarawan ni Mr. Buenaventura Daz 
Estacio o mas kilala bilang “Tatay Ben” sa 
Navotas Funbikers Association, 70 taong 
gulang ang pinaka matandang miyembro ng 
organisasyon. Ayon kay Tatay Ben, walang 
pinipiling kasarian o edad ang organisasyon 
na ito. Binuo ito para sa lahat upang 
mapaganda ang kalusugan ng lahat.

Magandang kinabukasan para sa mga 
Navoteño ang adhikain ng Navotas Funbikers 
Association upang maiwasan ang ano 
mang bisyo lalo na sa mga kabataan. Hindi 
man simple ang pagsalubong sa anumang 
pagkakataon para maisakatuparan ang 
adhikain, maraming balakid, maraming 
pagsubok na kinaharap ngunit ang masugid 
na puso pa rin ang nananaig sa kanila. Sa 
ngayon, ay halos 500-700 bikers na ang 
nakikilahok dito. 

Bagama't may pangamba dahil sa 
maaaring mangyari tulad ng mga aksidente, 
pinipili pa rin ni Tatay Ben maging ang mga 
miyembro ng Navofunbikers ang maabot ang 
inaasam na kasiyahan. Kahit pagod ay hindi 
nakakalimutan ni Tatay Ben na ipakita ang 
malasakit sa bawat miyembro at ang mga 
matang puno ng ligaya. 

“Masaya, hindi lang pansarili kundi 
lubos na kasiyahan ang madadama mo 
kapag ikaw ay nagba-bike. Lalo na kung, 
gamit ang dalawang-gulong na pagba-bike, 
nararating mo 'yung sopresang lugar na sa 
mga magazine at libro mo lang nakikita. 
Nararating mo na ang iyong dapat puntahan 
sa pamamagitan ng pagba-bike,” ani Tatay 
Ben. 

Umulan man o umaraw, ang kurba sa 
kanilang labi ay hindi nawawala. Ito ang 
nagbibigay-lakas at nagpapahayag na sulit 
ang bawat padyak, ang bawat pagpatak ng 

pawis at pagod, lalo na kung napakagandang 
tanawin ang masisilayan sa kanilang 
paroroonan. 

“Dito mo makikita ang pagdisiplina mo sa 
iyong sarili bilang mga kabataan. Kaya lang 
ang gusto kong sabihin dito na bilang Tatay 
Ben ninyo, lagi kayong mag-iingat kapag 
kayo ay humahawak ng bike sapagkat ito 
ay hindi ito biro na pangkalusugan lamang 
kundi, ito'y binibigyan talaga ng atensyon na 
pangkalusugan,” payo ni Tatay Ben para sa 
mga kabataang gustong subukan ang larangan 
ng magbibisikleta. 

Hindi titigil kailanman; Ilang balakid man, 
harapin man ang ilang unos, hinding-hindi 
mapapagod ang kanilang sarili at puso na 
pumadyak. Pipiliting paikutin ang bawat 
gulong upang tahakin at marating ang mundo 
ng kaligayahan.

ISPORTS LATHALAIN

 Bakit pinaubaya ng atleta
ang medalya sa kaibigan?  y

Kahanga-hanga ang mga parangal na nakamit ng mga 
Navoteño para-athletes na kanilang nakuha mula sa iba't 
ibang kategoryang pampalakasan na bahagi ng National 

Capital Region Palaro 2023 sa Pasig. 

Nakatutuwang malaman na nag-uuwi sila ng karangalan hindi 
lamang para sa kanilang sarili kundi pati na rin sa paaralan. Ilan 
sa mga mag-aaral na ito ay ang relay team medalists na sina Celfi 
Brazan at Frenzer Rhay Delfin ng Kapitbahayan Elementary School, 
Carl Axel Moreno ng Dagat-dagatan Elementary School, Warren 
Lerone ng Tanza Elementary School 1. Pinarangalan din sina 
Delfin ng mga medalyang pilak para sa running long jump event at 
Brazan para sa shotput. 

Tayo ay lumubos na nagpapasalamat sa mga atletang gaya 
nila sapagkat, higit sa parangal, inspirasyon ang kanilang binibigay 
sa atin. Sila ang buhay na patotoo na walang uri ng kapansanan 
ang pipigil sa iyo tungo sa kadluan ng tagumpay. 

Kapugay-pugay rin ang hindi matatawarang suporta at 
programa ng kani-kanilang mga paaralan at tagasanay. Walang 
sinuman ang makadidiskwento sa hirap at preparasyon na 
inilalaan ng bawat altetang lalaban. Ngunit, mas higit siguro 
ito sa kalagayan ng mga mag-aaral na may espesyal na 
pangangailangan. 

Tinitingnan din natin ito bilang tapat na intensyon ng 
Kagawaran ng Edukasyon at ng pamahalaan sa pagpapatupad 
ng inklusyon sa lahat ng paaralan. Dapat na ipagpatuloy ang mga 
ganitong larang na nagbibigay ng espasyo sa mga estudyanteng 
may kapansanan sa isports. 

Ngunit higit pa sa pagkilala, dapat na manindigan sa 
dinadalang adbokasiya at panawagan ng mga atleta lalo na ng 
mga para-athelete. Patuloy ang pakikiisa ng Josenian Tribune 
para sa konsistent, mas inklusibo at aksesibleng batayang 
serbisyo para sa pagpapaunlad ng ating mga mag-aaral na may 
espesyal na pangangailangan lalo’t higit sa larangan ng palakasan. 
Testamento ito na basta’t mabigyan ng maayos na plataporma at 
suporta ang mga mag-aaral na may kapansanan, tiyak na sila ay 
aalagwa sa anumang larangan.

Sa ating buhay, darating ang puntong kakailanganin nating 
magparaya ng isang bagay para sa ikauunlad ng ating mga 
sarili. Maaring ito ay isang tao, isang mapait na karanasan, 
o isang bagay na matagal na nating inaasam. Ngunit para 
kay Kathleen Jhoy Rabang, atleta ng Track and Field at 
estudyante ng San Jose Academy, maging ang inaasam 
na medalya ay kaya niyang ipaubaya hindi lamang para 
sa ikakaunlad ng kanyang sarili, kundi upang makasama 

at makakuha ng scholarship ang kanyang kaibigan. 

Nagtamo si Rabang ng tatlong gintong medalya noong 
Division Meet 2022, ngunit ibinigay ang isa sa kanyang 
kaibigan na kapwa atleta at aniya, nangangailangan ng athletic 
scholarship. 

“That friend of mine has plenty of years to represent 
Navotas in NCR palaro kaya in order to improve her skills she 
needs a better trainer and the Navotas Scholarship program 
can provide her that,” wika niya. 

Ayon kay Rabang, hindi siya nag-alinlangan na 
magpaubaya sa kaibigan bilang para sa kanya, ang tagumpay 
ay hindi lamang nasusukat ng mga natatamong gintong 
medalya. 

“Look at the bigger picture and humble yourself na 'di lang 
ikaw ang dapat manalo there are a lot of people who work so 
hard to have what you already have and not just because your 
skills are so much better compared to them it means you're the 
better athlete already,” payo ni Rabang sa kapwa niya atleta.

Sa kabila ng tagumpay, ay may pait na naranasan si Rabang 
matapos magwakas ang kanyang karera bilang kinatawan ng 
San Jose Academy sa larangan ng Track and Field, siya’y ika-
anim sa halos 32 manlalaro noong NCR Meet 2023. Ang huling 
laro niya’y napuno ng saya at aral na siguradong tatatak sa 
puso’t isipan.  

“My performance might not be the best this year but I'm 
sure that this one is the most memorable one,” saad niya. 

“Hopefully maituloy pa,” hindi dito natatapos ang kaniyang 
pangarap, umaasa rin siya na maipagpapatuloy niya pa ang 
paglalaro sa kolehiyo. 

Si Rabang ay isang patunay na ang magkakaibigan, 
nagtutulungan at hindi naglalamangan, lalo na't sila ang 
nagiging sandalan natin sa oras ng kahirapan. 'Di man 
sigurado sa kung anong darating ngunit naniniwalang 
may panibagong daan ang magbubukas para sa kanya. 

Binigyan ni Rabang ng panibagong kahulugan 
ang tagumpay – na para sa kanya, ay mas 
matamis kung may kasama. Para sa 
kaibigan at sa pagmamahal, hindi 
mapapantayan ng anumang gintong 
medalya ang kanyang hangarin na 
umunlad hindi lamang bilang isang 
atleta kundi bilang isa ring indibidwal.

Adrian Andres
Junior Correspondent

 Josenian tanker nakabingwit ng
 ginto sa 1st Aquatic Alliance Swim
Challenge Adrian Andres

Junior Correspondent
JJTT

Isang mainit na karera ang ipinamalas ni Serenity Domingo ng Baitang 8 - 
St. Ignatius matapos hablutin ang 

gintong medalya sa 200m Freestyle Bi 
Fin Swimming category sa naganap na 
kauna-unahang Aquatic Alliance Swim 
Challenge sa Rizal Memorial Sports 
Complex, Enero 28-29.

Umukit ng dagliang 2:17.05 segundo 
si Serenity sa 200m freestyle sapat na 
upang dominanteng maibalandra ang 
gold medal sa likod ng kontrapelong 
tankers na sina Jeira Victoria Ayles 
(2:18.06) mula sa Coach Agot Swimming 
Team at Jade Corrine Cruz (2:20.03) ng 
Eastern Aquatic Swimming Team. 

Ang nasabing paligsahan ay isa 
ring “tryout event” para sa susunod 
na 2023 SEA Games na gaganapin sa 
Cambodia, kung saan nabigyan siya 
ng pagkakataon sumilat ng slot para 
mairepresenta niya hindi lang ang San 
Jose Academy, kung hindi na rin ang 
buong Pilipinas kung sakaling siya ay 

mapili. 
Sa kasamaang palad, hindi niya 

nakuha ang slot na ito sapagkat tatlong 
gintong medalya ang kinakailangan 
masungkit ng atleta upang makasali sa 
2023 SEA Games. 

Isa sa mga naging inspirasyon ng 
manlalangoy ay ang kanyang pamilya, 
kaibigan sa kanilang team at paaralan, 
ito’y naging daan sa hindi pagsuko ni 
Serenity at nais niya ring ibahagi na 
“Kung kaya ko, kaya rin nila,” sa mga 
kapwa manlalaro niya.

Sa kagaligang taglay ni Serenity ay 
kahit kabado man o malaki ang tiwala 
niya sa sarili niya ay hindi nagiging 
hadlang sa kanya ang nararamdaman 
niya tuwing kompetisyon. 

“There are some events that make 
me confident enough that I'll win pero 
there are some that make me nervous 
po nang sobra. After all po, sinasabi ko 
na lang po sa sarili ko na nagagawa ko 
naman po to sa training, kakayanin ko 
rin po gawin uli sa competition,” aniya. 

 IWAN ANG INIISIP SA LUPA. Nagpakitang gilas ang Josenian Tanker na si Serenity
 Domingo sa 200m Freestyle Bi Fin Swimming Category. Hindi niya hinahayaang
 apektuhan ng kanyang iniisip ang kanyang paglangoy kaya’t nakuha niya ang ginto,
 gayunpaman, hindi ito sapat upang makakuha ng slot sa 2023 SEA Games. Kuha ni
Ryan Cruz

 PATULOY NA
 KAHUSAYAN NG
 MGA ATLETANG
MAY KAPANSANAN

ISPORTS EDITORYAL

 Josenian chess queen,
 nagapi sa kanyang
 huling NCR Palaro tilt

ISINUKONG KAHARIAN B
igong mapanatili ni Eleanor Anne Elloso, Baitang 11 - St. Luke, ang 
kanyang koronang ginto sa rehiyonal na patimpalak sa sports ng 
National Capital Region nitong Marso matapos ang kalunos-lunos 

na 3-7 na kartada. 

Bagaman nagapi ni Elloso ang mga batikang manlalaro ng 
Mandaluyong at Malabon, nabitag naman siya ng mga mas batang 
woodpushers mula sa ibang dibisyon. 

Hindi umubra ang trademark Ruy Lopez na opening salvo ng 
Josenian chess queen sa French defense na tugon na huling round na 
magdadala sana sa kanya sa podium finish ng NCR Palaro. 

Ito ang nagsilbing pagtatapos ng paghahari ni Elloso bilang 
woodpusher gawa ng age requirement ng liga. 

Sa kabila nito, nananatiling positibo si Elloso sapagkat nakitaan niya 
ng pag-asa ang laro sa talento at husay ng mga batang manlalaro. 

"This could only mean I am entering a new phase in my love for chess 
as sports. Maybe I am being prepared to go something greater," tugon ni 
Elloso na isa ring STEM student. 

Ngunit sa kabila rin ng age requirement, ayon kay Elloso ay 
ipagpapatuloy niya ang pagpapaunlad sa kanyang talento bilang isang 
manlalaro ng chess. 

“I’ll continue to attend training, drills, and contests beyond this. This 
will not be the end of my journey as a chess player, but rather this is only 
the start,” aniya.  

Dagdag pa niya, plano niyang sumali at maglaro sa iba’t ibang torneo 
sa loob at labas ng lungsod. 

“I am still hoping na magkaroon ng tournament sa school na puwede 
pa rin sa age ko because it will be my last year sa SnJA,” aniya. 

Sa kanyang limang taon ng pagiging atleta, apat na beses siyang 
nakatuntong sa podium ng naturang torneo. 

Regina Rhyzel Santos
 Patnugot sa Isports

JJTT

 SnJA Jaguars laglag
 sa Division Meet
basketball girls

Homecourt advantage, hindi umubra

Nabigo ang San Jose Academy Jaguars na makagawa ng daan tungo sa NCR 
Palaro matapos malaglag sa unang laro nito sa elimination round kontra 
Kaunlaran High School (KHS) Basketball girls sa harap ng home court fans, 

Marso 18. 

Simula pa lamang ng laban 
ay nagpakita na ng maraming 
foul at errors ang Jaguars dahilan 
upang samantalahin ng KHS ang 
pagkakataon upang sunod-sunod na 
makapuntos.

Maliksing bumangon ang Jaguars 
sa ikalawang quarter upang makakuha 
ng oportunidad at subuking pababain 
ang lamang ng KHS sa pangunguna ni 
Karthene Ashley Rhuaine Roldan, team 
captain ng Jaguars. 

Nagtala siya ng halos 20 puntos 
para sa koponan ngunit hindi ito 
sumapat upang tuluyang makabawi 
sa laro. 

“Kasi hindi na-aaply yung tinatrain 
namin pero hindi daw ‘yon rason, kaya 
mas pagbubutihin nalang next game,” 
pahayag ni Team Captain Karthene 
Roldan. 

Ani pa niya, nagkulang sila sa 
paghahanda.

Naging matamlay ang laro ng 
Jaguars sa ika-apat na quarter dahilan 
nang tambakan ito ng 15 puntos at 
ibandera ng KHS ang 63 - 48 upang 
tapusin ang laro at iuwi ang panalo.

“Ginawa nila yung best nila gagawin 
namin to as motivation and experience, 
and preparation for next game sa 
kadsa, good game parin naman sila,” 
bagamat natalo sa kanilang laro ay hindi 
pinanghinaan ng loob si Coach Kelvin 
Salmasan sa kanyang mga manlalaro. 

Bumawi naman ang koponan ng 
SnJA Jaguars sa ginanap na Kalookan 
Diocese Schools Association (KADSA) 
Coopetition 2023 sa De La Salle Araneta 
University noong Marso 27 - 31 kung saan 
naiuwi nila ang pilak na medalya para sa 
paaralan.

Erika Ablola
Junior Correspondent

JJTT Bigong maputol ng Lobos Youth Club, sa pangunguna 
ni team captain nitong si Josenian Booter Irwin Gio de 
Ocampo, mula sa Baitang 12 - St. Peregrine, ang sunod-

sunod na runner-up finishes sa mga ligang sinalihan ngayong 
taon. 

Ipinalasap ng Mariveles Battalion United FC sa bagitong 
koponan ng Lobos ang ikatlong pagkabigo sa kampeonato 
matapos iselyo ang 1-0 na panalo via penalty shoot out sa 
ginanap na AFC Grassroots Invitational Cup na ginanap sa 
Balanga City, Bataan, Mayo 22. 

Matitibay na depensa ang itinayo nina De Ocampo at mga 
kasamang sina James Harvey Cuneta at Arjay Belarma upang 
ma-clear out at maibigay ang bola sa kakampi, na may 1-1-2 
record sa eliminations, bago maitaob ang kapwa club team sa 
semis sa iskor na 10-4. 

Nakapagtala ng limang attempts ang Lobos sa final games 
kasama ang muntikang goal ng striker na si Michael Canaman 
na nasupalpal naman ng goalkeeper ng Mariveles. 

Sa pagtatapos ng regulation, nagtala ang parehong 
koponan ng 0-0 na iskor sanhi upang magkaroon ng penalty 
shoot-out ang dalawa. 

Nakalusot sa mga kamay ng Lobos ang matalim na sipa 
ng Mariveles winger na si Quer Cahilig ang bola na nagselyo ng 
kanilang tagumpay.

“Sinipagan namin sa depensa pero sobrang lakas ng 
kalaban. Ginawa namin lahat para ma-assist ang goalkeeper,” 
paliwanag ni Manuel Linogon, coach ng koponan. 

Matatandaang naiuwi ng Loboc ang CAMANAVA Grassroots 
United Futsal noong Disyembre 2022 at Football CAMANAVA 
Tournament nitong Marso. 

 De Ocampo, Lobos booters, yumukod
 sa Mariveles Battalion United FC Regina Rhyzel Santos

 Patnugot sa Isports

Losing streak, bigong putulin

Tinapos ng Dauntless 14-under ang kanilang 
sagupaan na may 5-0 final standing, dahilan para 
koronahin sila bilang “Undefeated”.

“We are so proud as a Filipino waving our flag in 
every game that we won. Ang sarap ipagmalaki na isa 
akong Pilipinong Atleta na lumalaban para sa bayan. Iba 
talaga ang pakiramdam, mahirap iexplain ‘yung saya at 
pagiging proud being a Filipino,” paliwanag ni Cruz.

Sa high school division, umusad naman ang 
Dauntless J-Basketball 16-under kontra SMK BU3 Tiger 
ng Malaysia sa puntos na 81-62 ngunit tinambakan 
naman sila ng Sea Hawks mula Indonesia sa pangwakas 
na puntos na 55-90, dahilan para tanghaling first runner-
up. 

Rumesbak si Paglicawan na may anim na puntos, 
tatlong rebound, dalawang assist at apat na steal habang 
bumida rin ng 14 puntos, dalawang rebound, 11 assist at 
dalawang steal si Dela Cruz, Most Valuable Player o MVP 
ng laro laban SMK BU3 TIGER, ngunit hindi ito naging 

 Josenian cagers, Pilipinas, bumida sa debut sa Kuala Lumpur International

Sa kauna-unahang pagkakataon, ibinandera ng mga 
Josenian cagers na sina Vanz Enrique Cruz, Baitang 
6 - St. Padre Pio at Wacky Paglicawan ng Baitang 11 

- St. Thomas, ang pangalan ng paaralan sa international 
court sa ginanap na International High School Basketball 
Championship sa Kuala Lumpur, Malaysia, Disyembre 
16-22. 

Umarangkada ang Dauntless J-Basketball kasama si 
Cruz para tuldukan ang unang laban sa 14-under kontra 
SI Academy ng Thailand na may 84-59 pangwakas na 
puntos.

Binaklas ng Dauntless ang koponan ng SI Academy 
at Team Jerantut na mula sa Malaysia na may 81-71 
pangwakas na puntos, dahilan para sunod-sunod na 
mapanalo ng RP Team ang iba pang mga laro.

Ginamit ng Dauntless ang kanilang makamandag 
na alas para masiguro at madepensahan ang kanilang 
tropeyo bilang kampeon.

Naomi de Guzman
Junior Correspondent

sapat para masungkit ang kampenato sa dulo.
Nabigo man ang Dauntless 16-under kontra 

Indonesia, nakakuha naman si Paglicawan ng 10 puntos, 
tatlong rebound, isang assist at tatlong steal sa parehong 
laro.

Nakamit ng Dauntless 16-under ang first runner up 
na may 4-1 pangwakas na katayuan para tapusin ang 
laban.

“Lagi may pressure sa training kasi lahat kami gigil 
mag-improve and gusto namin syempre pag dating 
namin sa malaysia ready na kami and during the game 
against indonesia talagang nakakapressure kasi ‘yun 
‘yung mga player talaga nila ng FIBA e, mas malalaki sila 
kesa sa ‘min and ‘yun din ‘yung game na if nanalo kami 
sa ‘min sana yung gold,” pagpapahayag ni Paglicawan. 

Nagkaroon ng motibasyon at nagawang makasali 
ni Vanz Cruz sa Batang PBA sa koponan na Northporth 
Batang Pier ng Sultan 900 Capital, Inc. sa gabay ni Bonnie 
Tan, punong tagapagsanay.

 Dating Humahanga, Ngayo’y Hinahangaan: Ang Pagsabak ni Cruz sa mundo ng football
Cruz na sumubok sa kanyang katatagan at disiplina lalo’t sa pagratsada 
tungo sa mga torneyo. 

Bagaman nakamit ni Andrea at ng kanyang koponan ang 
pangatlong puwesto sa katatapos na 2nd Lakan Football Cup, natamo 
naman niya ang kanyang injury at naging dahilan para hindi siya 
makalaro ng isang buong buwan. 

Saglit lang siya nagpahinga at nagsanay nang bahagya sa kanyang 
bahay para kahit papaano daw ay mapabuti niya ang kanyang mga 
kakayahan.

Mensahe niya hindi lamang sa mga taga-San Jose kundi pati na 
sa mga estudyanteng gustong matuto at maglaro ng sports na ito na 
magtiwala sa sarili. 

“Maging matapang sila sa paglalaro ng football tsaka magkaroon ng 
determinasyon at confidence sa laro,” payo pa niya.

Muling sisipa si Andrea kasama ang kanyang koponan sa ika-21 ng 
Mayo 2023 sa Youth Football League, isa sa pinakamalaking paligsahan 
ng isports na football sa Pilipinas.

Sinong mag-aakala na ang isang simpleng tagahanga na 
tumitingala sa Argentinian pro player na si Lionel Messi ay 
magiging isa nang ganap na booter ng kanyang lungsod? Ito 

si Andrea Bianca Cruz ng Baitang 12 - St. Peter Faber sa kanyang 
pagpasok sa mundo ng football. 

Nagsimulang tahakin ni Andrea ang loob ng court nang lubusang 
mahumaling sa isports sa pamamagitan ng panonood ng mga laro ng 
kanyang iniidolo. 

“Noong nakita ko siya naglaro sa mga YouTube videos, napahanga 
agad ako kaya hanggang ngayon naglalaro pa rin ako para maging 
katulad niya,” aniya.

Dinala siya ng pagmamahal sa idolo at isports na ito sa pagsali 
sa Navotas Football Team at magdala sa kanyang koponan para 
masungkit ang iba’t ibang parangal sa mga kompetisyon gaya ng Puma 
Cup, Bluegard Cup, at CAMANAVA Futsal Tournament. 

Sa likod ng tagumpay, mayroong mga mahihirap na karanasan si 

Regina Rhyzel Santos
 Patnugot sa Isports

 SINUBUKAN NGUNIT
 KINULANG. Hindi na
 muling masisilayan
 ang koponan ng SnJA
 Jaguars sa Division
 Meet 2023 matapos
 malaglag sa unang laro
 nito sa elimination round
 kontra Kaunlaran High
 School noong ika-18 ng
 Marso 2023 sa San Jose
 Academy Court, 23-41.
 Kuha ni Deniese Alonzo

 PURSIGIDO. Determinado si
 Irwin de Ocampo, Josenian
 at team captain ng Lobos
 Youth Club na makuha ang
 kampeonato laban sa Mariveles
 Battalion, ngunit nabigo pa rin
 ang koponan na putulin ang
 kanilang losing streak. Kuha ni
 Deniese Alonzo

